
NUTRENU ENELIA
 Fiẽ na mi. Míabɔbɔ míaƒe tawo sẽ, hena gbedodoɖa.
2 Amenuvela kple Fofo Dziƒoʋĩtɔ, míele tetem ɖe Ŋuwò fiẽ sia, azɔ,
le Aƒetɔ Yesu ƒe Ŋkɔ me, be míada akpe na Wò ɖe ŋkeke bubu ta. Eye
míele Wò yayrawo biam azɔ ɖe fiẽ sia ƒe subɔbɔ la ta. Na Gbɔgbɔ
Kɔkɔe la nava eye wòana mí nusiawo ƒe gɔmeɖeɖe ale nusiwo dim
míele vevie. Oo Mawu, na wòanye nu xɔasi ale gbegbe be mí katã
míate ŋu aƒo ƒu ɖe Nya la ŋu le nɔnɔmea ɖe me, bena, ne míedzo la,
míate ŋu agblɔ be, “Ɖe míaƒe dziwo melé dzo le mía me esime Wòƒo
nu na mí le mɔa dzi o mahã?” Míeda akpe na Wò ɖe nusi Wònye na
mí la ta, heka ɖe edzi bena Akpɔtɔ anɔ anyi kpli mí esi míele mɔzɔzɔ
la dzi, elabena míebiae le Yesu ƒe Ŋkɔ me. Amen.
3 Dzi dzɔm ŋutɔ be megava Aƒetɔ la ƒe aƒe me, fiẽ sia, le subɔsubɔ
la me ake! Dzi le mía dzɔm. Dzi le dzɔyem bena…
4 Ðeko mesusu be Esia mele vava ge o, gake Eva mlɔeba. Ke eyata
dzi le dzɔyem ale gbegbe, bena esi wònye sɔdola ene mawo ƒe susɔe
la, nusi mesusu be enye Gbedeasi gãtɔwo dometɔ ɖeka na Hame la
le ɣeyiɣi sia me.
5 Nyemenya nusi Ekemɛa nye o. Ðeko mele etsɔm ŋkeke ɖe ŋkeke
megbe, alesi Wòɖe Esia fiamee. Mele agbagba dzem be—be Matsɔe
na, to…abe alesi wòtsɔ esia nam la.
6 Ɖe miekpɔ ŋudzedze le—le yayrawo ŋua? [Ƒuƒoƒea gblɔ be,
“Amen.”—Tala.] Ɖe miede dzesi alesi ko Wò, le kadodo me kple
Hamea ƒe agbenɔɣiawo, alesi ko Wòsɔ ɖe enu pɛpɛpɛ hesɔ kpliwo ko
pɛpɛpɛa? Nenemae wò…Na nyea la, esia fia bena enye—enye Gbɔgbɔ
Kɔkɔe ɖeka ma ke si tsɔ hamea ƒe agbenɔɣiwo na lae, Gbɔgbɔ Kɔkɔe
ɖeka ma kee azɔ le Esia tsɔm na, mikpɔea, elabena ebla ɖekae; Mawu
ƒe dɔwɔwɔ gã ɖeka, si le Eɖokui fiam le mɔ vovovowo dzi.
7 Mide dzesi, alesi Wòɖe Eɖokui fia Daniel, le ŋutegawo me, le
afima nane ƒe teƒenɔnu aɖe anɔ anyi, sigbe—sigbe gbɔt̃su aɖe ene le
teƒe sia, alo ɖewohĩ ati; eye le afi bubu la, anye kpetata. Kple—kple—
kple nusiwo Wòwɔ, hewɔe be, wònye nu ɖeka ma ke ɣeawokatãɣi,
ale ko be wòaka ɖe dzi be míagadae ƒu o.
8 Azɔ, dzi dzɔm ale gbegbe anɔ ɣeyiɣia ɖe va yi, Esi menɔ nu ƒom
na aƒenɔvi aɖe si nɔ anyi ɖe afisia, si axɔ abe ƒe blaenyi vɔ atɔ̃ ene.
Eye wò…
9 Eteƒe medidi o, hafi madzo yi ɣetoɖoƒe teti la, tsyo, ɖetugbui sue
aɖe—aɖe si nɔ dziagbe le Ohio, esi ke nɔ, mesusu nenema, bena enɔ

kukum kple ʋume ƒe kansa si ɖo ɖoƒe mlɔetɔ. Azɔ, ʋumekansa nye
kansa si le ʋukawo me. Eye, oo, nu sue la nɔ, mienyae, nɔ nɔnɔme
dziŋɔ̃ aɖe me, ale be mɔkpɔkpɔ aɖeke meganɔ anyi nɛ kura o. Wonɔ
nuɖuɖu dom nɛ ɖe ʋukawo me, wowɔ dɔ nɛ. Eye ale wonye ƒome
dahe aɖe vavã. Eye wo…
10 Aƒn. Kidd, si le afisia, kple Nɔviŋutsu Kidd, woƒo nu na wo kuɖe
alesi Aƒetɔ ɖoa gbedodoɖa ŋu gbegbe. Eye wokpe ta, mesusu nenema,
eye woda amea ɖe, hekɔ nyɔnuvi sue la vɛ. Ke enye nyɔnuvi sue
nyakpɔ ŋutɔ aɖe, si xɔ abe, oo, ƒe adẽ, adre. [Nɔvinyɔnua aɖe gblɔ
be, “Ƒe asieke.”—Tala.] Ƒe asieke. Eye—eye wònɔ xɔa me le megbe
afima. Eye le…
11 Eye esi míeyi Aƒetɔ la ŋku me la, Gbɔgbɔ Kɔkɔe nae nya aɖe.
Eye ele be woakɔe, eye wòle be woakɔe hafi ana nuɖuɖui, mienyae,
nenema. Eye esime wònɔ dzodzom la, ɖe wònɔ avi fam be yeaɖu
hamburger, ke, ale, enɔ nu ɖum to nu me. Eye wotsɔ hamburger la
nɛ, eye ɖeko woyi dzi nɔ nuɖuɖu namee alesi dze.
12 Le ɣeyiɣi kpuie aɖe me la, ŋkeke ʋeea ɖewo megbe la, wobugbɔ
kɔe yi dɔyɔla gbɔ. Eye woawo…Ðeko ɖɔkita la mete ŋu se egɔme o.
Egblɔ be, “Ewɔ abe menye yee o, abe gɔ̃ hãe menye nyɔnuvi ma kee
o ene.” Egblɔ be, “Tsyo, ʋu—ʋumekansadɔ ƒe kuia ɖeke megali, le
afiaɖeke, afiaɖeke kura o.” Eye, ale, wònɔ kukum. Wona ta le eŋu;
ɖeko wonɔ nuɖuɖu dom ɖe ʋukawo me nɛ. Etrɔ ŋutiɖiɖi keŋkeŋ.
Minya alesi wotrɔna. Eye ale wo…Ke azɔ ele suku, le dze fem kple
ɖevi bubuwo, le dzidzɔ kpɔm alesi wòate ŋui.
13 Egaɖo ŋku nya bubu dzi nam. Gbeɖeka, ɖeko megbɔ va aƒe me
teti, amea ɖe le…Ne nyemewɔ vodada o la, wonye loo Episkopatɔ alo
Presbiteriantɔ, siwo kɔ nyɔnuvi suea ɖe vɛ tso Kansas. Eye ɖɔkitawo
ɖe asi le eŋu, enɔ ʋumekansadɔ lém. Eye wonae, mexɔe se be, ŋkeke
ene ko be wòanɔ agbe; lãme gblẽe ŋutɔ. Ale wogblɔ be yewoazã ŋkeke
ene mawo ko atsɔ va afisia, aɖiɖi to sno dzi kple nuwo, ato dukɔa me,
be woado gbe ɖa ɖe eta. Eye tɔgbuia, si nye ametsitsi me nyakpɔa
ɖe, si ƒe ɖa fu.
14 Ke wokɔe vɛ, xoxo, anɔ ŋkeke eve ema, da ɖe amedzrodzeƒexɔ
suea ɖe me le afisia. Me—mesusu be mele tsitre ɖe afima fifia o, Tɔ
Litii sia. Eye ale meyi ɖe afima zã ma me be mado gbe ɖa ɖe eta.
Enye ŋdikanyã. Megbɔ zã ma me, tso dua godo, heyi ɖe afima. Eye
vifofo tsitsi la…tɔgbuia nɔ zɔzɔm le xɔa me. Eye, dadaa, nɔ agbagba
dzem be yeakpɔ ɖevi la gbɔ.
15 Eye esi medze klo be mado gbe ɖa la, Gbɔgbɔ Kɔkɔe ɖe nyaɣaɣla
aɖe fiam si le da—dadaa kple fofoa dome, kuɖe nane si wowɔ ŋu.

Meyɔ wo ɖe akpa ɖeka hebia wo kuɖe eŋuti. Wode asi avi fafa me,
gblɔ be, “Ele teƒe.”
16 Tete meɖe ŋku kpɔ megbe, eye mekpɔ nyɔnuvi sue la wònɔ
ka dzom, le dze fem, le yiyim. Ke azɔ ɖevi sue la…Anɔ kwasiɖa
etɔã ɖewo esi, woɖo eƒe foto ɖem, etrɔ yi suku, nɔ ka dzom, eye
ʋumekansadɔ megale eŋu, kura o.
17 Azɔ, azɔ, ɖaseɖiɖi mawo nye esiwo nye nyateƒe matrɔmatrɔ,
mikpɔea. Eyata, míaƒe Mawu nye nu vavã ale gbegbe, miekpɔa. Ɖeko
míasu Bɔe eye—eye míaxɔ Edzi se. Ke—ke me—menya be Enye nu
vavã.
18 Azɔ, mele nye ŋutete katã wɔm fifia, eye esime nane, si le ememe,
le mía titina la, le mɔ tam na Eɖokui. Ke azɔ míadze agbagba, fiẽ sia,
to Mawu ƒe amenuveve me, be míatsɔ Nutrenu Enelia sia, ahakpɔ
nusi anɔ Gbɔgbɔ Kɔkɔe si be wòagblɔ na mí, le Eme.
19 Azɔ mele nu xlẽ ge le—le Nyaɖeɖefia, ta 6 lia me, adze egɔme tso
kpukpui 7 lia dzi; 7 lia kple 8 lia. Kpukpui eve ko wònyena ɣesiaɣi;
gbãtɔ enye gbeƒãɖeɖe la, eye kpukpui evelia enye nusi wòkpɔ.

Eye esime wòɖe nutrenu enelia ɖa la, mese nu gbagbe enelia—
enelia ƒe gbe wòle gbɔgblɔm bena, Va nàkpɔ.
Eye kpɔ ɖa, mekpɔ sɔ hẽa ɖe: eye amesi doe la (si doe la)

ƒe ŋkɔe nye Ku, eye tsiẽƒe le…eyome. Eye wona ŋusẽ wo ɖe
anyigba ƒe akpa enelia dzi, be woatsɔ yi, kple dɔwuame, kple
ku, kpakple…anyigbadzi lãwo awu amewoe.

20 Azɔ, Aƒetɔ la nakpe ɖe mía ŋu fifia be míase Esia gɔme. Enye
nyaɣaɣla aɖe.
21 Azɔ, ŋgɔdonya suea ɖe, be míatsɔ ɖo egɔme anyi, abe alesi míewɔ
na hame ƒe agbenɔɣiawo, sɔdola siawo kple Nutrenu siawo ƒe ʋuʋu.
Azɔ, ale be míaƒe susuwo nava edzi la, maƒo nu via ɖe vaseɖe esi
míase be ɣeyiɣi nyuitɔ la de be míaƒo nu.
22 Azɔ, míede dzesi azɔ, bena, Nutrenuawo ƒe ʋuʋu la, enye
Xɔxɔkpɔkpɔ ƒe Agbalẽ si nu wotre. Eye emegbe woxatsa Agbalẽ la
abe agbalẽŋɔŋlɔ̃ ene, tututu abe alesi wòwɔnɛ tsã ene.
23 [Nɔviŋutsu Branham zã pepawo tsɔ do sɔli alesi woxatsaa hetrea
agbalẽŋɔŋlɔ̃ nue—Tala.] Menye agbalẽ aɖe abe esia tɔgbee o; elabena
esia tɔgbe va medidi o, agbalẽ siawo tɔgbe, va mesusui be, oo, le ƒe
alafa ɖeka kple blaatɔ̃ mamlɛ siawo me, alo nane nenema, ƒe alafa
eve. Eye woaŋlɔẽ, emegbe woaɖe asi eƒe nugbɔ daɖi nenema. Abe
alesi megblɔe na mi be wowɔnɛ ene, eye Ŋɔŋlɔwo la, afisi woakpɔe
le, ke le Yeremya me, kple bubuawo. Emegbe woxatsa evelia ɖe eŋu,
emegbe woaɖe asi eƒe nugbɔ daɖi, ke nenemae.

24 Eye wo dometɔ ɖesiaɖe nye Nutrenu. Ke enye nutrenu-
adreawo ƒe Agbalẽ, eye wònye…Amea ɖeke…Esime wokpɔe la…
Enye nutrenu-adreawo ƒe Xɔxɔkpɔkpɔ Gbalẽ. Taflatse.
25 Eye, ale, amea ɖeke menɔ Dziƒo alo le anyigba dzi, alo le anyigba
te, si dze be woaʋui alo gɔ̃ hã akpɔ Eme o. Eye Yohanes fa avi, elabena
womete ŋu kpɔ amea ɖeke…Elabena, ne womexɔ Agbalẽ ma le Ŋutɔ
gbãtɔa si me o la…Esime, Adam kple Xawa Wobui, eye wògbugbɔ yi,
emegbe esi wogbe woƒe dzenawo na Nya la, ŋugbedodoawo, woƒe
domenyinu la.
26 Woawoe, miɖo ŋku dzi, woawoe le anyigba la dzi ɖum. Enye—
enye mawu suetɔ, elabena enye Mawu ƒe vi. Eye Mawu ƒe vi la nye—
nye—nye mawu suetɔ. Azɔ, ema metsi tre ɖe Ŋɔŋlɔa ŋu o. Menya be
etɔ to.
27 Gake Yesu gblɔ be, “Ne mieyɔ wo, amesiwo gbɔ Mawu ƒe Nya
la va be…” Ke ameka gbɔ Mawu ƒe Nya vana? [Ƒuƒoƒea gblɔ be,
“Nyagblɔɖilawo.”—Tala.] Nyagblɔɖilawo. “Ne mieyɔ wo, amesiwo
gbɔ Mawu ƒe Nya la va be, ‘mawuwo’, aleke miate ŋu abu Fɔm esime
megblɔ be Menye Mawu ƒe Vi mahã?” Mikpɔea?

Ke, azɔ, wonye mawuwo.
28 Eye ame, ne wodzi wò ɖe wò ƒome me kple ƒomeŋkɔ la, ènye vi,
eye ènye fofowò ƒe akpaa ɖe.
29 Ke emegbe—emegbe esime nuvɔ̃ ge ɖe eme la, míekpɔ bena ame
la da ata ʋe la. Ke—ke nyitsuwo kple gbɔt̃suwo ƒe ʋu, tsyɔa edzi,
gake mate ŋu aɖee ɖa o. Vaseɖe esime, Nuklotike vavãtɔa va, si ate
ŋu aɖe nuvɔ̃ ƒe ɖi ɖa akakae keŋkeŋ, eye wòagbugbɔe ɖoɖe ame gbãtɔ
si gblẽe la, sie nye Satana.
30 Esime wòtrɔ yi na Satana la, ele eƒe tsɔtsrɔ̃ Mavɔ ƒe ɣeyiɣi la
lalam. Azɔ, ema fia nusi dzi míexɔ se. Míexɔe se be woava ɖee ɖa
keŋkeŋ eye wòtsrɔẽ ɖa gbidii.
31 Mexɔe se be woava ɖe nuvɔ̃ ɖa. Eye ne woʋu eme, le Yesu Kristo
ƒe Ʋu ƒe gɔmeɖoɖo dzi la, ele abe ne woge nuŋlɔtsi ɖe Klorox ƒe
nuklotike me toŋ ene. Ðeko wòakakae azu nufɔkpewo, agbugbɔe ɖo
ɖa afisi wòtso la tẽ. Mikpɔea? Ke nenemae Yesu Kristo ƒe Ʋu la wɔna.
32 Ale, ema gatsɔna ame la flɔna ʋe la ake, abe Mawu ƒe vi ene.
Mikpɔea? Ke ale—ale etrɔ zu—zuna…Nukaŋutie, gɔ̃ hã eyia…Mawu
ƒe nuwɔwɔ ŋusẽ le eme. Ke, teti la, ɣesiaɣi si Mawu ade se nɛ be
newɔe la, awɔe. Eye míegbugbɔ yi tsã. Bena ne—ne…
33 Mose, le nyitsuwo ƒe ʋu te; eye esi wòdo go Kekeli ma, si nye
Dzo Lilikpo si nɔ ŋuve bibi ma me. Eye wòtsi tre, ɖe afima, ɖe dɔdɔ

si Mawu nae la dzi. Ke enye nyagblɔɖila. Eye esi Aƒetɔ la ƒe Nya va
egbɔ la, eƒo nu, eye gɔ̃ hã Nya la wɔ nuwo. Mikpɔea?
34 Azɔ, ne awɔ nenema le ema te la, le nyitsuwo ƒe ʋu te la, nukae
aku ɖe Yesu ƒe Ʋu ya ŋu? Eya matsyɔ edzi o; ke boŋ aɖee ɖa, blibotɔe.
Eye nàtsi tre ɖe Mawu ƒe Ŋku me, abe vi si woɖe ene. Azɔ, mikpɔea,
Hamea la didi tso agbe si dze be wòanɔ la gbɔ boo. Eye zi geɖe akpa
la, mesusu be, míele asi tsam blukɔ me tsɔwu be míazɔ va atu ŋkume
nua ŋutɔŋutɔ.

Nyaa ɖe le asinye medi be magblɔ, eye ma—mava gblɔe ne
gamea su.
35 Ke azɔ mide dzesi be nane mele edzi yim nyuie le hameawo me
o. Eye mesusu be enye kɔmahatsɔŋkɔ ƒe nuɖoanyi si tsaka amewo ƒe
susu, kple bubuawo, vaseɖe esi womeganya alesi woawɔe o. Ele teƒe.
36 Gake wodo ŋugbe na mí be Woaɖee afia. Ke azɔ Nutrenu Adre li
si wotsɔ tre Agbalẽ sia nu. Eye Nutrenu Adre mawo azɔ…
37 Eye emegbe ne Nutrenu Adre siawo wu nu la, míekpɔe, le
Nyaɖeɖefia 10 lia me be, amlima Dziɖegbe adre aɖewo li si wode
dɔ asi na Yohanes be wòaŋlɔ, gake emegbe wogbe nɛ be negaŋlɔ wo
o. Eye le Dziɖegbe mawo ƒe game la, míekpɔ Kristo, alo, “Mawudɔla
la ɖi va kple anyieʋɔ, hetsɔ Eƒe afɔwo ɖo anyigba kple ƒu dzi, heta
bena ɣeyiɣia nu yi vɔ, ɣemaɣi.”
38 Eye ale míekpɔ—míekpɔ, bena le Nutrenuawo ƒe ɖeɖefia me,
bena a—Alẽvi la gblẽ Eƒe avuléledɔ abe Nyaxɔɖakɔla la ɖi, eye wòzɔ
va azɔ be yeabia Yeƒe dzenawo, nusiwo katã Wòxɔ ƒle to Eƒe ku me.
39 Eye, ale, amea ɖeke mate ŋu aʋu Agbalẽ la o. Amea ɖeke mese
Egɔme o. Enye Xɔxɔkpɔkpɔ ƒe Agbalẽ. Eye Mawu Fofo la, Gbɔgbɔ la,
lé Esia ɖe Eƒe asi me, elabena Kristo nɔ Fiazikpui la dzi abe Avuléla
ene, Avuléla ɖeka hɔ̃ la. Eyaŋuti, amekɔkɔe aɖeke mate ŋu anɔ anyi
abe, Maria, Yosef, nu bubua ɖeke, le vɔsamlekpui ma dzi o, elabena
Ʋu ye. Eye Yesu ƒe Ʋu ɖeka koe ate ŋu awɔ avuléle, eyata nu bubua
ɖeke mate ŋu atɔ te abe Avuléla ene o. Esia le teƒe. Nu bubua ɖeke
meli o.
40 Eyata susu sia katã be woaɖe kuku na Yuda hena dunyahehe, eye
woaɖe kuku na Cecilia Kɔkɔe hena nu bubua ɖe, ema nye abunɛnya.
Ema menye…Nye—nyemele gbɔgblɔm be ame mawo meto nyateƒe
heɖi anukware o. Nyemele gbɔgblɔm be mieɖi anukware le nusi
wɔm miele me o, ne miele ewɔm la. Gake, mieda ƒu, mie—mieda
ƒu anukwareɖiɖitɔe. Eye nusianu…
41 Wogblɔna be, “Enyo, esia—Mawudɔla sia, esia—esia ɖe eɖokui
fia Bonifer Kɔkɔe eye wògblɔ ale, ema, kple ekemɛ. Eye ele be woagblɔ
ale.” Nyemeke ɖi numa vie hã le nye susu me, be amea ɖe kpɔ ŋutega

la o. Nye—nyemeke ɖi be Joseph Smith kpɔ ŋutega la o, gake ɖe mesɔ
kple Nya susɔeawo o. Ke eyaŋuti, na nye ya la, mesɔ gbe o. Mikpɔea?
Ele be wòayi kple Nya la ƒe susɔeawo.
42 Nenemae hamea ƒe agbenɔɣiwo, kple Nutrenuawo, kple Eƒe
mamleawo katã wole. Eye ne amea ɖe susu be Dziɖegbe Adre mawo
le ye si, mesɔ kple Nya la ƒe susɔeawo o la, nane gblẽ. Mikpɔea? Ele
be wòava, to ALE AƑETƆ GBLƆ ESI dzi, elabena Esia enye Agbalẽ la.
Esia enye Yesu Kristo ƒe Ɖeɖefia, le Eƒe blibonyenye me.

Azɔ, me—mexɔe se be ɣemaɣie Alẽvi la zɔ va.
43 Womenya o. Yohanes nɔ avi fam. Mete ŋu kpɔ amea ɖeke, le
Dziƒo, le anyigba dzi o, elabena amewo katã le ʋe goglo la ƒe akpa
kemɛa, mikpɔea, nuvɔ.̃ Amea ɖeke meli…Eye Mawudɔla aɖe, tsã ɖe,
Eya la dze, gake, le nuwo katã megbe la, ele be wòanye Ƒometɔ. Ele
be wòanye amegbetɔ. Eye ema tɔgbe aɖeke meli o, elabena wodzi
amesiame to gbɔdɔdɔ me.
44 Ehĩa Eyama Amesi womedzi to eme o. Eyata Mawu Ŋutɔ tsɔ
numa, le ɖetugbui leaƒe ƒe vidzidzi me, heva zu Imanuel. Eƒe Ʋu la
nye, enyo, Esi dze la. Emegbe esime Wòda ata ʋe goglo sia, Eya ŋutɔ,
xe fe la hezu ana ɖe mɔa dzi na mí ame mamlɛawo, ale Ebɔbɔ nɔ
anyi, be wòanye Avuléla. Eye Ekpɔtɔ nɔ anyi ɖe afima.
45 Eye wotu Agbalẽa ŋutɔŋutɔ, ɣeyiɣi ma katã. Enɔ afima, gake
Ekpɔtɔ nye sɔlidodo. Wokpɔ Esia. Yohanes gɔ̃ hã Kpɔe. Gbeƒãɖeɖe
la, esime gbãtɔ do go la, egblɔ bena, “Sɔ ɣi aɖe do go yi; sɔdola aɖe
le edzi; eye dati le esi me.” Emae nye sɔlidonu. Womeɖe ema fia o.
O. Sɔlidonu ko wònye. Eye, abe ame ɖesiaɖe ko ene le anyigba dzi
la, numa katã ko wòate ŋu agblɔ. Ele teƒe. Ate ŋu akli nu le eŋu atsa
asi blukɔ me, ɖikeke mele eme o be, wokli eɖe le afisia alo afima, eye
le ɣeyiɣia ɖe megbe.
46 Gake míeke ɖe eŋuti, ale, le Nyaɖeɖefia ƒe Agbalẽa me bena, “Le
dɔla adrelia ƒe Gbedeasi ŋɔli la, nyaɣaɣlawo (nyaɣaɣla katã si kuɖe
Eŋu la) ele be woaɖee ɖe go vɔ xoxo le ɣemaɣi me.” Azɔ, emae nye
Nyaɖeɖefia 10:1-7, bena Woaɖee fia le ɣeyiɣi ma nu, le ɣeyiɣi si me
Wòawɔe.
47 Ɣemaɣie Dziɖegbe Adreawo ɖe woƒe gbe manyawo ɖe go, eye
Yohanes di be yeaŋlɔe. Gake, Yohanes nya nusi Wònye, gake me—
meŋlɔ Esia o elabena wode se nɛ be negaŋlɔ Esia o. Ke enye nyaɣaɣla,
blibo, keŋkeŋ. Mele sɔlidonu alo naneke me gɔ̃ hã o. Ɖeko míenya be
E…Eɖe gbe, evɔ.
48 Ke azɔ le nusia sɔsrɔ̃ me azɔ la, migaŋlɔ be o, azɔ, le Kwasiɖagbe,
alo Kwasiɖagbe ŋdi, míeɖe asi le dɔyɔyɔ subɔsubɔdɔ ŋu elabena
ŋuɖoɖowo le mía si na—na amewo ƒe biabia. Azɔ, medi be miawɔ

biabia kuɖe Nutrenu Adreawo ŋu, nenye nane le fu ɖem na mi, si
gɔme miese o la. Mina Wòaku ɖe Nutrenu Adreawo ŋu. Emegbe mate
ŋu agblɔe, vaseɖe Memleɖagbe zãme, ne esɔ gbɔ be—be maɖo wo ŋu,
alo mesɔ gbɔ o, miekpɔea. Ke azɔ fifi laa la, míagblɔ ko be, enyo, eku
ɖe nu bubu ŋu, alo, “Ɖe wòle be mawɔ esia?” Alo—alo, ate ŋu anye
drɔẽ aɖe si mieku. Nuawo, nuawo katã dze, azɔ, miɖo ŋku dzi. Wonye
nusiwo dze. Gake mina míanɔ Nutrenu Adreawo ko dzi. Eyae dzie
míele fifi laa. Mina mía…Eyatae wo—woɖo takpekpea anyi, Nutrenu
Adreawo. Mina míanɔ Ema dzi tututu.
49 Ele nam be mayi aƒe, ele be mawɔ takpekpe ʋeea ɖewo le
ɣetoɖoƒe. Matrɔ agbɔ va emegbe vie, le ɣleti ɖeka alo eve me, alo
nane nenema, eye ɖewohĩ Aƒetɔ la aɖe mɔ be míawɔ nu bubu le
ema dzi, ɖewohĩ dɔyɔyɔ takpekpe alo nane le ɣemaɣi, alo nusianu si
mía…ɖesiaɖe si wònye.
50 Emegbe Kpẽkuku Adre gale afisia na mí, siwo agava, miekpɔa.
Eye wo katã hã, de nu eme le afima. Eye Kplu Adreawo, mikpɔea,
si woakɔ ɖi. Ale, wo katã de nu wo nɔewo me le afisia tututu, gake
vana fifia la wo katã nye nyaɣaɣlawo.
51 Azɔ, le zã si va yi me la…Míekpɔ bena Nutrenu Gbãtɔ do go,
eye sɔdola la…Eye Aƒetɔ la…Eyata kpe ɖe ŋunye, nyemenyae tsã o.
Nusiawo ƒe ɖeke meli si menya tsã o. Ele teƒe. Eye ɖeko nyemenyae
o.
52 Mayi ɖe afima ko, àtsɔ Biblia abɔbɔ nɔ anyi, anɔ anyi ɖe afima
vaseɖe esime Esia ade asi ʋuʋu me nenema. Ɖeko matsɔ nye nuŋlɔti
ade asi eŋɔŋlɔ me. Ke anɔ afima, ɖewohĩ hena gaƒoƒowo, vaseɖe
esime Esia na—Esia nawu nu.
53 Emegbe magbugbɔ yi, aɖadii, be makpɔ afisi Wògblɔ Esia le.
Masusu be, “Enyo, ewɔ sigbe mekpɔ numa le afiaɖe kpɔ.” Metsɔna
nye nyadigbalẽ, adii le eme. “Ɖe nane li abe Ema enea? Ke Yee ma
le afisia tututu. Eye emegbe Yee nye si le afisia ake. Eye afisia Yee
gale afisia, kple afisia baa, kple afimɛ ɖaa.” Emegbe ɖeko Meblanae
ɖekae. Menya be Mawu ye, zi alesi Wòsɔ Ŋɔŋlɔ ɖe Ŋɔŋlɔ nu. Nenema
wòle be Wòawɔe. Ele ko abe alesi woatua xɔ ene, ele be kpeawo nasɔ,
ɖeka ɖe nɔvia nu.
54 Azɔ, le zã si va yi me la míekpɔ Nutrenu Etɔl̃ia ƒe—ƒe ʋuʋu.
Gbãtɔ enye sɔ ɣi, eye evelia nye sɔ dzĩ, eye emegbe sɔ yibɔ. Eye
míekpɔ bena sɔdolawo nye sɔdola ɖeka ma ke, ɣeawokatãɣi; ke ema
nye antikristo, tsɔ dze egɔme. Fiakuku ɖeke—ɖeke menɔ esi o, gake
exɔ eɖe emegbe. Ke ale míekpɔ bena emegbe wotsɔ yi aɖe nɛ, be
wòaɖe ŋutifafa ɖa le anyigba dzi, eye míekpɔ bena numae wowɔ.
Eye emegbe eva kple nunana ƒe nuɖoanyiwo, na hame si si ga le, esi



8 NYA SI WOGBLƆ LA

wòda nusia be wòaxɔ peni ɖeka, eye ekemea be wòaxɔ peni eve. Gake
wode se nɛ be negaka asi Ami kple wein ŋu o, esi ke nye nu sue si
kpɔtɔ la.
55 Eye emegbe míena, míegblẽe ɖe afima etsɔ zãme, kple sɔlidodo
kuɖe nusi Ami kple wein, kple nusiwo Esia wɔna la ŋu. Eye mí…Nya
ma ate ŋu ave to vie, gake me…enye Nyateƒe la tututu. Mikpɔea?
Azɔ, míetɔ te ɖe…Mina, hena ɣeyiɣi ʋeea ɖe, míagbugbɔ to ema me
azɔ. Ke ale míegblẽe, ɖe wein ƒe ŋusẽ dzi, nusi Ami ɖɔli, Gbɔgbɔ.
Azɔ, mesusu be mieŋlɔ ye katã ɖi. Miava kpɔe le nyaƒoka la dzi, ne
mieŋlɔe o. Kple afisi miakpɔ Ŋɔŋlɔawo le, bena, Ami ɣesiaɣi la doa
sɔli Gbɔgbɔ Kɔkɔe. Sigbe ɖetugbui abunɛtɔ siwo si Ami mele o la ene,
Ami nɔ ɖetugbui dzeaɖaŋuawo si, esi nye Gbɔgbɔ Kɔkɔe. Eye míetrɔ,
yi—yi nya—nyagblɔɖilawo, kple bubuawo me. Ke azɔ me…
56 Eme kɔ be, nyemedi be matsɔ Ŋɔŋlɔ ɖesiaɖe ana le afima o. Eye
nanewo li si ŋu màte ŋu aƒo nu le gɔ̃ hã o; axɔ ɣeyiɣi sɔgbɔ akpa. Gake
medze agbagba be mada nane ɖe afisia, kpakple Ŋɔŋlɔkpukpuiwo
kple bubuawo, esi sinu asu ko be woana amewo ale be wòana woanya
eye woakpɔ Nua ƒe tata. Gake ne mienɔ anyi ɖe Nutrenu ɖeka mawo
ŋu la, tsyo, míatɔwo, ate ŋu axɔ ɣleti ɖeka ƒe mawunyagbɔgblɔ na wò
zã sia zã, le Nutrenu ma ko dzi, eye gake hã màka Eŋu o, mikpɔea, le
Wo dometɔ ɖeka dzi. Ke nenema—gbegbe Wòkeke tae. Gake, atɔ asi
kɔ gã kɔ gãwo ko le Eŋu, ekema miate ŋu—miate ŋu akpɔ nusi Nua
katã nye.
57 Azɔ, alesi Ami do sɔli Gbɔgbɔ Kɔkɔe, emegbe míekpɔ be ami kple
wein zɔna ɖe du le subɔsubɔ me, mikpɔea, ɣesiaɣi wozɔna ɖe du le
subɔsubɔ me.
58 Eye wein la, megblɔe, wònye ɖe wòva nam, be wein do sɔlie be
enye ŋusẽ si le—ŋusẽ si le ɖeɖefia ƒe ahamumu me. Mikpɔea? Eye
emae nye ne woɖe nane fia. Esiae nana xɔsetɔ muna aha, elabena
wotsɔe na to ɖeɖefia me. Mikpɔea? Enye nane si Mawu gblɔ. Enye
nyaɣaɣla aɖe; womate ŋu ase Egɔme o, mikpɔea. Eye, ɣeyiɣia ɖe
megbe la, Mawu ɖi va ɖe Esia fia, heɖo kpe Edzi.
59 Miɖo ŋku dzi, ne woɖe Nyateƒe la fia la, woɖoa kpe Nyateƒe la hã
dzi. Mawu, ɣesiaɣi la, meka alesi amea ɖe dze aɖaŋu o, alesi gbegbe
tagbɔ kɔ nɛ o la; ne Mawu mede megbe na nusi gblɔm wòle o la, nane
mele teƒe o. Mikpɔea? Esɔ gbe. Elabena, enye Nya la.
60 Azɔ, esime Mose do go yi afima le Mawu ƒe gbɔgbɔɖeameme te la,
egblɔ be, “Togbatowo nedo.” Togbatowo do. Egblɔ be, “Akpɔkplɔwo
nedo.” Akpɔkplɔwo do.
61 Mikpɔea, nukae adzɔ nenye be wògblɔ be, “Togbatowo nedo,”
eye womedo o? Mikpɔea, ekema me—menye Aƒetɔ la ƒe Nya wògblɔ

o, mikpɔea; ɖeko wòƒo nu, egblɔ eya ŋutɔ ƒe nya. Ðewohĩ anya susu be
togbatowo ado. Gake, togbato aɖeke—aɖeke medo o, elabena Mawu
megblɔ nɛ nenema o.
62 Eye ne Mawu gblɔ nyaa ɖe na wò, hegblɔ be, “Heyi nawɔ esia, eye
Manɔ anyi kplii, elabena esia nye Nye Nya,” eye Wòɖee fia le Biblia
me la, ekema Mawu anɔ megbe na ema tututu. Eye ne womeŋlɔe ɖe
Biblia me o hã, Mawu anɔ megbe nɛ, alekekee hã, ne enye Mawu ƒe
Nya. Mikpɔea?
63 Eye ne ele ema godo la, woaɖee fia nyagblɔɖilawo. Míede
dzesi be woɖea Mawu ƒe nyaɣaɣlawo katã fiana nyagblɔɖilawo, eye
woawo ɖeɖe koe. Mikpɔea, Amos 3:7.
64 Azɔ, azɔ, ɖeɖefia ƒe ŋusẽ hea ahamumu vɛ na xɔsetɔ. Elabena,
wein, dzɔdzɔme wein la ƒe ŋusẽ, enye be wòamu ame. Mikpɔea? Yee
nye be—be wòahe ahamumu vɛ, na ame, si gba gudugudu. Mikpɔea?
Mikpɔea? Enyo, ekema, azɔ, Nya la ƒe ɖeɖefia ƒe ŋusẽ li, si nana
dzidzɔ ƒe ahamumu xɔsetɔ, kɔɖiɖikpɔkpɔ ƒe ahamumu, ahamumu be
woɖo kpe Edzi, Woɖee fia.
65 Woyɔe, le Ŋɔŋlɔa me, abe alesi míedi be míatɔ asi edzi ene, be
“wein yeye.” Míeƒoa nu tso eŋu ɣesiaɣi nenema be, “Amesiawo mu
aha yeye.” Mikpɔea? Esɔ gbe. Alo, “gbɔgbɔme wein,” mesusu be,
anye gɔmeɖeɖe nyuitɔ wu. Eya anye, “gbɔgbɔme wein.” Abe alesi
dzɔdzɔme wein ɖea eɖokui ɖe go le amemumu ƒe ŋusẽ me la, nenema
ke wein yeye wɔna, ne Eɖe Mawu ƒe Nya fia, esi nye Gbɔgbɔ. Oo! Azɔ
nane li…ema nye…Mikpɔea, Nya la Ŋutɔ nye Gbɔgbɔ. Mixɔ esia sea?
66 Mina míaxlẽe. Mina míaxlẽe, Yohanes Kɔkɔe 6. Mina ko be…Ɛ̃
ɖe, ekema mia—ekema mia—miagagblɔ be, “Enyo, azɔ, amea ɖee
gblɔe o.” Mina—mina míakpɔ Amesi gblɔe, ekema míanya nenye
Nyateƒe, alo menyee o. Yohanes Kɔkɔe, ta 6 lia. Eye ta 6 lia, ke mexɔe
se be kpukpui blaadẽ-…kpukpui 63 liae, esɔ gbe, mesusu be esiae. Ɛ.̃

Gbɔgbɔ la gbɔa agbe; ŋutilã la menyo na naneke o: nya siwo
megblɔ na mi la, wonye gbɔgbɔ, kple agbe wonye.

67 Nya la Ŋutɔ nye Gbɔgbɔ. Enye Gbɔgbɔ le Nya ƒe nɔnɔme me. Eye
ekema, miekpɔa, ne Egbɔ agbe, alo he agbe vɛ la, Nya la ƒe Gbɔgbɔ
de asi dɔwɔwɔ me heɖea zɔ. Mikpɔea? Elabena ema…
68 Azɔ mikpɔ afisia. Ele be susu nanye susu hafi ate ŋu anye nya.
Eye ne woɖe susu aɖe gblɔ la, enye nya. Azɔ, esia enye Mawu ƒe susu
si Wòda ɖe Nya la me. Eye ne Míexɔe tso Eyama gbɔ la, Etrɔ zu Nya.
69 Mawu ɖe nusi Mose awɔ la fiae. Mose ɖee gblɔ, eye wòva me.
Mikpɔea? Eyae ma, ne etso Mawu gbɔ vavã.

70 Azɔ míekpɔe, be—be Eya—Emua ame eye wònaa dzidzɔ, elabena
Mawu ƒe Nya Ye. Eye wein yeyea, wein yeye mua ame…ne Eɖe Nya
la fia. Emegbe, ehea dzidzɔ manyagblɔ vanae, ɣeaɖewoɣi. Míeto ema
me xoxo, ehea dzidzɔ vanae ale gbegbe be miayɔ agba go.
71 Azɔ, menya be wɔtsomiwɔwɔ fũ li, eye amewo wɔnɛ gbɔa eme.
Menya be amewo wɔna nenema ɣeaɖewoɣi ne ʋugbewo le gbe ɖem
ɖe enu, kple nusianu. Eye menya be numa yia edzi. Eye me—mexɔ
edzi se, hã. Gake mekpɔ amewo le ŋkeke ma me, zi alesi ʋugbewo
le ɖiɖim la, amesiame nɔ kpo tim nɔ ɣli dom; gake ne ʋugbeawo tɔ
te ko la, etɔna te. Mikpɔea? Mexɔ se be…Enyo, bena, ema gasɔ gbe
kokoko, zi alesi le nyea gbɔnye, miekpɔe, ne ameawo nya le agbe
nyuie ko. Eye…
72 Gake, azɔ, nuka, miedze Nya la hehe vɛa! Azɔ, ne woagblɔe la
numae hea Agbe vanɛ, eyae nye Nya la, eye eyae hea dzidzɔ ƒe wein
yeye ƒe amemumu vanɛ. Mikpɔea? Ɛ.̃ Ke nenema wònɔ le Pentekoste
dzi, esime woɖo kpe Nya la dzi.
73 Azɔ mikpɔ ɖa. Azɔ, Yesu gblɔ na wo le, Luka 24:49, “Kpɔ ɖa,
Madɔ Fofonye ƒe ŋugbedodo ɖo ɖe mia dzi; ke miawo la minɔ
Yerusalem-du la me vaseɖe esime.” Nukae nye Fofo la ƒe ŋugbedodo?
Yoel 2:28, nukaŋutie, míekpɔ bena, Ele “Gbɔgbɔ la trɔ ge akɔ ɖi.” Le
Yesaya 28:19 me, alesi “nuyi siwo kɔkɔna, kple aɖe tutɔwo,” kple
nusiawo katã.
74 Woyi ɖe afima. Eye abe alesi míeto eme la, ɖewohĩ ame ɖeka gblɔ
be, “Enyo, mexɔe se be míelala eteƒe didi. Mina míaxɔe kple xɔse.”
Ema nye Baptiste nufiafia nyuia ɖe, gake mewɔ dɔ na nɔviŋutsuawo
o.
75 Ke ale, hafi nànya la, etrɔ zu nu vavã aɖe. Eye wolala kpɔ woƒe
subɔsubɔdɔ, be woaɖo kpe Nya la dzi. Eye ne mieva be miadi Gbɔgbɔ
Kɔkɔe la, miawo hã miwɔ nenema ke.
76 Ɛ,̃ nàte ŋu axɔe to xɔse me. Ele be nàxɔ Kristo to xɔse me.
Ele nenema tututu. Eye miaxɔ Gbɔgbɔ Kɔkɔe la to xɔse me; gake
mina Gbɔgbɔ Kɔkɔe nava ahana mi aʋatsotso, abe ɖaseɖiɖi bena Exɔ
miaƒe xɔse, mikpɔa. Ekema, mikpɔea, “Abraham xɔ Mawu dzi se, eye
wobui dzɔdzɔenyenyee nɛ.” Gake Mawu nae aʋatsotso ƒe dzesi, abe
kpeɖodzi ene be Yexɔ eƒe xɔse.
77 Ekema nenema kee dze be míawɔ. Ele be míalala Gbɔgbɔ Kɔkɔe
la vaseɖe esime Wòawɔ nane; menye godo be míaƒo nu kple aɖeyeye
o, menye esi míeɖu ɣe ta, alo míeɖo seselelãme, hedo ɣli ta o.
Vaseɖe esime míetrɔ; vaseɖe esime nane nadzɔ vavã! Nyemetsɔ le
me na nɔnɔme si me wòva le o. Nenya va me ko, eyae nye vevietɔa.
Mikpɔea?

78 Eye mexɔe se be nuƒoƒo kple gbegbɔgblɔwo kple nu bubu siawo
katã nyo, gake ema ɖeɖe dzaa mawɔ dɔ o. Eye ènya be mawɔ dɔ o.
Eyata, mewɔe o.
79 Mekpɔ adzenɔwo ƒo nu kple aɖeyeye kpɔ, kpɔ adzetɔ ƒo nu kple
aɖeyeye heɖu ɣe le gbɔgbɔ me. Kakaɖedzitɔe. Wotsɔ nuŋlɔti eye
wòŋlɔ nu ɖe gbe tutɔwo me. Eye amea ɖe aɖe egɔme, ele teƒe, eye
wògblɔ nyateƒe la. Ele teƒe. Eŋlɔ nusi dzɔ la pɛpɛpɛ, eye wòle nenema
tututu. Mekpɔ wo wokɔ ke ɖe woƒe ta me, eye woasi wo ɖokuiwo
kple hɛwo, eye woaƒo dzogbenyi ƒe ʋu ɖe edzi alo nane, eye—eye,
kakaɖedzitɔe, mikpɔea, eye woayɔ gbɔgbɔvɔ.̃ Eyata, miekpɔa, ema
me…
80 Aƒo nu kple gbegbɔgblɔwo mawɔe o. “Ne metsɔ amewo kple
Mawudɔlawo ƒe gbegbɔgblɔ ƒo nui hã, ne lɔlɔ̃ mele asinye o la, meɖe
vi aɖeke nam o. Mikpɔea, togbɔ be mate ŋu awɔe hã!” Mikpɔea?
Eyata numawo mefia be èxɔ Gbɔgbɔ Kɔkɔe o.
81 Gake ne Eyama, Ame la, si nye Kristo ƒe—ƒe Gbɔgbɔ makumaku
la zu wò Ɖela tɔxɛ, hetrɔ wò, hetrɔ wò nukpɔkpɔwo ɖoɖe Kalvaria
tẽ eye ɖoɖe Nya sia gbɔ la, nane dzɔ. Ɛ,̃ amegã. Nane dzɔ. Mele be
amea ɖeke naƒo nu tso eŋu na wò o. Nànyae ne edzɔ.
82 Eye wein yeye, ne ehe ɖeɖefia vɛ la, ekema Wo—Woɖee fia.
83 Eye nenemae wònɔ le Pentekoste dzi. Wonya bena—bena ele
be Gbɔgbɔa nakɔ ɖe yewo dzi, eye wolala ʋuu vaseɖe esime esia
va me. Eye esi ɖeɖefia la ƒe kpeɖoɖodzi va eme la, ahamumu ge
ɖe wo me. Enɔ wo dzi kakaɖedzitɔe. Wofiẽ, hã. Wo, enumake woyi
mɔdodowo dzi; afisi, wonɔ vɔvɔm̃ le tsã, hetu ʋɔtruawo. Eye wonɔ
mɔdodowo dzi; le afisi, wonɔ vɔvɔm̃ na ame hatsotso aɖe; henɔ gbeƒã
ɖem Nyanyuie la na wo! Ele teƒe. Mikpɔea? Nane dzɔ, elabena woɖo
kpe ŋugbedodo Nya vavã la dzi.
84 Azɔ mina míatɔ ɖe afisia minuti ɖeka. Ne numa he nu nyui sia
tɔgbe vɛ na ŋutsu mawo, ale be wo—wo…wo dometɔ ɖesiaɖe kloe tre
woƒe ɖaseɖiɖi la nu kple woƒe ʋu. Meka nusi dzɔ o la, zi alesi wonɔ
agbe la, womeɖo Egbɔ kpɔ o. Enɔ afima, elabena enye ŋugbedodo
Nya vavã, si dzi woɖo kpee la. Ɖeɖefia la zu nusi dzi woɖo kpee. Eye
woku, hetsɔ woawo ŋutɔ ƒe ʋu tre woƒe ɖaseɖiɖi la nu.
85 Azɔ mikpɔ ŋkeke mamleawo ƒe ŋugbedodo la ɖa. Ke le afisia
míekpɔe woɖo kpe edzi le mía ŋku me tututu, gbɔ—Gbɔgbɔ Kɔkɔe ƒe
vava fifia kple dɔ siwo dze be Wòawɔ la, eye míekpɔe le mía dome
tututu. Mikpɔea? Oo, ele be mía…Oo, míatɔwo! Aleke míate ŋu ase
nu? Nane le dzɔdzɔm, mele egblɔm na wò, xɔñye! Ne xɔsetɔ si woɖo
ɖi vavã, nyateƒetɔ, ɖianukware, ne Kekeli ma ƒo nuku ma, nane mie
Agbe yeye. Nyɔnu sue ma si le vudoa to!

86 Esime, nunɔla agbalẽnyala mawo gblɔ be, “Enyo, ema nye
abosam. Enye afakala. Ɖeko wò—wòle afa kam na amemawo. Ke
e—enye abosam.”
87 Gake, esime, nyɔnu sue ma si me nuku ɖoɖi la le! Azɔ miesusu be
mesɔ gbe oa? Gake Yesu gblɔ be, “Amea ɖeke mate ŋu ava, ne Fofo
Nye mehee vɛ o; eye amesiwo katã Fofo la tsɔ Nam la woava.” Eye
Wò…
88 Eye antikristo, le ŋkeke mamlɛawo me la, le ŋu te ge…Antikristo
ƒe gbɔgbɔ ma si srɔm̃ míele, le kɔmahatsɔŋkɔwɔwɔ me, heɖo kpe
edzi be kɔmahatsɔŋkɔwɔwɔ nye antikristo. Azɔ, tso esia dzi la, ame
ɖesiaɖe si ate ŋu adzo le afisia nenema la, eyama la, nane gblẽ le
egbɔ, eye wòaganɔ exɔm se kokoko be kɔmahatsɔŋkɔ ƒe nuɖoanyi
la menye antikristo o. Esime, woɖo kpe edzi kɔtɛ, le ŋutinya me, le
nusianu si li la me, tẽ to Mawu ƒe Biblia la kple nu bubu ɖesiaɖe me
bena, enye antikristo. Eye Roma enye eƒe ta. Eye hame vinyɔnuwo
kplɔe ɖo yina tẽ. Eye wotsɔ wo kple eve siaa ƒu gbe ɖe dzota me. Ele
teƒe. Ekema míekpɔ nusia, antikristo, eƒe gbɔgbɔ.
89 Eye ŋkeke si me míele agbe le, eye, tsyo, ele be wòahe “dzidzɔ
manyagblɔ vɛ ayɔ fũ kple ŋutikɔkɔe.” Nyɔnu xoxoe sue ma, kasia
numa ƒoe ko la, míatɔwo, nuku la mie!
90 Azɔ, miɖo ŋku dzi, Biblia gblɔ, bena le ŋkeke mamlea me la,
antikristo sia “aflu xexeame katã.”
91 Ame xexlẽme suea ɖe koe akpɔtɔ, amesiwo ƒe ŋkɔwo woŋlɔ ɖe
Alẽvi la ƒe Agbe Gbalẽa me hafi woɖo xexeame gɔme anyi. Eye ne
Nyateƒe si woɖe fia tso Mawu ƒe Nya me ƒe kpeɖodzi vavã ƒo dzi ma
la, aɖo ta tsi gbɔ kaba, eye wòayi dzi kple Gbɔgbɔ Kɔkɔe, netsɔ ko
alesi wòate ŋui. Eye màte ŋu agbe ewɔwɔ nɛ o, elabena Agbe yeye la
le dɔ wɔm mie gbɔna.
92 Menɔ nu ƒom na amea ɖe, eteƒe medidi o, enɔ agbagba dzem be
yeaɖo dze kplim, egblɔ be, “Ŋu mele mia kpem be miagblɔ be Mawu
wɔ dziƒowo kple anyigba le ŋkeke etɔ̃ me oa?” Me…Alo, “…le ŋkeke
adẽ me oa?”

Megblɔ be, “Nenemae Biblia gblɔ.”
93 Ebe, “Enyo, kpeɖodzi le mía si be míate ŋu afia be xexeame xɔ
ƒe milion nanewo.”
94 Megblɔ be, “Ema meɖo naneke awɔ kplii o. Le Mose I 1:1 me la,
Egblɔ be, ‘Le gɔmedzedzea me Mawu wɔ dziƒowo kple anyigba.’ Etɔ
ɖe afima! Ye katãe ma, mikpɔea. ‘Azɔ nɔnɔme menɔ xexea si o, ele
ƒuƒlu.’” Eye megblɔ be, “Mexɔe se be nuku ɖesiaɖe nɔ afima tututu,
siwo tso ŋkuʋuʋu bubu me alo nane. Eye kasia tsiwo te ɖa, eye kekeli
ƒoe ko la, atiwo kple nuwo mie.”

95 Eye nenema ke wòle kple amegbetɔ hã, enye kpɔɖeŋu. Ne a—a—
ahũ la katã te ɖa, eye woɖe Nyateƒe la fia nuku vavã ma si le afima
la, egamiena kokoko, eye Nyanyuie ƒe Kekeli ate ŋu aƒoe to Nya ƒe
kpeɖodzi vavãtɔ la dzi, anɔ agbe. Agbe le eme. Axɔe se. Le ema godo
la, mate ŋu anɔ agbe o; Agbe mele eme o.
96 Ŋkɔ mawo si woŋlɔ ɖe Alẽvi la ƒe Agbe Gbalẽ la me hafi woɖo
xexeame gɔme anyi la, amie kakaɖedzitɔe ko abe nusianu ene. Eye
emata Yesu bɔbɔ nɔ anyi ɖe Afima le Eƒe avuléledɔ dzi, helala nuku
mamlɛ ma. Ke Anya ɣeyiɣi si dzi tututu wòle eƒo ge.
97 Abe alesi Dk. Lee Vayle…Mesusu be ekpɔtɔ le takpekpea me
afiaɖe. Ŋkekea ɖewoe si nyemegakpɔe o. Nyemexɔ se be mekpɔe o.
[Nɔviŋutsua ɖe gblɔ be, “Ele afisia.”—Tala.] Ele afisia. Enyo, nyitsɔ
eɖo agbalẽvi aɖe ɖem, kuɖe nusi Irenaeus gblɔ ŋu. Enyo, metia
Irenaeus, tso didiƒe ke, be wòanye mawudɔla na agbenɔɣi si me wònɔ
la. Gake egblɔ be, “Ne Ŋutilã ƒe ŋutinu mamlɛtɔ ma ge ɖe eme,” le
agbenɔɣi mamlɛ sia me la, “edze be…woaɖe nua afia ɣemaɣi.” Eye
eyae nye si. Ele teƒe tututu. Mikpɔea? Míele ŋkeke la me. Esɔ gbe.
98 Emegbe la, Pentekostetɔwo kpɔ dzidzɔ gbɔ eme. Womu aha
ŋutɔŋutɔ. Mesusu be, emuna amesiame.
99 Mina míatsɔ ɣeyiɣi kpui aɖe ko. Mina míabu Dawid ŋu. Eya—
eya hã, mu blibo. Egblɔ be, “Nye kplu yɔ gbago.” Mexɔ se be
eto nu—nudzɔdzɔ gãwo me le eƒe agbe me. Nukae, nukae tutui
wòwɔ nenema? Esime wònɔ Gbɔgbɔ me…Elabena, enye nyagblɔɖila.
Míenya be eyae wònye. Biblia gblɔ nenema. Nyagblɔɖila Dawid, azɔ,
elabena enye nyagblɔɖila, eye wònɔ Gbɔgbɔ me, hekpɔ tsitretsitsi la.
Ne miedi be miaxlẽe la, ele Psalomowo 16:8 yi 11. Egblɔ be, “Gawu
la nye ŋutilã le dzidzɔ kpɔm. Míatɔwo! Me—medzudzɔ le mɔkpɔkpɔ
me, elabena Magblẽ nye luʋɔ ɖe tsiẽƒe o; eye Màlɔ̃ be Wò Kɔkɔe Tɔ
la nakpɔ nyunyɔ o.” Eye mele egblɔm na mi be, eƒe kplu yɔ gbago,
elabena ekpɔe. Meka nusie o; oo, ekpɔ tsitretsitsi la, eye vavã la
enye…eye eƒe kplu yɔ gbago.
100 Ake la, Dawid ƒe kplu bubu yɔ gbago, le Samuel Evelia me, (esi
wònye be nuŋlɔtiwo le mia si la), Samuel Evelia 6:14. Kuɖiɖi aɖe nɔ
anyi kpɔ.
101 Woxɔ nubablaɖaka la. Futɔ la va hexɔ Aƒetɔ la ƒe nubablaɖaka
la, eye wotsɔe yi ɖada ɖe Dagon ŋkume, eye Dagon dze anyi tsyɔ mo
anyi. Eye wotsɔe yi du bubu me, ke dɔvɔw̃o do. Enye…Emae nye nu
xɔdzo kekeake si wolé ɖe woƒe asiwo me, le afima. Eye womete ŋu
ɖe asi le eŋu o, elabena megale eƒe teƒe o.
102 Azɔ, esi wotsɔe da ɖe nyitsu ƒe tasiaɖam dzi, hegbugbɔe yina. Eye
esi Dawid kpɔ nubablaɖaka la gbɔna la, mienya nusi wòwɔa? E—eyɔ

fũ ale gbegbe, eye eƒe kplu la yɔ gbago; ahamumu la! Esime wòkpɔ
wogbugbɔ ɖe Nya la fia ake na Israel la, eɖu ɣe le Gbɔgbɔ me, trɔ
tome, trɔ tome, trɔ tome, trɔ tome, trɔ tome, nenema. Ɛ̃ ɖe. Eƒe kplu
yɔ gbago, mikpɔea. Nukaŋutie? Ekpɔ Nya la gatrɔ gbɔna.
103 Eye mesusu be ema amu amesiame vie, ne wokpɔe, ƒe siawo katã
megbe; eye Nya vavã la, to ŋugbedodo si li la dzi be, woakɔe vɛ eye
woaɖo kpe edzi. Ɣeyiɣi kae si! Ɣeyiɣi kae si!
104 Azɔ mina míaxlẽe. Me—meƒo nu la katã, nyemele esia gbɔ ɖo ge
o, ke malé mi katã ɖe afisia keke ga ewo kple afã naƒo. Meɖe asi le
mia ŋu kaba nyitsɔ zãme, eyata medi be malé mi ɖi ɣeyiɣi didia ɖe
fiẽ sia. [Ƒuƒoƒea gblɔ be, “Amen.”—Tala.] Ɛ̃ ɖe. Ɛ̃ ɖe. O, ɖeko mele
dze fem kpli mi. Mikpɔea? Mele…Míedii alesi Aƒetɔ la akplɔ mí ɖeɖe
ko. Azɔ:

Eye esime wòɖe nutrenu enelia ɖa la, mese nu gbagbe enelia
ƒe gbe wòle gbɔgblɔm be, Va…nakpɔ.

105 Azɔ, “Esime Alẽvi la ʋu Nutrenu Enelia la.” Mina míatɔ te ɖe
afima azɔ. Nutrenu Enelia, azɔ, Amekae Ʋui? Alẽvi lae. Ɖe ame bubua
ɖe dzea? Ame bubua ɖeke mate ŋu awɔe o. Gbeɖe. Alẽvi lae ʋu
Nutrenu Enelia.
106 Eye nu—Nu gbagbe enelia, Nu gbagbe si le abe hɔ̃ ene, gblɔ
na Yohanes be, “Va, nakpɔ nusi nyaɣaɣla enelia le xɔxɔkpɔkpɔ ƒe
ɖoɖo la me, ɣla ɖe Agbalẽ sia me,” elabena Alẽvi lae nɔ Eʋum. Le
nyagbe bubuwo me la, nya mae gblɔm wòle. “Nyaɣaɣla enelia le
afisia. Metsɔe fia wò, le sɔlidodo me. Azɔ, Yohanes, nyemenya ne
èse Egɔme, alo mèse eme o.” Gake, eŋlɔ nusi wòkpɔ la daɖi, ke enye
nyaɣaɣla. Eyata, eŋlɔ nusi wòkpɔ.
107 Alẽvi la nɔ Nutrenuawo ʋum, eye kokoko la Mawu mele Eɖe
ge afia o. Wogblẽe ɖi na ŋkeke mamlɛawo. Mikpɔea? Azɔ, míekpɔ
sɔlidonuwo, eye míeƒo asie, eye míewɔe nyui ɣeaɖewoɣi, mikpɔea.
Gake míenya be Eɖe zɔ yi tẽ. Ke azɔ, le ŋkeke mamleawo me la, míate
ŋu akpɔ megbe akpɔ afisi Wònɔ. Eye ele be woawɔe, ema, le hamea
ƒe agbenɔɣi ƒe nuwuwu, tututu doŋgɔ na Kɔkɔdzoe la.
108 Aleke amea ɖe ate ŋu akpɔ Hame la be eto Xaxagã la me,
nyemenya o. Gake nuka Wòato Xaxagã la me awɔ, esime nuvɔ̃ mele—
mele Eŋu o? Medi be magblɔ be…Menye hame la medi be magblɔ
o; hame la ato Xaxagã la me. Gake mele nu ƒom kuɖe Ŋugbetɔ la
ŋu. Ŋugbetɔ la, gbeɖe, Nuvɔ̃ aɖeke mele Eŋu, kura o. Woklɔ eŋu
vɔ keŋkeŋ, eye gɔ̃ hã nu—nu aɖeke…Eƒe ʋeʋẽ aɖeke mele eŋu o,
eye naneke mesusɔ o. Wode blibo, le Mawu ŋku me. Ke nuka anye
Xaxagã aɖe be woakɔ wo ŋu? Gake ame mamlɛawo ato eme. Hame
la ato Xaxagã la me, gake menye Ŋugbetɔ la o.

109 Azɔ, fifia ɖeko míatsɔe le sɔlidodo ɖesiaɖe ƒomevi me azɔ. Abe
ha—hamea ene la, Noa, si nye kpɔɖeŋu na amesiwo wokɔ tso eme
yi la, edo go ge ɖe nuvɔ̃ me. Mikpɔea, azɔ, wotso eme yi pɛ. Gake,
Henox tre dzodzo gbã, emae nye amekɔkɔe siwo ayi ɖe eme, doŋgɔ
na Xaxagã ƒe ɣeyiɣi la ƒe kpɔɖeŋu.

Azɔ míekpɔ bena, Alẽvi sia ʋu Nutrenu la.
110 Azɔ, Nu gbagbe gbãtɔ si míekpɔ, ne miade dzesi la, Nu gbagbe
gbãtɔ si míekpɔ la, nye…Nu gbagbe gbãtɔ la nye dzata, si nye Nu
gbagbe; míekpɔ ema le nutre-…le hamea ƒe agbenɔɣiwo ƒe agbalẽ
la me. Eye emegbe Nu gbagbe evelia, mexɔe se be, e—enye nyitsu ƒe
mo, alo nyivi. Eye Nu gbagbe etɔl̃ia enye ame ƒe mo. Gake Nu gbagbe
enelia enye hɔ̃ ƒe mo. Azɔ alea pɛpɛpɛe míekpɔ wo, wole ɖoɖo ma me
pɛpɛpɛ ƒo xlã nenema. Eye nenema tututue woɖo wo ɖe Agbalẽa me
le afisia gɔ̃ hã.
111 Eye ale abe nufiala gãa ɖe, ɣeaɖeɣi le Florida la, enɔ nu fiam,
gblɔ be—be…be, “Dɔwɔwɔwo ƒe Agbalẽa nye a—agbaɖoɖo ko na—
na Hame la. Wokpɔ Hame la le Nyanyui eneawo me.”
112 Eye míekpɔe, le go si kple ekemɛ me be, Nyanyuigbalẽ eneawoe
le Dɔwɔwɔwo ƒe Agbalẽ la ŋu dzɔm. Woɖe tso Nyanyui eneawo me
ŋlɔ Dɔwɔwɔwo ƒe Agbalẽ, Gbɔgbɔ Kɔkɔe ƒe dɔwɔwɔwo le apostoloawo
me. Eye míekpɔ, le Agbalẽa me, bena dzɔla mawo nɔa anyi ɖe afima
nɔa; ɣedzeƒe, anyiehe, ɣetoɖoƒe, kple dziehe ŋu dzɔm. Ɖe mieɖo ŋku
alesi míetae le afisia? Eye alesi nusianu sɔ ɖe eteƒe pɛpɛpɛ henyakpɔ!
113 Azɔ medi be miade dzesii. Egblɔ be, “Va nakpɔ.” Yohanes…Azɔ
medi be miagade dzesi ake, doŋgɔ na esia. Azɔ, esia nye sɔdola
mamlɛa, si aɖe antikristo ƒe dɔwɔwɔwo ɖe go.

Etsɔ zãme, míadze luʋɔ siwo le vɔsamlekpui te la gɔme.
Zã si akplɔe ɖo la, ʋɔnudɔdrɔãwo.

114 Zã si akplɔe ɖo la, dzodzoyie la, le a—agbenɔɣia ƒe nuwuwu,
ɣeyiɣia ƒe nuwuwu, na nuwo katã, miekpɔea, esime Wokɔe yie.
Eyaŋuti, le Nutrenu Adrelia ma me le afima tututu la, wotrɔ Kpluwo
kɔ ɖi, eye wotrɔ nu bubu ɖesiaɖe kɔ ɖi. Nusi wonye la, nyemenyae
o.
115 Mide dzesii. Ke azɔ, afisia, míekpɔ bena ame sia nye hɔ,̃ ame
sia si…alo Nu gbagbe si do go le afisia fifia. Alo, le nyagbe bubuwo
me la, agbenɔɣi vovovo enee li Nɛ. Dzata ƒe agbenɔɣi nɔ anyi. Eye,
míekpɔ bena, esiae nye agbenɔɣi enelia.
116 Eye wògblɔ be, “Va nàkpɔ Xɔxɔkpɔkpɔ ƒe Agbalẽ la ƒe nyaɣaɣla
enelia, si le ɣaɣla ɖe Agbalẽ sia me. Va, nakpɔ.” Eye Yohanes yi be

yeakpɔe, eye wòkpɔ sɔ liti aɖe. Eye, ake la, sɔdola ɖeka ma kee le sɔ
liti sia dzi.
117 Azɔ ŋkɔ aɖe le esi si woyɔ be Ku. Azɔ mide dzesii. Sɔdola
bubuawo dometɔa ɖeke, alo sɔ bubuawo dometɔa ɖeke, alo ɣea ɖeke
ɣi menɔ anyi kpɔ si sɔdola sia do sɔ, ɖeke menɔ wo si o; ame ma la
ŋkɔ menɔ esi o. Gake fifia la woyɔe be Ku. Womeyɔe nenema tsã o.
Mikpɔea? Woɖee fia azɔ. Nusi wònye lae nye ku.
118 Enyo, ale gbegbe míate ŋu anɔ ema dzi ʋuu na mawunya ɖeka,
eye míawɔe eme nakɔ ƒã! Gake nusianu si nye anti la, si tsitre ɖe nu
vavãtɔ ŋu la, ele be wòanye ku. Elabena, nyati eve koe li, eyae nye,
Agbe kple ku. Eye ema ɖo kpe edzi be Gbɔgbɔ Kɔkɔe ƒe ɖeɖefia na
esia, le ŋkeke sia me la, nye Nyateƒe la tututu. Anti la, ku wònye.
Elabena, Nya la, abe alesi míava kpɔe le afii emegbe la, enye Agbe.
Mikpɔea?
119 Ke woyɔ ame sia be Ku. Azɔ, womeyɔ eŋkɔ le ɣeyiɣi bubuwo me
o, na sɔdola sia. Gake, tso fifia dzi, azɔ, woyɔ eŋkɔ, bena eƒe ŋkɔe nye
Ku.
120 Gake le dzata ƒe ɖeɖefia te la…Azɔ milé ŋku ɖe eŋu. Azɔ
medi be maxlẽ esia nyuie, be maka ɖe dzi; meŋlɔ teƒea ɖe daɖi,
esi metsi tre ɖe afisia. Le ete la, menye le dzata ƒe agbenɔɣi, alo
agbenɔɣi gbãtɔ, gɔmedzegbenɔɣi la ƒe ɖeɖefia te o, womeɖe Esia
fia o. Agbenɔɣi eveliae nye nyitsu ƒe agbenɔɣi, si nye viviti ƒe
agbenɔɣi, titina gbenɔɣi la, womeɖe nusi Wònye la fia o. Nenema
kee nye Nugbagbe si ɖi-ame, si nye nunya, si ɖɔli nudzraɖolawo,
Luther kple Wesley kple bubuawo, womeɖe Esia fia o. Gake le hɔ̃ ƒe
agbenɔɣi me, agbenɔɣi mlɔetɔ la, nyagblɔɖi-gbenɔɣi la, afisi wòle be
nyagblɔɖinyawo nafɔ ɖe tsitre le, mikpɔea, va amesi gbɔ nyaɣaɣlawo
vana kokoko! Azɔ afimae míe…
121 Míatɔ ɖe esia dzi vie, fiẽ sia, ale be miase egɔme nyuie. Azɔ, zi
geɖe la, miade dzesi be, nusiawo…Nyemele nu ƒom na hatsotso si
le afisia ɖeɖeko o. Nyaƒoka siawo yina afisiafi, mikpɔea, ke ele be
mawɔe eme nakɔ. Elabena, amea ɖe ate ŋu akpɔ nyaƒoka ɖeka, eye
ekema, ne womekpɔ susɔeawo o la, woatsi ya me, mikpɔea. Mawu do
Esia ŋugbe, mikpɔea, na ŋkeke sia, na mlɔetɔ la, si le nu vovo siawo
katã siwo yi dzi eye wotɔtɔ la nu wum. Míawoe nye…
122 Míekpɔ Eliya ƒe awuwo. Míekpɔ Eliya ƒe awuʋlayawo. Oo, amea
ɖewo nɔ anyi kpɔ siwo…Woɖi John Alexander Dowie ɖe afima, esi
woxatsa awuʋlaya ɖe—ɖe eŋu. Egblɔ be yenye Elisa. Eye míekpɔ
nu ƒomeviwo katã nenema. Nukae wònye, alekee hã? Ɖeko wòli be
woaɖe Nyateƒe si woatu tsitre la ɖa. Mikpɔea? Woxɔ Aʋatso kristowo
doŋgɔ le Yesu ƒe game. Mikpɔea? Wowɔnɛ kokoko. Enye Satana, si le

kãtafiti wɔm, be wòatɔtɔ amewo ƒe susu kple xɔse me, hafi nua ŋutɔ
nava dzɔ. Evɔ.
123 Ɖe Gamaliel megblɔ numa ke na Yudatɔwo le ŋkeke ma me oa?
Egblɔ be, “Ɖe amea ɖe mefɔ ɖe tsitre, si gblɔ be yenye Esia oa? Eye
wokplɔ ame alafa ene sɔŋ yi gbedzi. Wotsrɔ,̃ kple bubuawo.”
124 Egblɔ be, “Atilɔ ɖesiaɖe si Fofo Nye si le Dziƒo medo o la,” Yesue
gblɔe, “woahoe.”
125 Gamaliel gblɔ be, “Miɖe asi le wo ŋu. Ne wo, ne wometso Mawu
gbɔ o la, mava zu naneke o? Gake ne etso Mawu gbɔ la, woava kpɔ
mi be miele aʋa wɔm tsitre ɖe Mawu ŋu.” Ŋutsu la zã nunya. Nufiala
wònye.
126 Azɔ mide dzesii. Azɔ, be woawu nyaɣaɣla siawo katã nu la,
Mawu do ŋugbe bena Elisa vavãtɔa ɖe atsi tre, amea ɖe si wotsɔ
Gbɔgbɔ ma si ami na, eye wòaɖee afia. Edo eƒe ŋugbe le Maleaxi 4
me. Eye mexɔ dzesidedewo kple lètawo siwo gblɔ be mele nenema
o, gake medi be maƒo nu na ame ma. Mikpɔea? Nukaŋutie, miate ŋu
agbe o. Mawuŋunusrɔl̃a ɖɔʋui, vavã ɖesiaɖe nyae be Nyateƒee, bena
wole mɔ kpɔm nɛ.
127 Gake ɖeko wòle nenema ke abe alesi wòva to Yohanes dzi ene,
Kristo ƒe vava gbãtɔ ƒe ŋgɔdola. Nukaŋutie, womete ŋu dze sii o, le
esi wogblɔ nya gãwo kuɖe eŋu ta. Nukaŋutie, ele be “wòawɔ to kple
togbewo katã anyẽ ɖe eme, eye balimewo katã akɔ kpo, kpoƒewo
azu zɔzrɔẽ.” Eye, oo, eya…Nyagblɔɖilawo: Yesaya, ƒe alafa adre kple
wuieve doŋgɔ na eƒe dzidzi; eye Maleaxi, ƒe alafa ene doŋgɔ hafi
wòava va kpea dzi la; amemawo katã gblɔ nya ɖi tso eŋu. Eye wonɔ
mɔ kpɔm be woaɖiɖi atrakpuia ɖe tso Dziƒo ɖe anyi, eye nyagblɔɖila
sia azɔ tso Mawu gbɔ tẽ, alé eƒe atikplɔ ɖe asi.
128 Ke nukae dzɔ? Amea ɖe si mie…si mate ŋu atsɔ hamevigbalẽ
afia o. Mate ŋu atsɔ ɖaseɖigbalẽ aɖeke afia o. Enɔ gbedzi; mexɔ
gɔmedzesuku ƒe hehe teti hã o. Wogblɔ na mí, tso ŋutinyagbalẽwo
me, bena eyi ɖe gbedadaƒo esime wòxɔ ƒe enyi, le fofoa kple dadaa
ƒe ku megbe. Eye wofɔe ɖe tsitre…Eƒe dɔ le vevie akpa, be wòatsɔ
eɖokui atsaka kple bibliasukuwo o. Ele be—ele be wòaɖe gbeƒã Mesia
la.
129 Mawu mate ŋu azã amea ɖe si yɔ fũ kple mawuŋunusɔsrɔ̃ o. Mate
ŋu awɔe o, elabena agatrɔ yi egbɔ kokoko. Emae nye fli si me wòsrɔ̃
nu le. Etrɔ ɖiɖi yi egbɔ. Eyata, ne ekpɔ nane la, edzea agbagba be
yeatrɔ yi nusi nufialawo gblɔ la gbɔ. Anyo wu be nàte ɖe aga tso
numawo gbɔ, eye nàxɔ Mawu dzi se ko.

130 Eye míekpɔ bena wodae ƒu. apostolo siwo tsi tre ɖe afima
gɔ̃ hã, dae ƒu. Nukaŋutie, wogblɔ be, “Nukaŋuti Ŋɔŋlɔ la gblɔ,
agbalẽfialawo, gblɔ be Eliya…”
131 Egblɔ be, “Enyo, eva xoxo, ke mienyae o.”
132 Eye afimae metsɔe sɔ kple tsitretsitsi, alo Kɔkɔdzoe la. Esia ava
yi, eye woa…Menya be nya sia ɖi le to me saga. Gake ɖewohĩ le zã sia
megbe la miaganya nu via ɖe wu ema, ne Aƒetɔ la lɔ,̃ alesi wòava nɔ
la ko, mikpɔea. Anye adzamenya ŋutɔ, bebli hafi, amea ɖe anya nu
kuɖe eŋu. Xexeame asusui ko be, azɔ yi ŋgɔ tẽ ko abe alesi wowɔnɛ
kokoko ene, mikpɔea, eye ɖeko…Nenema ko Wòwɔnɛ ɖaa.
133 Minyaa, meke ɖi ne amea ɖe—amea ɖe…Magblɔ be, anyigba
dzi nɔlawo ƒe blaasieke ɖe alafa dzi, menya be Yesu Kristo nɔ afisia
esime Wònɔ afisia o. Mienyaa, esime Eliya gblɔ nya ɖi la, meke ɖi ne
amea ɖe li bebli si nya be eyae nye…Wonya be tsukunɔa ɖe le afima,
wɔtsomiwɔlaa ɖe, gake wolé fui. Kakaɖedzitɔe. Enye nusi woyɔna be
ame saga la.
134 Eye mesusu be, Kristotɔ ɖesiaɖe si wogbugbɔ gadzi la nye ame
saga aɖe ƒomevi, na—na xexeame, elabena wotrɔ wò. Ètso xexe bubu
me. Wò Gbɔgbɔ tso ʋe goglo la ƒe go kemɛ dzi. Eye nusi le afisia nye
ŋunyɔñu aɖe ko nu, ne mè—mèto vovo o la, ke nane gblẽ le afiaɖe;
wò la, ègalé ɖe anyigba ŋu kokoko. Ele be wò susu nanɔ Dziƒo ŋu.
Eye Dziƒo nɔna agbe kple Nya la.
135 Azɔ, míede dzesi be esia—esia nye nu gã aɖe si dzɔ. Azɔ, míexɔe
se be Elisa ƒe Gbɔgbɔ vavã li gbɔna. Wogblɔe daɖi be ava, mikpɔea. Ke
ele be míaɖo ŋku be ele afisia nɔ ge, le ye ŋutɔ ƒe azãgbe kple ɣeyiɣi la
dzi. Ðewomahĩ míele gɔmeɖoanyi ɖom nɛ fifia. Eye menye…manye
ɖoɖowɔha aɖeke o.
136 Nye—nyemewɔ ɖeka kple xɔñye vevi aɖe, le esia me o. Egblɔ
be anye ame hatsotso aɖe. Medi be miatsɔ ema afiam le Ŋɔŋlɔawo
me. Mawu, Mawu matrɔmatrɔ la, metrɔna Eƒe ɖoɖowo o. Ne Ewɔe
la, ekema Menye Mawu o; ele teƒe, elabena Enye kume, eye Wònyaa
nu ko abe nye ene, eye Wòwɔna vodada.
137 Mawu metrɔ Eƒe ɖoɖowo kpɔ o, tso ɣemaɣi me ke le Eden bɔ
la me. Ewɔ ɖoɖo na xɔxɔkpɔkpɔ; eyae nye Ʋu la. Eye míedo sukeke
kpɔ. Míedo akpasesẽ dziɖuɖu kpɔ. Míedo susuŋutinunya kpɔ. Míedo
kɔmahatsɔŋkɔwɔwɔ kpɔ. Míedo nusianu kpɔ, be míatutu amesiame
ƒo ƒu, alo alɔ̃ amesiame ɖe du, kple nu bubu ɖesiaɖe. Teƒe bubua ɖeke
meli na nɔvikadede o negbe le Ʋua te ko, gake hã, enye teƒe ɖeka si
Mawu doa go ame le.
138 Mawu wɔa dɔ kple ame ɖeka ɣesiaɣi. Ame eve la susu eve anɔ wo
si. Nyagblɔɖila gã eve menɔ anyigba dzi kpɔ, gblɔ nya ɖi le ɣeyiɣi

ɖeka me o. Mitrɔ kpɔ megbe ne miakpɔ be ɖe nɔ anyi kpɔ mahã.
O, amegã. Nu sɔgbɔ tsaka akpa! Ele be wòakpɔ amea ɖe si ɖe asi le
eɖokui ŋu keŋkeŋ, eye wòazã ame ma. Ele ame ma dim.
139 Gake ɖeka le anyi nɔ ge, ɣeaɖeɣi, amea ɖe si aɖo to Eyama, Nya
ɖe Nya dzi. Nyemetsɔ ɖeke le eme na nusi ame bubua ɖe agblɔ o,
womadzo le Egbɔ gbeɖe o. Ele teƒe. Woalala ALE AƑETƆ GBLƆ ESI.
Ke, ale, womaɖe zɔ o vaseɖe ɣemaɣi. Anye amesi dzi woɖo kpe vavã.
Mia…
140 Azɔ, egodo xexeame alé fui, gake Nuku tiatia ya la, nuku si
woɖo ɖi la, abe alesi wònɔ le Yesu ƒe ŋkekewo me ene, esime Kekeli
ma klẽ la, Nuku ma ava Agbe me nenema. [Nɔviŋutsu Branham te
asiviwo—Tala.] Woadze Sii. Woase Egɔme. Mele be miagblɔ nya
ɖeka kuɖe Eŋu o.
141 Egblɔ be, “Amegã, medze sii be Nyagblɔɖila Nènye. Menya be ne
Mesia va la, Eya wòle be…”

Egblɔ be, “Eyae Menye.”
142 Xɔ,̃ ema la, ema su. Mele be wòalala zã blibo la katã, eye wòalala
zã evelia o. Exɔe enumake. Edze eƒe mɔ dzi yina. Enɔ nu ƒom na wo
kuɖe Eŋu.
143 Azɔ miɖo ŋku dzi, azɔ, agbenɔɣi gbãtɔa nye dzata ƒe agbenɔɣi.
Emae nye Dzata si tso Yuda ƒe to me, Kristo. Eya Ŋutɔ ƒe Agbe ƒe
hoɖoɖo, xɔ agbenɔɣi ma. Emae nye Lã gbãtɔa, si gɔme enye “Ŋusẽ,”
si tsɔ ame ƒe gbe ɖo eŋu.
144 Agbenɔɣi evelia enye nyitsu ƒe agbenɔɣi, alo sɔ-yibɔ dola ƒe
agbenɔɣi. Mikpɔea?
145 Azɔ, susu si ta agbenɔɣi gbãtɔ sia nye agbenɔɣi ɣi la, enye bena…
Abe alesi—abe alesi mese amewo gblɔna ɣesiaɣi bena sɔdola gbãtɔ
ma, ɣi la, enye hame la ƒe ŋusẽ, si do go yina dzi ɖu ge. Eye míekpɔ
bena wonɛ fiakuku, bena emae wònye. Hame la wònye. Enye hame
la, gake afika wòyi ɖo? Eyi ɖe Roma. Afimae wòyi. Exɔ eƒe fiakuku.
146 Azɔ, agbenɔɣi evelia nye—nye sɔ-dzĩ dola, esi nye viviti ƒe
gbenɔɣi.
147 Ke azɔ—azɔ, a—agbenɔɣi si kplɔe ɖo la, nye a—amegbetɔ, esi
nye sɔ-yibɔ dola ƒe agbenɔɣi. Ke enye nudzraɖolawo ƒe agbenɔɣi,
mikpɔea, esime gbe—Gbe la ƒo nu. Azɔ, sɔ-yibɔ dola, ema nye
antikristo la. Gake Amesi nɔ nu ƒom le agbenɔɣi ma me la woɖee
fia abe ame ene, ke emae nye nunya, aɖaŋu, tagbɔɖaɖɛ. Mikpɔea?
Ke womese eme o, mikpɔea. Womeyɔe…Womeyɔ eŋkɔ o. Mikpɔea?
Ɖeko wogblɔ be edo go.

148 Gake azɔ, esime hɔ̃ ƒe agbenɔɣi va la, eyae nye esi…Mawu tsɔa
Eƒe nyagblɔɖilawo sɔa kple hɔw̃o ɖaasi. Eyɔ Eɖokui be hɔ.̃ Hɔ̃ yia
dzi ʋĩ, naneke mate ŋu atui o. Menye ɖeko wòle yame afima o, gake
wowɔe na ɖoƒe ma. Ne eyi yame afima la, ate ŋu akpɔ afisi wòle.
Amea ɖewo aɖo afima eye womagate ŋu akpɔ afisi wole o, eyata
menye viɖe aɖeke be woayi yame afima o. Gake ne mie…
149 Gake akpaviã aɖe nate kpɔ be yeadzo kpakple hɔ,̃ alo aʋako, wo
dometɔ ɖeka ko, akaka keŋkeŋ. Ele be woado ya ɖe eme ɖe afisi
wòyina la ŋu.
150 Emae nye kuxi la egbe, womeƒoa nya ɖe mía dometɔa ɖewo nu
o. Míewóna kabakaba akpa, miekpɔa, ne míele kpo tim. Eye, gake,
ele be woado ya ɖe mía me.
151 Ne mieva ɖo yame afima, eye hɔ̃ ƒe nukpɔkpɔ ɖaɖɛ ma le mia si,
be miakpɔ nusi gbɔna, be mianya nusi miawɔ la. Azɔ, hɔ̃ ƒe agbenɔɣia
ɖe Esia fia. Azɔ míekpɔ bena, wodo hɔ̃ ƒe agbenɔɣi ma ŋugbe le
Nyaɖeɖefia 10:7 kple le Maleaxi…: 1, 4. Ema anye ŋkeke mamleawo
me, mikpɔea, ele teƒe, bena anɔ afisia. Esɔ gbe. Mide dzesii.
152 Azɔ, amesia, míekpɔe be ele sɔ liti aɖe dom. Liti! Oo, míatɔwo!
Emegbe, miade dzesii emegbe be…
153 “Protestanttɔ milion blaadẽ vɔ enyi,” abe alesi míeɖee le—
le Schmucker’s ƒe Nudzadzraɖo Dzeani me ene, le—le Roma ƒe
xɔsetakulagbalẽ me, nyitsɔ zãme. Míekpɔ bena, wode dzesi ame ɖo
1500, mexɔe se be eyae, alo wuienyi-…Nyemegaɖo ŋku edzi tututu
fifia o. Gake enye ame miliɔn blaadẽ vɔ enyi si wowu, be wotsi tre ɖe
Roma hame gbãtɔ la ŋu, Roma. Mewɔ yaa be, ewɔ eɖokui ame hetsɔ
ame ŋkɔ be…eye woyɔe be Ku. Eyae wònye kakaɖedzitɔe.
154 Azɔ, Mawu ɖeka koe nya ame nenie si wòna woku le gbɔgbɔ me,
kpakple eƒe Nya la fiafia, tsitre ɖe Biblia ŋu! Esia enye ame miliɔn
blaadẽ vɔ enyi siwo wòwu, hetsɔ yi wu wo. Eye ɖewohĩ, alesi wòle la,
ame bilion geɖewo ku le gbɔgbɔme, le eƒe aʋatso nufiafia me. Mewɔ
yaa be etsɔ Ku ƒe ŋkɔ o!
155 Mikpɔ sɔdolaa? Le ɖoƒe gbãtɔ, abe antikristo ene la, enye ku,
be woatsɔ dze egɔme; gake enye ame maɖifɔ ɣemaɣi. Emegbe exɔ
fiakuku, esi nye etɔƒ̃okpli; eye esi wòxɔe la, ale ewɔ ɖeka, Satana wɔ
eƒe hame kple dukɔ la ɖekae, elabena enye ta na woa kple evea siaa
ɣemaɣi. Antikristo nye Satana, le ame ƒe nɔnɔme me.
156 Eye gawu la, Mateo Kɔkɔe, mexɔe se be eyae, ta 4 lia, gblɔ esia—
esia na mí. Satana kplɔ Yesu, mía Aƒetɔ, yi toa ɖe dzi, hetsɔ xexeame
ƒe fiaɖuƒewo Fiae, le ɣeyiɣi ʋeea ɖe me, kple woƒe ŋutikɔkɔe, hetsɔe
ɖo Eŋku me. Hegblɔ be…Wo, wonye etɔ.

157 Eyata, mikpɔea, ekema, ne ate ŋu aƒo ƒu dukɔ la kple eƒe hame
la ɖekae, ekema sɔ-dzĩ dola ate ŋu ado sɔ, kakaɖedzitɔe. Mikpɔea?
Nyateƒee! Azɔ, ale, míekpɔ eƒe nyaɣaɣla la le afisia, le eƒe hamea kple
dukɔ la me.
158 Eƒe subɔsubɔdɔ ƒe ɖoƒe enelia la, woyɔe be lã la. Gbã la woyɔe be
antikristo, mikpɔea; emegbe woyɔe be aʋatso nyagblɔɖila; eye woyɔe
be lã la. Azɔ míekpɔe le afisia esi woyɔe be lã la. Azɔ, medi be miade
dzesi, ema va le sɔ enelia megbe.
159 Eye le sɔ enelia sia me la, ne miade dzesi la, nusianu…Gbãtɔ la
nye ɣi; eye emegbe evelia nye dzĩ; eye esi gakplɔe ɖo la nye yibɔ;
eye enelia, etɔ̃ siawo katã le eme; elabena, liti nye dzĩ kple—kple ɣi,
eye ale, wotsaka ɖe du. Mikpɔea? Eya…Wo—wo katã wotsaka le sɔ
ɖeka sia me. Mikpɔea? Ke le afima ezu ene, alo, ne woagblɔe la, etɔ̃
le ɖeka me. Eye wo katã wotsaka le nu ɖeka ma me.
160 Azɔ medi be miade dzesi ame ene mawo. Mide dzesi alesi woto
vovo, le gbɔgbɔme akɔŋtabubu me. Mawu le etɔ.̃ Esia le ene. Ele ene,
le afisia. Gbã la, antikristo, ɣi; evelia, aʋatso nyagblɔɖila, dzĩ; etɔl̃ia,
dziƒowo kple anyigba kple—kple ŋutiklɔdzo, yibɔ; enelia, lã la, sɔ
liti, Satana si wonya le Dziƒo. Miedi be miaxlẽea? Nyaɖeɖefia 12:13,
wotutu Satana ƒu gbe le Dziƒo. Emegbe le Nyaɖeɖefia 13:1, 8 me la,
exɔ ŋutilã le lã la ƒe amenyenye me.
161 Eyae nye Antikristo gbãtɔ, nufiafia aɖe ko—ko si woyɔ be
Nikolaitɔwo ƒe dɔwɔwɔ; ekema etrɔ zu, tso ema dzi la, ezu aʋatso
nyagblɔɖila. Ne enye antikristo la, antikristo nye esi tsi tre ɖe eŋu.
Nusianu si tsitre ɖe Mawu ƒe Nya ŋu la tsitre ɖe Mawu ŋu, elabena
Nya lae nye Mawu. “Le gɔmedzedzea me Nya la li, eye Nya la li kple
Mawu, eye Nya la va xɔ ŋutilã, Kristo, eye wònɔ mía dome.” Ke azɔ
etsi tre ɖe Nya la ŋu, eyata enye antikristo. Gake womate ŋu aɖɔ
fiakuku na gbɔgbɔ aɖe o; ema tae mexɔ fiakuku o ɖo. Dati ko wònye,
si me aŋutrɔwo mele o.
162 Eye emegbe esi wòva, le fiakukuɖɔɣi la, ale ezu aʋatso
nyagblɔɖila na eƒe aʋatso nufiafia la. Miese emea? Emegbe exɔ yi,
elabena ewɔ eƒe ŋusẽwo ɖekae, ale megahiã be wòabia gbe ame
aɖeke o. Enye dziɖula na dukɔa; enye dziɖula na Dziƒo. Exɔ fiakuku
etɔƒ̃okpli. Ewɔ susu aɖe na eɖokui si woyɔ be “ŋutiklɔdzo.” Afisie,
ne—ne wo dometɔa ɖewo ku tsã ma, eye ga via ɖe le wo si, wodi
be yewoaxe fe na aɖe wo do goe la, ate ŋu aɖe wo do goe. Elabena,
ŋusẽ le esi be wòawɔ nenema; enye vikar. Kakaɖedzitɔe, enyee. “Exɔ
Mawu ƒe teƒe, le anyigba dzi.” Ɖe numa me mekɔ abe nusianu ene
oa!
163 Míekpɔe, tsɔe, to Biblia me va yi, eye míexlẽ eƒe nuxexlẽ

nɔmbawo kple nu bubu ɖesiaɖe. Eyae nye si…?…le afisia tututu le
nɔmba ene, menye nɔmba etɔ̃ o. Nɔmba ene, mikpɔea.
164 Azɔ mina míake, Nyaɖeɖefia 12. Mina míaxlẽ esia vie ko, elabena
míe—ɣeyiɣi le mía si be míawɔe. Eye mina míaxlẽ Nyaɖeɖefia ta—ta
12 lia kple kpukpui 13 lia. “Eye le gaƒoƒo ma ke me la anyigbaʋuʋu
gãa ɖe dzɔ…” O, me—meke teƒe bubu. 13 lia:

Eye esime ʋɔ driba la kpɔ bena wotsɔ ye ƒu gbe ɖe anyigba
la, eti nyɔnu si dzi ŋutsuvi la yome.

165 Azɔ, miekpɔea, wotsɔe ƒu gbe, ɖe anyigba dzi, eye wòzu amesi
xɔ ŋutilã, abe alesi antikristo ƒe gbɔgbɔ xɔ ŋutilã le ame me ene. Ame
ma si le tɔtrɔm tso nu ɖeka me yi bubu me, tso antikristo ƒe gbɔgbɔ
yi aʋatso nyagblɔɖila dzi, eye emegbe lã la va nɔ eme.
166 Nenema tututu abe alesi Hame la le tsitsim ene; eƒe hame la tso
le—le antikristo dzi va ɖo aʋatso nyagblɔɖila dzi, eye, le agbenɔɣi
gã si gbɔna me la, azu lã gã si ava tsi tre la. Eyata, Hame la hã va
nenema ke, to afiatsotso, kɔkɔewɔwɔ, kple Gbɔgbɔ Kɔkɔe ƒe nyɔnyrɔ̃
me, si nye Kristo le amewo me, nenema tututu. Eye Eƒe kpɔɖeŋufianu
li le afima, le…mikpɔea, Eƒe kpɔɖeŋu la, boŋ. Eyae nye ma, tututu.
Eyae ma. Wotsɔe ƒu gbe le Dziƒo.
167 Azɔ míekpɔ, le Nyaɖeɖefia 13:1 yi 8 me.

Eye metsi tre ɖe atsiaƒu ƒe ke dzi, hekpɔ lã aɖe tsi tre…
168 Azɔ, esia nye ta 12, afisi wotsɔe ƒu gbe le. Azɔ milé ŋku ɖe eŋu.

…eye mekpɔ lãa ɖe le dodom tso atsiaƒu me, eye dzo ewo kple
ta adre li nɛ, eye fiakuku ewo le eƒe dzoawo dzi, eye busuŋkɔwo
le eƒe ta ŋu.
Eye lã si mekpɔ la le abe lãkle ene, eye eƒe afɔwo…

169 Oo, ne ɖeko ɣeyiɣi le mía si fifia la, anye ne míagblẽ zã susɔea
ɖe wo ŋu, ɖe sɔlidonu mawo le afima ŋu tututu, eye afiae, agahee va
egbɔ ake tẽ. Ɖesiaɖe, mia dome ame akpa gãtɔ nya ema, tso nusɔsrɔ̃
bubuwo me.

…le abe…sisiblisi ƒe afɔwo ene, eye eƒe nu le abe…dzata ƒe
nu ene: eye ʋɔdriba la tsɔ eƒe ŋutete,…fiazikpui, kpakple…ŋusẽ
gã nɛ.

170 Huh! Satana xɔ ŋutilã! Mikpɔea?
Eye eƒe tawo dometɔ ɖeka le abe…kubi wode eŋu ene;…

171 Eye eyi dzi nenema, esi míele yiyim, ne miedi la, ne mɔnukpɔkpɔ
su mia si miaxlẽe yi dzi. O, mina—mina míagaxlẽe ko vie.

Eye eƒe tawo dometɔ ɖeka le abe kubi…wode eŋu ene; eye
wowɔ eƒe kubi la nɛ wòku: eye xexeame katã ƒe mo wɔ yaa le
lã la yome.

172 Milé ŋku ɖe eŋu ko! Miaƒe ŋkuwo naganɔ kɔmunizm ŋu kura o.
Menye naneke tsɔwu dɔwɔnu aɖe, si le dɔ wɔm le Mawu ƒe asi me,
be wòakpe ɖe mia ŋu gbeɖeka be, “miabia hlɔ̃ ɖe ʋu ta,” abe alesi
míakpɔe etsɔ zãme ene. Mikpɔea?

Eye wode ta agu na ʋɔ driba la…
173 Amekae nye ʋɔdriba la? Satana. Ele teƒea? “Ʋɔdriba dzĩ la.” Esɔ
gbe.

…elabena etsɔ eƒe ŋusẽ na lã la (afimae wòkpɔ eƒe ŋusẽ le,
mikpɔea): eye wode ta agu na lã la, le gbɔgblɔm bena, Amekae
le abe lã la ene? amekae ate ŋu awɔ aʋa kplii mahã?
Eye wotsɔ nu si gblɔa nya gãwo kple busunyawo la nɛ; eye

wotsɔ ŋusẽ nɛ be wòanɔ dɔ dzi ɣleti blane vɔ eve.
Eye wòke nu de asi busunyagbɔgblɔ me ɖe Mawu ŋuti, (Yee

ma, mikpɔea. Esɔ gbe.) …be yeado busu eƒe ŋkɔ ŋu, (ena
bubuŋkɔe)…kple eƒe agbadɔ (esi nye teƒe si Gbɔgbɔ Kɔkɔe
la nɔna),…

174 Woatsɔe wɔ teƒea ɖe le Roma, Vatican ƒe Du. Miate ŋu ayi dzi ko:
…kpakple amesiwo nɔa dziƒo.

175 Wogblɔ busunya ɖe wo ŋu, esi wogblɔ be wonye nyaxɔɖakɔlawo.
Eye wona ŋusẽe be wòawɔ aʋa kple ame kɔkɔewo (ke ewɔe),

eye ne woaɖu wo dzi (ewɔe):…
176 Etɔ dzo wo ɖe nake dzi! Tsɔ wo na dzatawo woɖu! Eye wòwu wo
le mɔ ɖesiaɖe si wòate ŋui la nu!

…eye wona ŋusẽe ɖe to sia to,…kple dukɔ sia dukɔ, kple
gbegbɔgblɔ sia gbegbɔgblɔ dzi.

177 Metrɔ nenema le Roma o vaseɖe esime Roma trɔd̃ua trɔ zu Roma
papadu, eye Katoliko ƒe ŋusẽ kaka ɖe xexeame me, hewɔe xexeame
katã ƒe Katoliko hame la.

Eye anyigbadzinɔlawo katã woasubɔe, amesiwo ƒe ŋkɔwo
womeŋlɔ ɖe agbalẽ la me…

178 “Gawɔ vɔ̃ Nye Ami kple wein o!” Mikpɔea?
Eye anyigbadzinɔlawo katã woasubɔe, amesiwo katã ƒe

ŋkɔwo womeŋlɔ ɖe Alẽvi si wowu la ƒe agbegbalẽa me tso
xexeame ƒe gɔmeɖoanyi me o la.
Amesi to li na la, nesee.

Ne amea ɖe de ame gaxɔ me la woade eya hã gaxɔ me: ne
amea ɖe wu ame kple yi la ele be woawu eya hã kple yi. Afii
ame kɔkɔewo ƒe dzidodo kple…woƒe xɔse le.

179 Azɔ, míekpɔe wògbɔna, nyitsɔ zãme, kpakple eƒe yi gã la, be
wòawu ame.
180 Míekpɔ hã, bena, wotsɔ Nya la ƒe yi wui. Mawu ƒe Nya, yi ɖaɖɛ,
nuevee lae, wui, ƒu anyigba. Milala vaseɖe esime Dziɖegbe Adreawo
naɖe Woƒe gbewo ɖe go na hatsotso ma si ate ŋu atsɔ Mawu ƒe Nya
la vavã Azãe le afima, Alã nu eye wòafli nu. Eye woate ŋu atu dziƒo
nu. Woate ŋu atu esia, alo awɔ ema, nusianu si wodi la. Ŋutikɔkɔe!
Woatsɔ Nya si do go tso Eƒe nu me la awui, eɖa wu yi nuevee. Woate
ŋu ayɔ togbato tɔni alafa biliɔnwo ne wodi. Amen. Nusianu si wogblɔ
la, adzɔ, elabena Enye Mawu ƒe Nya si do tso Mawu ƒe nu me. Ɛ̃ ɖe.
Amen. Mawu, ɣesiaɣi la, Eƒe Nya Wònye, gake ɣesiaɣi la Ezãna ame
atsɔ Wɔe.
181 Mawu ate ŋu ayɔ togbatowo vԑ le Egipte, gake Egblɔ be, “Mose,
wò dɔe ma. Ɖeko magblɔ nusi nàwɔ la na wò, eye wò nayi aɖawɔe.”
Ewɔ numa blibotɔe. Mikpɔea? A—Ate ŋu atia be—be ɣe nayɔ wo,
Ate ŋu ana be ɣleti nayɔe, alo be yaƒoƒo nayɔe. Gake, E—Egblɔ be,
“Mose.” Ema—ema nye…Etiana ame. Esɔ gbe.
182 Azɔ míekpɔe le afisia, be Satana sia, esi wotsɔ ƒu gbe tso Dziƒo
megbe la, exɔ ŋutilã le lã la me. Ke azɔ enye lã; antikristo, aʋatso
nyagblɔɖila, ke azɔ lã la. Eye wotsɔ ŋkɔ nɛ be Ku! Eye Tsiẽƒe dze
eyome! Blibotɔe la Satana, le eƒe fiazikpui dzi! Oo, míatɔwo! Le
anyigba dzi la, enye Satana, teƒenɔla, le anyigba dzi, bena fifia la
yenye xexeame fiaɖuƒewo ƒe tatɔ, fiaɖuƒe mawo ke si wòtsɔ ɖo Aƒetɔ
Yesu ŋku me le Mateo 4 me. Satana zu fia blibo azɔ.
183 Azɔa, esia ava me emegbe vie. Fifia la enye aʋatso nyagblɔɖila.
Ava zu lã la, emegbe vie, esime wòagbã eƒe nubabla kple Yudatɔwo
le afima. Minya alesi míe…Enyo, de dzesii azɔ, woanae lã ƒe dzi, le
ɣemaɣi me, eye Satana ŋutɔ axɔ ŋutilã. Elabena, esime Hamea dzo
yi dzi la, wotsɔ Satana ƒu gbe. Mikpɔea? Mikpɔea? Evɔ, ɣemaɣi, evɔ,
eƒe amenutsotso la katã kpa. Mikpɔea? Azɔ, zi alesi…
184 Mikpɔ ɖa, zi alesi Nyaxɔɖakɔla gale Fiazikpui dzi ko la, Satana
ate ŋu atsi tre ɖe afima abu fɔ, elabena eyae nye akpa kemɛa ƒe
nyataʋlila. Eyae tsi tre ɖe Kristo ŋu. Eye Kristo le…Ele tsitre ɖe afima,
fu—fu—futɔ la tsi tre ɖe afima, le gbɔgblɔm be, “Gake, tɔ te gbɔ!
Adam ge! Adam wɔ esia! Meɖu edzi. Mena srɔã xɔ alakpa dzi se. Ke
Ègblɔ be woabufɔe le esia ta. Nye asi su edzi!”
185 Gake Avuléla lae si tsi tre ɖe afima, amen, Xɔla Ƒometɔ la, amen,
tsi tre ɖe afima kple Ʋu si ate ŋu atsɔ nuvɔw̃ɔla vlotɔ ƒe dzi eye

wòatrɔe. Avuléla la le Fiazikpui dzi. Ɛ,̃ amegã.
Satana be, “Gake woɖi fɔ tsyo!”
Ate ŋu agblɔ be, “Womeɖii o.”

186 Woɖe Klorox ƒe ɖiklɔtsi ma toe, alo wowɔe, be wòaɖe ɖi ɖa, be
wòaɖe amadede si le nuŋlɔtsi la si ɖa alo ɖi bubu ɖesiaɖe. Woke ɖe
eŋu. Akaka ɖia vaseɖe esime màgakpɔe ake o. Etrɔnɛ zuna gazwo,
eye ʋuu wòazu kɔsmik kekeli. Eye wòato molekulɛwo kple nu bubu
ɖesiaɖe ŋu, vaseɖe esime wòatrɔ yi gɔmedzedzea afisi wòtso. Enye
nuwɔwɔ. Ele be…Nuwɔwɔ aɖe la, ele be wòatso Wɔla aɖe gbɔ. Gake
atike siwo katã wotsɔ ƒo ƒu wɔe la, woakaka, eye numa katã koe kuɖe
eŋu. Megale afiaɖeke o. Gɔ̃ hã tsi ƒe—ƒe nufɔkpe la ŋutɔ si wotsɔ tsaka
Klorox la, si nye afi.
187 Amen! Ŋutikɔkɔe na Mawu! Ekɔ keŋ. Numae Yesu Kristo ƒe Ʋu
wɔna na Mawu ƒe vi vavã, ne eʋu nuvɔ̃ ma me eye wòtsi tre ɖe afima,
wotso afia nԑ le Eƒe…Amenuveve! Dɔmenyonyo! Nua lolo ale gbegbe
be Mawu gblɔ be, “Nyemagate ŋu aɖo ŋku edzi gɔ̃ hã o. Ke enye Vinye
blibotɔe.”
188 “Vavã, mele egblɔm na mi bena, ne migblɔ na to sia bena ‘ho
ɖa,’ eye mieke ɖi le miaƒe dzi me o, gake mixɔ nusi miegblɔ la dzi se,
mia…ava eme. Miate ŋu axɔ nusi miegblɔ be neva eme la.” Ènye vi
si woxɔ ƒle. Amen! Menya be enye nyateƒe.
189 Mekpɔ kadzidɔewo wodo ɖe afima, zi adẽ sɔŋ, esi menya, ke
menye nu fũ tso eŋu wu be woanɔ afisia o. Ɖeko wòle abe…Ate ŋu
awɔ kadzidɔewo nenema ke abe alesi Wòate ŋu awɔ togbatowo, alo
akpɔkplɔwo, alo nu bubu ɖesiaɖe ene. Eya, Enye Mawu, Wɔla la. Esɔ
gbe! Eye ne ame aɖeke…
190 Gake ne woʋu kume ma ƒe nuvɔ̃ me la hetsɔe de Klorox ma, si
nye Yesu Kristo ƒe nuklotike ma me la, Eklona nuvɔw̃o katã ɖa. Ele
dzadzɛ asimakae, nuvɔ̃ aɖeke, vodada aɖeke mele eŋu o. “Ame si
wodzi tso Mawu me la mewɔa nuvɔ̃ o, elabena mate ŋu awɔ nuvɔ̃
o.” Nuklotike la le eya kple Mawu dome. Aleke lawɔ wòate ŋu aɖo
afima, esime wòkakae hegbugbɔe yi na amesi tro gbo nua! Amen!
191 Whew! Mekpɔ ɖokuinye subɔlae. Ma—magblɔe na mi, nua dze
muyem fifia esime esia de asi ɖeɖe fia me.
192 Mide dzesii, blibotɔe la Satana, le eƒe fiazikpui dzi. Ɛ,̃ amegã.
Etsɔe ɖo Mawu ŋkume, etsɔe ɖo mía Aƒetɔ la ŋkume. Eyae esi, nɔ anyi
ɖe afisia, kple lã ƒe dzi si le eme. Azɔ, ame lae nye si, lã la, abosam si
xɔ ŋutilã. Eɖe eɖokui ɖe go le anyigba dzi afii, le alakpanuwɔwɔ te.
Oo, míatɔwo, dɔmenyonyo! Le Nya vavãtɔ la ƒe alakpanuwɔwɔ te la,
ede ha kple Nya la.

193 Ewɔ nusi tututu eƒe—eƒe kpɔɖeŋu la wɔ, ƒe akpe eve va yi,
amesi nye Yuda. Nuka wòwɔ? Yuda ge ɖe eme, abe xɔsetɔ ene,
enye gbɔgbɔvɔ̃ tso gɔmedzedzea me. “Wodzii wònye tsɔtsrɔṽi.” Mehe
naneke va Yesu dzi o, elabena Enyae tso gɔmedzedzea me ke;
amen, elabena Enye Nya la. Esɔ gbe. Ke, miɖo ŋku dzi be, Yuda xɔ
gadzikpɔla ƒe teƒe, hege to ga dzi.
194 Nenema ke wɔm egbesia ƒe hame la le! Katoliko-ha la, abe alesi
míetɔ asi edzi etsɔ zãme la, woxɔa ga ɖe novenawo ta, xɔa ga ɖe
gbedodoɖa ta, eye woxɔa ga ɖe nusianu ta. Nu ɖeka ma ke kloe
wònye, eye nu ɖeka ma ke ɖiɖi ɖo Katoliko hamea ƒe vinyɔnuwo
dzi, esi nye Protestantehamewo. Nu blibo la katã ku ɖe ga ŋu.
Afimae Yuda dze anyi le, ke afisiae wòdze anyi le, eye afimae
Protestantehamewo dze anyi le.
195 Milé ŋku ɖe ŋu, edo sɔ liti la esi wòva do le eƒe sɔ dzi, sɔdodo
mamlɛ sia. Eƒe mlɔetɔ la dzi wòle fifia. Azɔ, ema menye míaƒe
ŋkeke me o. Ema ava eme emegbe. Enye Nutrenu, si wogblɔ ɖi.
Elabena, mikpɔea, Hame la dzo yi yame hafi nusia va me. Esime
Kristo va anyigba dzi afii, abe—abe—abe…Ame sia ɖe eɖokui fia,
hezu abosam blibo, blibotɔe; tso antikristo dzi, keke va yi, ʋuu ɖo
aʋatso nyagblɔɖila dzi, emegbe ege ɖe lã la me, abosam la ŋutɔ. Ke
edo sɔ liti aɖe, amadedewo keŋ, hetsaka amadede ƒomevi ɖesiaɖe, si
wɔe wòzu liti amewutɔe.
196 Gake ne mía Aƒetɔ va anyigba dzi afii la, Anɔ sɔ ɣi tititi aɖe
dzi. Eye Anye Imanuel blibo, blibotɔe, Mawu ƒe Nya si xɔ ŋutilã le
Ame aɖe me. Mikpɔea? Vovototo ma gbegbee le wo dome. Emae nye
vovototo si le wo dome.
197 Mide dzesii antikristo le sɔ liti dzi, amadede tsakɛwo. Sɔ nye lã
aɖe si ɖɔli ŋusẽ aɖe. Eƒe ŋusẽ tsaka keŋ. Nukaŋutie? Enye dunyahehe,
enye—nye dukɔme ŋusẽwo, enye subɔsubɔ ŋusẽwo, enye gbɔgbɔvɔ̃ ƒe
ŋusẽwo. Enye ŋusẽ ƒomeviwo katã si tsaka ɖekae, eyae sɔ si wotsaka
liti nye. Ŋusẽwo ƒomeviwo katã le esi.
198 Gake ne Yesu va la, anɔ sɔ amadede gobii-ɖeka dzi, Nya la. Amen!
199 Esia yaa tsaka eƒe amadedewo, siwo nye dzĩ, ɣi, yibɔ; amadede
etɔ̃ le ɖeka me, si woɖe fia le ɖeka me. Eye ŋusẽ etɔw̃o le ɖeka
me; sɔ ɣi, sɔ yibɔ, sɔ dzĩ. Eye fiakuku etɔãwo, le ɖeka me. Mikpɔea?
Kakaɖedzitɔe.
200 Nye ŋutɔ, mekpɔ fiakuku la; metsi tre, oo, te ɖe eŋu ale gbegbe
hekpɔe. Nyemete ŋu ka eŋuti o, elabena ele aƒuƒui me. Ale wòle
afima, lɔki gã aɖe le eŋu, wodae ɖe go me: fiakuku etɔ̃ ƒokpli. Eyata
menya be nyateƒe ye. Uh-huh. Ale enɔ afima, fiakuku etɔ̃ ƒokpli la,
teƒenɔla na: dziƒo, ŋutiklɔdzo, kple anyigba.

201 Ŋusẽ etɔ̃ siwo woƒo ƒu ɖekae, mikpɔea, wo katã wotsaka le
amadede ɖeka me, liti. Nu bliboa katã le nu ƒom tso ku ŋu;
dunyahehe, kple—kple subɔsubɔ, kple—kple gbɔgbɔvɔ̃ ƒe ŋusẽwo,
tsaka ɖekae. Dunyahehe, eyae nye fia na dunyahehe, Satana ye. Edze
aɖaŋu! Whew! Kakaɖedzitɔe. Migate kpɔ be mianya nu wui o. Mi—
miɖo ŋu ɖe Aƒetɔ la ŋu ko. Evɔ.
202 Abe alesi meto ye katã me va yi tsã ene. Nunya katã, sukudede
kple nu mawo tɔgbe katã la, wotso akpa gbegblẽtɔa. Mitii ɖo to
Ŋɔŋlɔawo me ko, miakpɔ be mele teƒe oa. Miti Kain viwo ɖo ne
miakpɔ nusi wova zu. Emegbe miati Set viwo ɖo, miakpɔ nusi wonye.
Menye ɖe mele numanyamanya dzi dem o, kura koŋ o. Gbeɖe,
amegã. Gake mitsɔ amesiame, bebli, le Biblia me hafie, mebɔ kura
o…
203 Ke ɖeka li si ŋkɔe nye Paulo, si nyanu ŋutɔ, ke egblɔ be ele
be yeatsɔ nusiwo katã yenya la ŋlɔ be, be yeanya Kristo. Egblɔ be,
“Nyemeva mia gbɔ kple ameblenya siwo tso amegbetɔwo ƒe nunya
me o, gake meva mia gbɔ le Kristo ƒe tsitretsitsi ƒe Ŋusẽ me.” Ele teƒe,
Gbɔgbɔ Kɔkɔe ƒe Ŋusẽ la!
204 Mikpɔ ame mamleawo ɖa. Wo dometɔa ɖewo menya nuɖusi tso
miãsi gbɔ gɔ̃ hã o. Eye—eye, oo, mikpɔ nyagblɔɖilawo ƒe agbenɔɣia
keke va yi, kple afisi wotso, kple bubuawo. Mikpɔ nusi gblɔm melea?
205 Mikpɔea, enye aɖaŋudzedze, agbalẽnyanya kple nunya. Nunya
enye nusi tututu ate wò ɖa tso Mawu gbɔ.
206 Ŋusẽ etɔ̃ le esi, alo ʋɔnudrɔŋ̃usẽ etɔ—̃etɔãwo: anyigba, Dziƒo,
kple ŋutiklɔdzo.
207 Eya ŋutɔ, nye, trinita aɖe. Eyae nye nusi wotsɔ wɔe. Eye wòdo sɔ
le trinita me. Eƒe ŋusẽ le trinita me. Eƒe fiakuku le trinita me. Eƒe sɔ
le trinita me. Ema enye nusi wònye, trinita aɖe; trinita aɖe ƒe ŋusẽ,
trinita ƒe fiakuku aɖe, sɔ aɖe (si wòdo) si nye trinita; ema ganye
dɔwɔƒeawo, ene ake, mikpɔea, ene ake. Esɔ gbe.
208 Eƒe subɔsubɔdɔ ƒe ɖoƒe etɔ,̃ si wɔe wònye ame ɖeka, Satana si xɔ
ŋutilã. Ɖoƒe etɔ̃ si le dɔwɔ-…antikristo, aʋatso nyagblɔɖila, kple lã la.
Wo etɔãwo, na kpɔɖeŋu, mikpɔea. Azɔ kpɔɖeŋu etɔẽ li, azɔ, woawoe
wɔe.
209 Mawu, Mawu hã, ɖe Eɖokui fia, le tsi, Ʋu, Gbɔgbɔ me; si wɔ
Kristotɔ Mawu ƒe vi, to Mawu ƒe Nya me. Mikpɔea? Eye ŋusẽ etɔ̃ siawo
wɔe abosam. Mikpɔea? Oo, Esi le afisia, nye tsi, Ʋu, kple Gbɔgbɔ,
esi tso Mawu gbɔ. Eye ema nye dunyahehe, subɔsubɔ, kple gbɔgbɔvɔ̃
ŋusẽ, tsaka ɖekae, si wɔe wònye abosam.
210 Kristo ƒe Vava gbãtɔ, kume aɖe. Eva zi etɔ.̃ Kristo le etɔ̃ me.
Mikpɔea? (Milé ŋku ɖe alesi wòvae la ŋu; enye ene.) Milé ŋku ɖe

Kristo ŋu. Vava Gbãtɔ, Eva abe kume ene, be wòadza ʋu eye wòaku.
Ele teƒea? Emae nye Eƒe vava gbãtɔ. Vava evelia enye Kɔkɔdzoe;
míado go Eyama le ya me, makumakue. Eƒe vava etɔl̃ia la, Enye
Mawu si xɔ ŋutilã. Amen! Mawu, Imanuel, be wòaɖu fia le anyigba
dzi! Ele teƒe, etɔ̃ koe.
211 Sɔdola ƒe akpa enelia, milé ŋku ɖe ŋu. Woyɔa sɔdola sia le akpa
enelia be Ku. Ku gɔme enye “kaklã Mavɔ tso Mawu gbɔ.” Eyae nye
ku ƒe gɔmeɖeɖe, be woaklã Mavɔtɔe tso Mawu gbɔ.
212 Azɔ, ne míeda ame sia ɖi la, sukuviwo, ne míetsɔe fia le Biblia
me, amesi asimesi ma nye la; eye míekpɔ togbɛwo gɔ̃ hã, eƒe teƒe la
kple afisiafi, tututu nenema tsitotsito, keke va yi. Ke azɔ woyɔe, hɔ̃
lae yɔe be, “Ku.” Eyae nye ŋkɔ si Wòyɔ nԑ. Miɖo ŋku, afisia, mikpɔea,
ku enye kaklã Mavɔ.
213 Miɖo ŋku dzi be, amekɔkɔewo mekuna o. Wodɔa alɔ,̃ womekuna
o. “Amesi le Nye Nyawo sem, eye wòle Amesi Dɔm ɖa la dzi xɔm le
sesem la, Agbe Mavɔ le esi.” Ele teƒe. “Mava ʋɔnudɔdrɔ̃ me o; eto ku
me yi Agbe me. Nyee nye Tsitretsitsi kple Agbe,” nenema Yesu gblɔ.
“Amesi xɔ Dzinye se la, ne eku hã, anɔ agbe. Eye amesiame si le agbe
eye wòle Dzinye xɔm le sesem la maku akpɔ o.” Lazaro, ekua? “Ele
alɔ̃ dɔm.”
214 “Migavɔ̃ o, nyɔnuvi la meku o, ke boŋ alɔ̃ dɔm wòle.” Amewo Koe
heɖu fewu le eŋu. Ele teƒea? Oo, míatɔwo! Mikpɔea, amekɔkɔeawo
mekuna o.
215 Kaklã ɖa tso Mawu gbɔ enye ku, ku Mavɔ. Eye woyɔ ame
sia be “Ku,” eyata minɔ adzɔge nɛ. Nuka wònye? Ɖoɖowɔha ƒe
nuɖoanyi aɖee; gbãtɔ, nɔmba gbãtɔ, hame, si wɔ ɖoɖo, eye esi
wòxɔ—Constantino ƒe nugɔmesese, le Nikea Takpekpe la me.
216 Míeƒo nu tso nyɔnu mawo ŋu, etsɔ zãme, hefia alesi Xawa,
ŋugbetɔ gbãtɔ la, hafi srɔã nava de egbɔ la, ege, to Mawu ƒe Nya
dzimaxɔse me le Eden me. Gbɔgbɔme ŋugbetɔ si wodzi tso Kristo me
le Pentekoste Ŋkekea dzi, hafi Wòava de egbɔ la, nukae dzɔ? Ege,
le Roma. Nuka? Egblẽ eƒe amewɔŋusẽ na Nya la ɖi, hexɔ nuɖoanyi.
Amen. Oo, míatɔwo!
217 Me—me—mese ahamuame gava dzinye ake, ẽ, amegã, esi mebu
numa ŋu…Nyemedi be mawɔ nu abe aɖaʋatɔ o. Nyemedi nenema
o. Gake ɖeko me…Mienya nusi numa wɔna nam o. Mele esia me
fifia anɔ ŋkeke ene esi. Ðeko…ke ɖeko wòle be magblɔ nya aɖe,
ɖeƒomevie be magase be menye amegbetɔ. Mienya nusi gblɔm mele.
Ẽ ɖe. Esɔ gbe. Nàdze nuƒoƒo gɔme nenema ko, àkpɔ ŋutegawo woadze
le teƒeawo katã. Ele eteƒe. Mikpɔea, susu ma tae megblɔ nyaa ɖe ko
be magatrɔ va ɖokuinye me, eye maʋuʋu ɖokuinye ake. Mikpɔea?

218 Ðe miede dzesim kpɔ le dzimenyawonyanya ƒe fli mea? Magblɔ
nyaa ɖe, si ana be amewo nako nu; emegbe magblɔ nane, si ana be
amewo nafa avi; emegbe magblɔ nya aɖe, si ana be woado dziku.
Mekpɔ nane le ŋgɔnye. Eye magblɔ nya aɖe, be makpɔ nusi wòana
ɖa, emegbe makpɔ kekeli ka ƒomevie le wo dzi, nusi va eme. Ekema
manya afisi wòle, eye manya ne Ele alo mele ame yɔm o. Ne mele
ame yɔm o la…Ne amesi nɔ anyi ɖe afima, nye xɔsetɔ vavã la, esɔ
gbe. Nàyɔ wo, ekema, nagblɔ be, “Wò, Ale-kple-ale.” Mikpɔea.
219 Eye ne ège ɖe eme la, Gbɔgbɔ adze ami sisi nawò, ekema nato
kekeli ƒe keklẽ ma kpɔkpɔ si do ɖe afisiafi, mikpɔea, nenema, aƒo xlã,
aƒo xlã le xɔa me. Ekema, susu ma tae megblɔa nane ko, ɖeƒomevie
be magadze egɔme ake, adze egɔme yeyee ake, mikpɔea.
220 Tso Kwasiɖagbe si va yi ke la, ɖeko menɔ xɔ me, henɔ gbe dom
ɖa ko, evɔ, le amisisi te. Eye menya be Esia le teƒe. Ne èxɔ Mawu dzi
se la, menya be miexɔ Edzi se, milé ŋku ɖe kwasiɖa ƒe nuwuwu ŋu
ko. Uh-huh. Mikpɔea? Mikpɔea? Esɔ gbe. Mikpɔea?
221 Azɔ, ku gɔme enye kaklã Mavɔ tso Mawu gbɔ. Ke miɖo ŋku dzi,
azɔ, amekɔkɔeawo mekuna o.
222 Miɖo ŋku edzi be, wona sɔ liti aɖe eƒe ŋugbetɔ, si…medi be
magblɔ be, wona sɔdola sia sɔ liti aɖe, be—be wòadoe ayi. Wonae
esia—sɔ liti sia, eye wòdoe ayi. Eye wòdo ku ƒe sɔ, liti sia. Azɔ míenya
nusi ema nye. Míenya hame si ema nye.
223 Ke miɖo ŋku dzi, eto zãme la, menye “gbolo gã ɖeɖe ko wònye
o,” enye “gbolowo ƒe dada hã.”
224 Eye míekpɔ bena, nusi wɔe wòzu gbolo, eyae nye, nyɔnu aɖe
si nye nyɔnu ma ƒomevi. Ɖeko me…Enye nyagbe aɖe si sesẽ, be
woagblɔ le ameha si tsaka la dome. Gake Biblia gblɔ nenema,
mikpɔea. Eyata, ale, míede dzesi be ema nye—ema nye nyɔnu aɖe si
meɖi anukware na eƒe srɔɖ̃eɖe ƒe adzɔgbeɖeɖe o. Ke mikpɔea, ele nԑ
be wòanye, eya ŋutɔe gblɔe, eyɔ eɖokui be, “Dziƒo Fianyɔnu.” (Ele be
ema nanye Mawu ƒe Ŋugbetɔsrɔ.̃ Mawu enye Kristo.) Eye míekpɔe be
ele ahasi wɔm, eye wòna anyigba dzi fiawo wɔ ahasi, eye kesinɔtɔwo
katã kple amegãwo. Anyigba blibo la yi kplii. Mikpɔea?
225 Eye emegbe míekpɔe be edzi nyɔnuvi aɖewo, eye wonye
gbolowo. Nukae nye gbolo nemenye gbolo gã o, nu ɖeka ma ke;
matrewɔla, matrewɔwɔwo, vɔ,̃ ahasiwɔwɔwo, si wɔm wole. Nuka
wowɔ? Wowɔ ɖoɖo, wɔ nuɖoanyi aɖe, hefia nuɖoanyi ametɔ-
wɔwɔeawo, Pentekostetɔwo kple ame hahoo la!
226 Azɔ, migana miaƒe—miaƒe dzitsinya nage ɖe miaƒe kotoku me o,
Pentekoste. Mina magblɔ nyaa ɖe na mi. Mina míakpɔ nua ŋkume

kple ŋkume. Míetsi megbe le mɔa dzi akpa fifia, be míaŋlɔ kɔ ahe ɖe
megbe. Mikpɔ afisia.
227 Míele agbe le Laodikea Hamea ƒe Agbenɔɣi me. Eye emae nye
hamea ƒe agbenɔɣi si ɖi kokoe wu mamlɛawo katã, si yrɔ, eye ɖeka
sie Kristo le egodo, le didim be yeagage ɖe eme. Eye emae nye
Pentekoste ƒe gbedeasi si le yiyim, si gblɔ be, “Menye kesinɔtɔ!” Xɔ,̃
gbã la, èdahe. Azɔ èzu kesinɔtɔ vavã, mikpɔea. “Naneke mehiãm o!”
Eye—eye, oo, nusi nènye tsã la!
228 Egblɔ be, “Ènye amamanɔla, nublanuitɔ, ŋkuagbatɔ, amedahe,
kotɔ, ke mènyae gɔ̃ hã o.”
229 Azɔ, ne amea ɖe le amama, le mɔdodo dzi afima, henyae la, tsyo,
adze agbagba akpe ɖe eɖokui ŋu. Gake ne eya—ne menyae o, eye
màte ŋu agblɔ nya bubua ɖeke nɛ o la, ekema ele nɔnɔme basaa aɖe
me. Mawu nekpɔ nublanui nɛ. Esɔ gbe. Mide dzesi. Oo, míatɔwo!
230 Azɔ, miɖo ŋku dzi, antikristo sia, eya ŋutɔ, esi wònye ame la; eƒe
ŋugbetɔ, si nye eƒe hame la, “wonae ɣeyiɣia ɖe be wòatrɔ dzime, ke
metrɔ o,” le hamea ƒe agbenɔɣi ma me, Tiatira. Miɖo ŋku dzia? Miate
ŋuia…?
231 Enyo, mina míatrɔ yi megbe minuti ɖeka. Mave mí be míatrɔ yi
megbe minuti ɖeka o ɖe. Mina míatrɔ yi megbe, le ta 2 lia me, hena
minuti ɖeka ko. Míaxlẽ esia ko, ta 2 lia le…azɔ, Tiatira. Azɔ milé ŋku
ɖe esia ŋu, netsɔ kaba azɔ. Míatɔwo, esusɔ vie míaɖo kpakpa ƒe game,
eye míedze egɔme hã o. Gake, mide dzesi, Tiatira. Azɔ, edze egɔme
le kpukpui 18 lia dzi le—le ta 2 lia me.

…ŋlɔ ɖo ɖe (emae nye gbedeasitsɔla la) hame si le Tiatira
la ƒe dɔla bena; Mawu ƒe Vi, amesi ƒe ŋkuwo le abe dzo ƒe aɖe
ene…eye eƒe afɔwo le abe gadzẽ biabiã ene la eyae gblɔ esiawo
bena;
Menya wò dɔwɔwɔwo, kple wò lɔlɔ,̃ kple wò subɔsubɔ, kple

wò xɔse,…wò dzidodo, kple dɔwɔwɔwo; eye bena wò dɔwɔwɔ
mlɔetɔwo wu…eye bena wò dɔwɔwɔ mlɔetɔwo wu gbãtɔwo.
Gake la mekpɔ nusia le ŋutiwò bena, nèɖe mɔ na nyɔnu

Izebel,…
232 Yee ma. Minya nyɔnu ma, le Biblia me. Enye Axab ƒe srɔ.̃ Ke
nyɔnu lae nye si, hame, Izebel, aʋatso nyagblɔɖila ƒe srɔ,̃ esi wobu
be enye Mawu ƒe nyagblɔɖila vavã, papa; esɔ gbe, nyagblɔɖila vavã
la kple srɔã, Izebel. Azɔ, wobu Axab be enye Yudatɔ vavã, gake enye
ame vlo, minyae nenema, elabena ɖeko srɔã kplɔnɛ le mɔ ɖesiaɖe si
dzroe la dzi. Míekpɔ bena, Izebel zã eƒe ga hekplɔ wo hã, le mɔ si
dzroe la dzi.

…si yɔ eɖokui bena nyagblɔɖila, (mikpɔ esia?), be wòafia
nu…heble nye dɔlawo (mikpɔea, ɖeko Izebel ƒe nufiafia ma
xɔ dukɔa me) bene woawɔ ahasi eye…woaɖu nusiwo wosa vɔ
na trɔw̃o.
…Mena ɣeyiɣie be wòatrɔ le eƒe dzi me (mikpɔea?) tso eƒe

ahasiwɔwɔ me; gake metrɔ dzi me o.
233 Milé ŋku ɖe kpukpui sia si kplɔe ɖo la ŋu.

…Matsɔe aƒu aba dzi (emae nye dzota), eye amesiwo wɔ
ahasi kpakplii la matsɔ wo aƒu xaxa gã la me,…(Ema le Xaxa
gã la me yi ge. Menye Hame la, azɔ o.)…ne wometrɔ tso woƒe
dɔwɔwɔwo me o.

234 Azɔ milé ŋku ɖe eŋu, le afisia.
…Matsɔ dɔvɔ̃ awu viawo (eƒe gbolowo) kple ku (gbɔgbɔme

ku);…
235 Mixɔe sea? Eyae nye Nya la. “Mawu wo kple ku.” Eye ne wowu
wo la, ɖe woklã ɖa Mavɔtɔe. Esɔ gbe. Miɖo ŋku dzi, Ena ɣeyiɣi wo
be wòatrɔ dzime.
236 Tiatira ƒe Agbenɔɣi nye viviti gbenɔɣi. Sɔ-yibɔ dola la do sɔ le
ɣeyiɣi ma me, esime wòle be woaxe fe ɖe misawo katã kple nusianu
ta, kple gbedodoɖawo, kple—kple novenawo, kple bubuawo. Azɔ
mikpɔ eƒe sɔ yibɔ la ɖa, ekema, esime wògbe dzime tɔtrɔ le Tiatira
vɔ la, (nuka?) eɖɔli eƒe sɔdodo tso sɔ yibɔ dzi yi sɔ liti dzi, ku, hena
eƒe subɔsubɔdɔ mlɔetɔa.
237 Azɔ, mate ŋu ana ame ɖesiaɖe naʋuʋu vie le afisia. Agbe Mawu
la, agbe Mawu ƒe yɔyɔ la, àva wɔe na zi mamlɛtɔ ɣeyiɣia ɖe. Eye, abe
alesi hame ma wɔe ene la, avɔ na wò. Mawu, ƒe dzigbɔgbɔɖi, manɔ
nya hem kple ame ɖaa o. Mikpɔea?
238 Eye esi wògbe Esia, hegbe be yemaxɔ Esia o la, ale wòtrɔ heyi…
Ke azɔ ŋkɔ le esi woyɔ be “Ku,” kaklã. Mawu gblɔ be, “Matsɔ viawo gɔ̃
hã, Protestantɔwo, kple wo dometɔ ɖesiaɖe la mawu wo kple kaklã
Mavɔ.” Yee ma, Tiatira ƒe Agbenɔɣi, viviti-gbenɔɣi la. Eƒe sɔ yibɔ la
trɔ zu ku azɔ, hena eƒe subɔsubɔdɔ mlɔetɔa.
239 Mikpɔ alesi hame ƒe agbenɔɣiawo de nu Nutrenuawo mea? Esɔ
pɛpɛpɛ. Eye míenya be Esɔ gbe. Gbɔgbɔ Kɔkɔe mewɔ vodada o. Ena
mí kpeɖodzi gãa ɖe, nyitsɔ, esi míewu hame ƒe agbenɔɣi sia nu tsã
ma, minyae.
240 Mikpɔ Mawu ƒe lɔlɔ,̃ dzigbɔgbɔ blewu ɖa! Hafi Wòana ʋɔnudɔdrɔ̃
nava edzi la, Enae ɣeyiɣi be wòatrɔ dzime. Eye Aƒetɔ la ƒe Ŋkɔ mee
megblɔ nya sia le: Ena numa ke na Protestante hamea, ke metrɔ
o. Gbedeasi la ʋuʋu nu le afisiafi, ke egbe tɔtrɔ. Ele eya ŋutɔ ƒe

nuɖoanyiwo kple dzixɔsewo xɔ ge, meka alesi gbegbe miaɖe Eme
o.
241 Abe alesi megblɔ le Chicago afima, nyitsɔ aɖe, le osɔfo siwo
sɔgbɔ wu amesiwo nɔ anyi ɖe afisia ŋku me! Eye afimae wodi be
yewoamiam le, le Nufiafia me, da ƒe nuku la kple nu bubu siawo katã.
Megblɔ be, “Amea ɖe netsɔ eƒe Biblia, eye Wòava tsitre ɖe gbɔnye
azɔ.” Ke amea ɖeke meke nu o.
242 Tommy Hicks gblɔ be, “Nye—nyemese Nya ma kpɔ o, Nɔviŋutsu
Branham. Medi nyaƒoka mawo ƒe alafa etɔ.̃ Mele wo tsɔ ge aɖo ɖe
nye osɔfowo katã.”
243 Blaatɔ,̃ alo blaadre vɔ atɔ̃ aɖewo nɔ anyi, egblɔ be, “Megbɔna
ɖe afima be woagbugbɔ anyrɔm̃.” Ɖe wovaa? Wo dometɔ ɖeka hã o.
Nukaŋutie? Ena wo ɣeyiɣi be woatrɔ dzime! Eye Atsɔ viawo aƒu gbe
na ku, na gbɔgbɔme ku.
244 Míele ema tsɔ ge etsɔ fiẽ, ne Aƒetɔ lɔ,̃ alo Memleɖagbe zãme, le
Fuwɔame mawo si woakɔ ɖi la dzi. Milé ŋku ɖe nusiwo dzɔ le afima
ŋu.
245 Abe alesi Wòna Egipte, Ena Egipte ɣeyiɣi be wòatrɔ dzime. Ke
nukae nye fuwɔame mlɔetɔ ma? Enye ku.
246 Emae nye fuwɔame mlɔetɔ si ƒo Pentekoste hamea, enye
gbɔgbɔme ku. Eku. Megblɔ ema le Aƒetɔ la ƒe Ŋkɔ me. Eku le
gbɔgbɔme. Enae ɣeyiɣi be wòatrɔ dzime, ke egbe Esia. Azɔ eku.
Magafɔ akpɔ gbeɖe o.
247 Eye wo ame mawo le afima, si le didim be yewoatsɔ Episkɔpowo
kple nunɔlawo, kple bubuawo de eme, hele wo yɔm be, “Fofo Kɔkɔe
Ale-kple-ale.” Tsyo, ele be ŋu nakpe wo le wo ɖokui ŋu. Aleke ame ƒe
ŋku ate ŋu agbã nenema gbegbe! Ɖe Yesu megblɔ be? Esime ɖetugbui
alɔd̃ɔla ma va be yeadze Ami la, mekpɔ Esia o!
248 Amesiame, miase amewo woagblɔ be, “Mexɔ Gbɔgbɔ Kɔkɔe. Meƒo
nu kple aɖe yeyewo.” Gake womedi be yewoava hamea ɖe me abe
esia tɔgbe ene o. “Oo, minyaa, nyemexɔ se be madi be mate ɖe teƒea
ɖe ŋu nenema o.” Eye hafi èbe yexɔ Gbɔgbɔ Kɔkɔea?
249 Gake miedi miaƒe mɔ si ŋu bubu le. Miedi be mianɔ Babilon evɔ
agakpɔ gome le Dziƒo ƒe yayrawo me. Ele be miawɔ miaƒe tiatia. Miate
ŋu anɔ egodo le xexeame eye agasubɔ Mawu ɣeyiɣi ɖeka ma o. Yesu
gblɔ be miate ŋu asubɔ Mawu kple mammon o. Eyata ne miekpɔ mɔ
o la…
250 Ne miekpɔ ɖeɖe vavã la, miakpɔ gome le takpekpewo me afisi
Gbɔgbɔ Kɔkɔe le kpe ɖom Eɖokui dzi le hele eɖem fia be Mawu ƒe
Nya le nenema.

251 Amea ɖe gblɔ be, “Amewo le hoo wɔm akpa. Ele ta dzi yim nam.”
Ayi ta dzi na wò ne meyi Dziƒo o. Ke nàbu eŋu kpɔ ko, esime wo katã
wole afima la, ke ekae aku ɖe ema ŋu? Oo, míatɔwo! Ale gbegbe
Aƒetɔ di be yeakpɔ…
252 Egbɔ dzi ɖi blewu, abe alesi Wòwɔe le Noa ƒe ŋkekewo me ene.
Ewɔ dɔ sesĩe. Ekpe fu didi, le ƒe alafa ɖeka kple blaeve sɔŋ me, be
yeana woatrɔ dzime. Wogbe be yewomawɔe o.
253 Le Egipte ƒe ŋkekewo me la, Edɔ fuwɔamewo ɖa kple nu bubu
ɖesiaɖe. Wogbe ewɔwɔ.

Edɔ Yohanes ɖa. Womete ŋu trɔ gbɔ o.
254 Edɔ Yesu ɖa, be wòaku, be wòaɖe ame hatsotso blibo la si ase
Nya la.
255 Ke azɔ, le ŋkeke mamleawo me la, Egado ŋugbe ake be Yeadɔ
Gbedeasi aɖe ɖa be wòayɔ Eyama ado goe, eye wòagaɖɔ Xɔse
gɔmedzetɔa ɖo gbɔe va Egbɔ, gbɔe va Nya la gbɔ. Ke wogbe
be yewomaxɔe o. Wolé ɖe nuɖoanyiwo ŋu ale gbegbe, le woƒe
nuɖoanyiwo kple dzixɔsewo me, ʋuu womele Edim o. Oo, wosusu be
ne yewowɔ…ne Mawudɔla aɖe ɖi va la; gake Mawu mewɔna nenema
o.
256 Etsɔa numanyamanya kple bometsinu, nane si menya eƒe ABƉ
alo—alo naneke kura o. Eye emegbe Etia amema ƒomevi, elabena
Eya ate ŋu atsɔ nane si menye naneke o eye wòawɔ dɔ to edzi. Zi
alesi nane bu be yenye nane la, ekema womate ŋu awɔ naneke kplii
o. Ewɔnɛ nenema kokoko. Ele be nàzu amesi menye naneke o, be
nàzu amea ɖe si li kple Mawu. Oo, míatɔwo!
257 Mide dzesii, gake hã, “Enae ɣeyiɣi be wòatrɔ dzime, gake egbe.”
258 Eganae ake; egbe ewɔwɔ. Eƒe gbegbe, nye mɔ aɖe, si na be wò,
alo, eƒe gbegbe ta mɔ na Satana blibo be wòage ɖe eme eye wòaxɔ
ŋutilã. Ele teƒe. Eya ŋutɔ xɔ ŋutilã ɖe eme afima tututu, elabena egbe
Nya la. Eye numa ke tututu Protestante hame la wɔ, zu gbolo, elabena
egbe Mawu ƒe Nateƒe Nya si dzi woɖo kpee la, eye ema na mɔ abosam
be wòge ɖe eme tẽ hewɔ eɖokui zu ŋutilã. Eye awɔ legba na lã la
esime woƒo ƒu wo ɖe du, le afima fifi laa, eye wole edzi yim tututu
abe alesi Wògblɔ ene. Ele teƒe. Amen.
259 Ne ɖee mede suku la, mate ŋu ahe Esia ɖe go. Nyemede suku o.
Ɖeko mele mɔ kpɔm na Gbɔgbɔ Kɔkɔe be wòaɖe Esia afia mi. Eye Ele
ewɔ ge, na amesiwo…Ele teƒe. Ele ewɔ ge. Ɛ.̃ Mide dzesii.
260 Mikpɔ alesi, nusi wòwɔ le afisia ɖa. Egbe Gbedeasi si Mawu
nae be wòatrɔ dzime. Edze egɔme, nye antikristo aɖe, eye eyae nye
nusi wònye. Eva, nye aʋatso nyagblɔɖila aɖe, abosam xɔ ŋutilã, eye,

wòwɔe ɣemaɣi, kple eƒe aʋatso nufiafia. Eye emegbe, emawo katã
me, Mawu nae ɣeyiɣi be wòatrɔ dzime, hete kpɔ be yeaɖee.
261 Mikpɔ alesi dzigbɔgbɔ blewu lea? Lɔlɔ̃ wɔnuku kae nye si! Lɔlɔ̃
aɖeke meli nenema o! Mikpɔ nenem mewo ɖa, gɔ̃ hã amesiwo ɖe
ta ɖe mo Nɛ kple nuwo la, Etsɔe ke wo. Ema nye Mawu, mikpɔea.
Miga…
262 Egbe Mawu ƒe Gbedeasi la! Mikpɔ ɖa, wobia tso esi be wòatrɔ
dzime, atrɔ yi afisi wòge tso.
263 Ke afika wòge tso? Nya la me. Esɔ gbe. Afika Xawa ge tso?
[Ƒuƒoƒea gblɔ be, “Nya La me.”—Tala.] Nya la! Afika kɔmahatsɔŋkɔ
la ge tso? [“Nya la me.”] Yee ma. Mikpɔea? Mɔ bubua ɖeke meli o.
Ɖeko, ɣesiaɣi la, nua gatrɔna vaa Nya la gbɔ, hetrɔ va Nya la gbɔ tẽ.
Mikpɔea? Eye wogena ɖe nuɖoanyi aɖe me si ɖea wo ɖa tso Nya la
gbɔ, akplɔ wo dzoe le Nya la gbɔ tsɔwu be wòakplɔ wo va Nya la gbɔ.
Mide dzesi.
264 Kpɔ ɖa, wona ɣeyiɣie be wòatrɔ dzime, be wòatrɔ yi megbe. Atrɔ
dzime gɔme enye be “atrɔ yi megbe, agbugbɔ, atrɔ ɖe megbe.” Atrɔ
dzime, “atrɔ yi megbe.” Eye wona ɣeyiɣie be wòatrɔ yi afisi…
265 Azɔ miɖo ŋku dzi, enye gɔmedzedze, pentekoste Hame, si dzi
Gbɔgbɔ Kɔkɔe trɔ kɔ ɖo, le Pentekoste Ŋkekea dzi. Biblia sukudela
nenie nya ema? Kakaɖedzitɔe, enyee. Mikpɔ afisi wòtso yie ɖa? Ege
tso Nya la me, hexɔ nuɖoanyiwo. Ekpɔ mɔ be…Le Gbɔgbɔ Kɔkɔe teƒe
la, edi ame kɔkɔe aɖe, “Dɔkta LL., Ph., Q.U.” eye wòtsɔe wɔ papa.
Mikpɔea? Kakaɖedzitɔe. Gake, eya la, numae nye nusi dim wòle, be
amea ɖe nado gbe ɖa ɖe eteƒe. Amea ɖe…Ɖeko wòxea ga nɛ, eye
numa katã ko wòawɔ. Mikpɔea?
266 Azɔ, nenema ke wògale egbe. Ke zi alesi wokpɔ zi nɔ edzi, hedzɔ
ga home gãa ɖe ɖe nudzɔgbame la, ema nyo glo. Wonye hame ma ƒe
hamevi. Gagblɔ naneke tso Eŋu na wo o; womedi be yewoanya hã o.
Vianyɔnuwo wonye.
267 Azɔ, afika wòge tso? Tso apostolowo kple nyagblɔɖilawo ƒe Nya
gɔmedzetɔa gbɔ. Afimae wòge tso. Afimae Protestante ge tso.
268 Mitrɔ le miaƒe dziwo me! Mitrɔ yi megbe! Migbugbɔ hafi gbada
nayi. Gbada meyi haɖe o. Ŋkeke siawo dometɔ ɖeka la Alẽvi la adzo
le Enɔƒe, eye ke nusianu awu nu. Nenema ke wobia tso vianyɔnuwo
si fifia, hafi woava drɔ̃ ʋɔnu wo kpakplii, be “woatrɔ agbɔ.”
269 Azɔ, Gbedeasi mlɔetɔ si woxɔ la, enye esime nyagblɔɖila sia, si ƒe
nya gblɔm menɔ la…Esi ŋuti, mexlẽ agbalẽ geɖewo si ƒo nu tso Eŋu.
Eye menya be gbɔgbɔmeme ɖɔʋui, ɖota vavãwo nya be Ema le vava
ge. Wonya nenema. Wonya be Ele vava ge, mikpɔea. Wo…Gake eƒe
kuxi lae nye be, woyi dzi le gbɔgblɔm be, “Míehiã Esia. Ele vava ge,”

eye ne Eva la, be woabɔbɔɖanyi ale gbegbe bena, ɖewohĩ woada Esia
ƒu tututu abe alesi wowɔe tsã ene. Ele teƒe. Amewo aŋlɔ nu tso Eŋu,
kple nusianu, agblɔ be, “Oo, ẽ, Ehiã be wòava,” ke emegbe mina Esia
naɖe fia le wo ŋkume, eye woayi edzi ko tẽ, mikpɔea. Eyata wowɔa
numa ɣesiaɣi.
270 Milé ŋku ɖe eŋu azɔ, gɔmedzedze Nya la. Wo-…wo…Ele be
wòatrɔ dzime, be wòagbugbɔ, fifia hã, nenema ke wobia tso
vianyɔnuwo si. Woazi wo dzi…woadrɔ̃ ʋɔnu wo, eye woatsɔ wo ƒu
aba ma ke dzi eye woawu wo kpakplii. Wobia tso wo si be woatrɔ yi
gɔmedzedze Nya la gbɔ, atrɔ yi ɖe apostolowo ƒe Nufiafia gbɔ. Gake,
wobla ɖe woƒe dzixɔsewo kple nuwo ŋu ale gbegbe be, womele ewɔ
ge o. Ɖeko woɖua fewu le Eŋu.
271 Emegbe nuka wowɔ? Mlɔeba la wova wɔ nɔnɔme na lã la, na ŋusẽ
bubu; mide dzesii, eye wowɔ, ɖe Alẽvi la ƒe Ŋugbetɔ ŋu, sigbe alesi
wòwɔe le Nyaɖeɖefia 13:14 me ene. Emae nye nusi wowɔ, ɖeko woti
eyome, nu ɖeka ma tututu. Hamewo le fewu ɖum le Kristo ƒe Ŋugbetɔ
vavãtɔ la ŋu, abe alesi Roma wɔnԑ kokoko ene. Nenema pɛpɛpɛ. Ɛ,̃
amegã. Nuwɔnawo ɖe—ɖe Alẽvi la ƒe Ŋugbetɔ vavã la ŋu tututu abe
alesi wòwɔe le Nyaɖeɖefia 13:14 me ene.
272 Azɔ mide dzesii. Míekpɔe be, to Mawu ƒe Nugbedodo Nya dzi
la, Ele—Ele viawo wu ge, kɔmahatsɔŋkɔwo, vianyɔnuwo, kpakple
gbɔgbɔme ku. Azɔ, emae nye Nyaɖeɖefia 2:22. Migaŋlɔe be o. Be
woawu ame la, enye be woatsɔe de asi na ku. Eye ku enye “kaklã ɖa
Mavɔ tso Mawu ƒe Ŋku me.” Mibu eŋu kpɔ, xɔñyewo. Mibu eŋu kpɔ.
Migaka ɖe dzixɔse ametɔwɔwɔea ɖeke dzi o. Nusianu si tsitre ɖe Nya
la ŋu la, mite mia ɖokuiwo ɖa le egbɔ.
273 Azɔ milé ŋku ɖe eŋu, milé ŋku ɖe eŋu le Biblia me afisia. Egblɔ
be eƒe ŋkɔ nye Tsiẽƒe, ke…Medi be magblɔ be:

…eŋkɔe nye Ku, eye tsiẽƒe dze eyome.
274 Azɔ, tsiẽƒe dzea ku yome kokoko, le dzɔdzɔmea nu. Ne
dzɔdzɔmeme ku la, tsiẽƒe kplɔnɛ ɖo; emae nye yɔdo, aʋlime, mikpɔea,
emae nye le dzɔdzɔme nu. Gake le gbɔgbɔme la, enye Dzo Ta la,
mikpɔea, esɔ gbe, yi ɖe kaklã Mavɔ me, afisi wofiã le.
275 Eye—eye Maleaxi 4 gblɔ be, “Magblẽ ke, alo alɔ, alo nu bubua
ɖeke ɖi na wo o.” Mɔ ma dzie xexeame agakɔ eɖokui ŋu le ake, hena
Milenium. Mikpɔea?
276 Ɖe miede dzesi be, sɔdola la nye “ŋutsua”? Ke “e” elé ɖe “eƒe” asi
me; “ŋutsu,” aʋatso nyagblɔɖila. Gake woyɔ eƒe ŋugbetɔ la be hame,
“nyɔnu,” Izebel. Axab; Izebel. Tsyo, ɖeko wòsɔ pɛpɛpɛ abe nusianu.
Mikpɔea? Mikpɔea?

277 Nyɔnuviawo hã nye “nyɔnu,” gake womexɔ ŋutsu ɖeka ƒe
tanyenye gbeɖe o; Protestantetɔwo, le ema me, gake woganye
gbolowo le woƒe nufiafia ƒe ɖoɖowo me, kɔmahatsɔŋkɔ, nuɖoanyiwo.
Ɖeko wònye…Nenemae wògblɔ.
278 Mide dzesii. Nuka gbɔe esia katã yina ɖo? Azɔ, egasusɔ abe
minuti wuieve, wuiene na mí le afisia, mesusu nenema. Kpɔ nusi
gbɔ esia katã ava ɖo ɖa. Nukae wònye? Egatrɔ yina tututu abe alesi
wòwɔ, esi wòdze egɔme le Dziƒo. Egbɔna ɖe nuwuwuɣi ƒe aʋawɔwɔ
gbɔ.
279 Nu gbãtɔ, si dzɔ le Dziƒo la, enye aʋawɔwɔ. Wotsɔ Lucifer ƒu
gbe, eye wòva anyigba dzi. Emegbe egblẽ Eden; emegbe ele nusianu
gblẽm tso ekema dzi. Ke azɔ, tso aʋa si dzɔ le Dziƒo dzi la, eva zu
aʋa le anyigba dzi; eye woawu enu, le anyigba dzi, le nuwuwuɣi, le
aʋawɔwɔ si woyɔ be Harmagedon me. Azɔ, amesiame nya nenema.
Aʋa la dze egɔme le Dziƒo, kɔkɔe, eye wotsɔe ƒu gbe. Mixael kple Eƒe
Dɔlawo ɖu edzi, wonyãe. Eye esi wonyãe la, ege dze Eden me, eye
afii aʋa la dze egɔme le le afii tututu. Edo go…
280 Mawu tɔ kpɔ ɖe Viawo katã ŋu kple Eƒe Nya la. Eye Xawa do
kɔ ɖa, gblɔ be, “Mexɔe se be ɖewohĩ, tɔwò dzɔ.” Eye afimae wòdze
egɔme le. Hele edzi, tso keke ɣemaɣi. Emegbe Mawu ɖi va, ke azɔ
ele be Wòa…Eɖi va be yeaɖe amesiwo ava egbɔ la.
281 Abe alesi megblɔ ene la, Mawu le abe mɔt̃ula gãa ɖe ene. Eɖo Eƒe
dɔwɔnuwo katã ɖe anyigba dzi keŋ, eye emegbe Etua Eƒe xɔwo. Azɔ
miɖo ŋku edzi be, hafi nu miemie ƒe—ƒe ku sue aɖe nanɔ anyigba
dzi, hafi ɣe aɖe nanɔ anyi si aƒo anyigba la, wò ŋutilã nɔ anyigba
me, elabena ènye anyigba ƒe ʋuʋudedi. Mikpɔea? Eyae nènye. Mawu
enye Mɔt̃ula.
282 Azɔ, mɔ si dzi Wòle ewɔ ge le la, enye be wòaƒo te (abe alesi
Wòwɔ Adam ene) kalxium via ɖe, akaŋu, kple kosmik kekeli, eye,
“Whew!” Agblɔ be, “Esiae nye vinye bubu.” Mikpɔea? Emegbe Agaku
viaɖe, eye, “Whew!” “Esiae ganye bubu ake.”
283 Gake nuka Xawa wɔ? Egblẽ mɔnu ma. Eye wòhee vɛ to gbɔdɔdɔ
wɔna me, ale ku ƒoe.
284 Azɔ nuka wɔm Mawu le? Nenem nukuwo sɔ gbɔ le esi le afima,
siwo woɖo ɖi; wo sɔgbɔ ale gbegbe, ame ɖoɖiwo. Eye emegbe, le
nuwuwuɣi la, Mele gbɔgblɔ ge be, “Xawa, va dzi vi bubu o.” Ewɔ be
(“Whew!”) ayɔ, eye matɔ. Evɔ. Nenemae. Susu lae nye ma. Ne wokplɔ
ame mlɔetɔ ma ge ɖe eme la, ke nya ma vɔ.
285 Azɔ, aʋa la dze egɔme le Dziƒo. Ava wu nu le anyigba dzi, le
Harmagedon ƒe nɔnɔme me.

286 Azɔ mina míalé ŋku ɖe eŋu akpɔe woava me. Eye ɖewohĩ míate
ŋu aklo nu le edzi. Aƒetɔ la akpe ɖe mía ŋu fifi laa be míawɔ esia azɔ.
Milé ŋku ɖe eŋu alesi woklo nu le edzi.
287 Amlima sɔdola la, milé ŋku ɖe nusi wòwɔ la ŋu azɔ; “etsi tre ɖe
ŋu,” egbe dzime tɔtrɔ hegbe be yemagbugbɔ ayi gɔmedzedze Nya
si nye Ʋu la gbɔ o. Nya la zu Ʋu kple ŋutilã. Mikpɔea? Egbe be
yematrɔ ayi Egbɔ o. Enye antikristo! Nya Ŋugbetɔ vavã la, nye tsi-…
etsi tre ɖe Nya Ŋugbetɔ vavãtɔa ŋu. Eɖe ye ŋutɔ ƒe ŋugbetɔ! Etsia
tre ɖe Ŋugbetɔ vavãtɔ sia ŋu. Eye wòɖe ye ŋutɔ ƒe ŋugbetɔ, hekplɔe
va eɖokui gbɔ, le subɔsubɔ ƒe nɔnɔme si woyɔ be dzixɔsewo kple
nuɖoanyiwo me. Mikpɔea? Ke azɔ, esi wòkpɔ Ŋugbetɔ kɔkɔe la, etsi
tre ɖe Eŋu. Gake emè ŋugbetɔ aɖe na eɖokui, si woyɔ be antikristo,
to antikristo nufiafia me, si ke tsi tre ɖe Kristo ŋu. Mikpɔ alesi wòdze
ayea? Ke azɔ, le esi lɔlɔ̃ ƒe ɖekawɔwɔ, nanɔ esi, wòasubɔ le Ʋua te
teƒe la, ewɔ kɔmahatsɔŋkɔ aɖe. Le esi wòatsɔ Nya la teƒe la, etsɔ
dzixɔsewo, nuɖoanyiwo, kple bubuawo.
288 Sigbe, eye Protestante gblɔ be,“Apostolowo ƒe Kredo.” Medi be
miafiam eme nya aɖe le Biblia me. Apostolo, Apostolowo ƒe Kredo
aɖeke mele Biblia me o.
289 Abe alesi megblɔ le afisia, azɔ, eteƒe medidi o ene, alo afiaɖee.
Ne kredo aɖe nɔ apostolowo si la, eyae nye Dɔwɔwɔwo 2:38. Eya
tututu enye nusi katã menya be enɔ esi kpɔ. Emae woyɔ amesiame
be wòawɔ. Esime wòkpɔ wo dometɔ ɖeka si ɖi Kristotɔwo la, egblɔ
be, “Ɖe miexɔ Gbɔgbɔ Kɔkɔe tso esime miexɔe sea?”

Egblɔ be, “Míenya kpɔ hã be eɖe li o…”
Egblɔ be, “Ekema nuka dzi wonyrɔ̃ mi ɖo?”

290 Azɔ, nenye be woanyrɔ̃ ame le Yesu ƒe Ŋkɔ me, alo le mía Aƒetɔ
Yesu Kristo ƒe Ŋkɔ me, boŋ la, ema ya, sɔ gbe, gake menye nua katãe
ma haɖe o. Gbeɖe, amegã. Nàte ŋu axɔ nyɔnyrɔ̃ zi blaatɔ,̃ nenema,
eye mawɔ nyui aɖeke na wò o vaseɖe esi Gbɔgbɔ Kɔkɔe natrɔ dzi ma.
Ele be wo katã woazɔ ɖe du. Mide dzesi, enye—enye Kristo!
291 Antikristo gbe Ŋugbetɔ vavãtɔ la ƒe Nufiafia, eye eyaŋuti wòtia
ye ŋutɔ ƒe ŋugbetɔ azɔ eye wòtui ɖo, le eya ŋutɔ ƒe dzixɔse aɖe
te. Etia eya ŋutɔ ƒe ŋugbetɔ eye wòwɔe wòzu kɔmahatsɔŋkɔ! Edzi
kɔmahatsɔŋkɔ bubuwo, abe alesi Ŋɔŋlɔ Kɔkɔe sia tɔ asi edzi ene; edzi
vinyɔnuviwo. Eye mewɔ…Eva zu abe dadaa ene pɛpɛpɛ, dzɔdzɔmetɔ,
xexeametɔ, kɔmahatsɔŋkɔtɔa; hetsi tre ɖe gbɔgbɔ me Ŋugbetɔ la ŋu,
Nya la.
292 Womegblɔ be yewomele hamea me o. Miƒo nu kple kɔmahatsɔŋkɔ
me tɔ aɖe ko. “Kakaɖedzitɔe, menye hametɔ.” Kristotɔ nènyea?
“Menye hametɔ!” Ema meɖo nyaa ɖeke Kplii o! Wogblɔ be…Mènye

Hamet-…Wò, ate ŋu anye be èle nusi woyɔna be hame aɖe me,
mikpɔea, anɔ hamea ɖe me. Ema menye Hame o. Emawo menye
Hamewo o. Emawo nye kɔnyihabɔbɔwo afisi amewo ƒoa ƒu ɖo, eye
amewo sigbe, “xevi siwo to fu ɖeka ene.”
293 Gake Hame ɖeka koe mienye, eye eyae nye Kristo ƒe Ŋutilã
makpɔmakpɔ la. Eye womeɖoa Ema ya me o. Ɖe wodzia ame ɖe Eme.
294 Abe alesi megblɔnɛ kokoko ene la, mele Branham ƒome la me
ƒe blaatɔ̃ vɔ etɔ̃ esi, ke nyemeɖo eme kpɔ o. Ɖe wodzim ɖe eme.
Mikpɔea?
295 Azɔ mide dzesii. Ðeko wòsɔ ɖe ŋu nyuie. Me—meŋlɔ…Ŋɔŋlɔ la
ɖi ɖe afisia, gake me…ɣeyiɣi mele mía si be míaɖo egbɔ o; abe Esau
kple Yakob ene.
296 Azɔ, Esau nye mawusubɔla. Megblɔ be yenye dzimaxɔsetɔ o. Exɔ
Mawu ɖeka ma si dzi Yakob xɔ se la dzi se, Mawu ɖeka ma si dzi
fofoa xɔ se. Gake enye ametafula, alo taflatse ɖe nyagbe la ta, ɖeko…
Menyo na naneke o. E—Enye, azɔ, le agbenyuinɔnɔ gome la, enye
a—ame nyuie si nɔa agbe nyuie wu Yakob. Gake, mikpɔea, meɖea
susu o…“Oo, nuka ŋgɔgbevinyenye ma awɔ le Eŋu?” Eye wòdzra eƒe
ŋgɔgbevinyenye na Yakob. Mikpɔea?
297 Gake, Yakob la, nu gãwo menɔ esi, eye abe alesi wònɔ Esau si
o. Domenyinyi si nɔ esi la mele eya esi o. Gake nu ɖeka li si Yakob
nɔ didim, enye ŋgɔgbevinyenye ma. Metsɔ ɖeke le eme na alesi wòle
exɔ ge o; ele exɔ ge. Eye Mawu de bubu eŋuti.
298 Eye, ekema, numa ke wònye egbea, kple dzɔdzɔmeme, ŋutilãme
susu, xexeame ƒe susu. “Enyo, menye dukɔa ƒe hame metɔ. Menye
hame sia metɔ. Menye ema metɔ.” Ema meɖo naneke awɔ Kplii o,
naneke kura o.
299 Milé ŋku ɖe eŋu, eƒo wo nu ƒu azɔ le eƒe sɔ amadede-tsakɛ la
dzi. Ele wo nu ƒom ƒu ɖekae, le eƒe sɔ amadede-tsakɛ la dzi, elabena
dunyahehe ƒe ŋuse su esi.
300 Miexɔe se be esu esi oa? Aleke Dukplɔla fifitɔ sia wɔ ge ɖe eme?
Aleke esia te ŋu wɔ va yi dzaa? Uh-huh! Míeva afisia ɖe subɔsubɔ ƒe
vovo ta; ke mi demokratwo ƒe ha siwo lɔ̃ tsɔ miaƒe ŋgɔgbevinyenye
ƒe dzenawo dzra na dunyahehe! Nye me…Demokrasi dunyaheha sɔ
gbe; woa kple eve la siaa woƒaƒã. Mele nu ƒom le Kristotɔnyenye ŋu.
Gake mietsɔ miaƒe ŋgɔgbevinyenye dzra, le demokrasi ƒe akɔdagbalẽ
dzi, be miatia nane nenema. Ŋu nakpe mi!
301 Ɖe miedze sii be dukɔ sia, nenema pɛpɛpɛ, sɔ kple Israel ƒe
kpɔɖeŋu oa? Nuka Israel wɔ? Eva dzronyigba aɖe dzi, eye wònyã
edzinɔlawo ɖa, hewu wo, eye wòge ɖe eme, hexɔ anyigba la zu etɔ.

Numae míewɔ; Indiatɔwo. Woawo koe nye Amerikatɔ vavãtɔ ɖeka si
li, eyae nye mía xɔlɔ̃ Indiatɔwo.
302 Ke nuka wowɔ? Israel xɔ amegã aɖewo. Nu gbãtɔ si nànya la…
Woxɔ Dawid, eye woxɔ Solomo. Woxɔ amegãwo. Eye mlɔeba la wova
xɔ aglãdzela aɖe ɖe afima, Axab, amesi ɖe Izebel, dzimaxɔsetɔ.
303 Enyo, numa ke tututu míewɔ. Míexɔ Washington kple Lincoln,
gake mikpɔ nusi le mía si fifia ɖa. Eye nua ŋutɔŋutɔ, enye be, eɖe
srɔ,̃ eye wònyrɔ̃ ɖe eme hetsɔ eɖokui ƒo ɖe eme keŋkeŋ na Izebel.
Ate ŋu anye ame nyui aɖe, gake nyɔnuae le ʋua ku ge. Eye miele
ekpɔm fifia, ƒome bliboa le gegem ɖe eme.
304 Nuka Gbɔgbɔ Kɔkɔe gblɔ nam, anɔ ƒe blaetɔ̃ vɔ atɔ̃ esi? Eye mi
ame xoxoawo katã mienyae, kuɖe nu adre siwo ava dzɔ hafi nuwuwu
naɖo. Eye esiae nye susɔea, si ava doŋgɔ na nu susɔea, si gbɔna. Nu
mamlɛawo katã va eme pɛpɛpɛ, keke ɖo aʋawo kple bubu ɖesiaɖe
dzi. Mikpɔea? Eye fifia ele eƒe asiwo me tututu, nyɔnu aɖe, si aɖu
dukɔa dzi. Izebel! Mikpɔea?
305 Gake, miɖo ŋku dzi, le Izebel ƒe ŋkekewo me la, amea ɖe gblɔe
na wo vavã amadede siwoe le wo si. Mikpɔea?
306 Ƒuƒoƒo, le woƒe sɔ amadede-tsakɛ la dzi. Eye, mikpɔea, ele
nusianu ƒom ƒu, tsakae kple dzixɔsewo, kɔmahatsɔŋkɔ, nufiafia
ametɔ-wɔwɔeawo. Ele teƒea? Kakaɖedzitɔe, amadede-tsakɛ la, ku ƒe
sɔ liti la ƒe amadede-tsakɛ xexeametɔ la! Azɔ, ele teƒe. Ku ƒe amadede-
tsakɛ la, sɔ liti la ƒe nɔnɔme xexemetɔ la, oo, míatɔwo, menye Nya la
ƒe Ʋu kɔkɔe, kura o!
307 Ke milé ŋku ɖe eŋu. Tso dzogoe dzi…“Tso anyigba ƒe dzogoe
eneawo dzi la, ele wo nu ƒom ƒu; ele wo nu ƒom ƒu ɖe Harmagedon,”
nenema Biblia gblɔ. Mele agbagba dzem be mabu Ŋɔŋlɔawo ŋu, abe
alesi meŋlɔ wo ɖe afisia ene. Nyemele wo yɔm o; gake alesi woŋlɔ
woe la, be makpɔ nusi wonye. “Woaƒo wo nu ƒu, hena Aƒetɔ Mawu
ƒe ŋkeke gã la ƒe aʋawɔwɔ.” Milé ŋku ɖe eŋu. Azɔ, le sɔ amadede-
tsakɛ, xexeametɔ, liti, lédɔe sia dzi la, mibu eŋu kpɔ ko; mienyae,
ema menyo o. Azɔ mikpɔ afisi wòƒo wo nu ƒu tsoe ɖa, “Tso anyigba ƒe
dzogoe eneawo dzi.” Wole ƒu ƒom fifia hena aɖikadodo la. Aɖikadodo
la anye “Harmagedon,” le Nya la nu. Mikpɔea?
308 Ele sɔ liti dzi, hele edom, woŋlɔ “Ku,” ɖe eŋu alo, woŋlɔ ŋkɔ
aɖe ɖe eŋu be, “Ku,” antikristo la! Miɖo to. Antikristo, kɔmahatsɔŋkɔ
gbãtɔa (si ŋu womate ŋu ahe nya ɖo o); kple eƒe Izebel, si nye gbolo
ɖe Nya la ŋu; kpakple vianyɔnuwo, kpe ɖe eŋu, Protestantetɔwo; le
wo ɖokuiwo nu ƒom ƒu fifia le ɖekawɔwɔ me!
309 Ɖe miese alesi Baptistetɔwo ƒo nue nyitsɔ le afisia, minyae? Huh?
“Oo, míele wo me ɖo ge o, gake mía—míadze xɔlɔ̃ wo eye míate ɖe

wo ŋu ɖeƒomevie. Mele be míage ɖe woƒe hamea me o, gake…” Yee
ma. Yee ma, nusi tututu Nya la gblɔ. Mikpɔea? Mikpɔea? Gbolo xoxoe
la, le ɖoƒe gbãtɔ, mikpɔea.
310 Azɔ woawoe nye si le, wo ɖokuiwo ƒom ƒu ɖekae, hegbɔna ɖe
aɖikadodo ma gbɔ, ɖota ɖe Harmagedon, eye wole sɔ amadede-
tsakɛtɔ la dom; kpakple sɔ si ɖeka nye ɣi, sɔ si ɖeka nye dzĩ, sɔ si
ɖeka nye yibɔ. Nu vovovo, etɔãwo: dunyahehe—dunyahehe ƒe ŋusẽ,
gbɔgbɔme ƒe ŋusẽ, si ke dzi ɖum gbɔgbɔvɔw̃o ƒe ŋusẽ le, esie nye
antikristo la. Ne wotsɔ emawo katã tsaka la, ke miakpɔ esi le liti,
lédɔe aɖe si dom wòle. Esɔ gbe. Azɔ mide dzesii. Mikpɔ sɔ si dom
wòle la ɖa, sɔ sia si kpɔkpɔ le liti, sɔ amadede-hẽ, si tsaka yibɔ, kple
dzĩ, kple ɣi; egbɔna aʋawɔƒe, hele etɔwo nu ƒom ƒu tso dukɔ ɖesiaɖe
me le Dziƒoa te! Ɖe Daniel meɖe drɔẽ ma gɔme oa, eye wòkpɔ gayibɔ
tikplɔ ma, si yi fiaɖuƒe ɖesiaɖe me, Roma? Woawoe nye si gbɔna, le
ƒu ƒom.

Azɔ minɔ anyi kpoo, hena minuti ɖeka ko, ke miɖo to nyuie.
311 Wole ƒu ƒom azɔ be woawɔe, hele wo tɔwo kplɔm vɛ tso anyigba
ƒe dzogoe eneawo dzi; hedo sɔ liti, lédɔe, amadede-etɔ̃ tsakɛ aɖe. Ame
ɖeka ma!
312 Azɔ, le Nyaɖeɖefia 19 me, menye eya koe le dzadzram ɖo o,
ke boŋ Kristo hã le dzadzram ɖo be woakpe kplii. Aʋawɔwɔ la le
dzo xɔ ge enu asẽ. Kristo, le Nyaɖeɖefia 19 me. Kristo le Etɔwo ƒom
ƒu, menye tso anyigba, ƒe dzogoe eneawo dzi o, elabena ame ʋeea
ɖewo koe asusɔ. Nuka wɔm Wòle? Ele wo ƒom ƒu tso Dziƒo ƒe dzogoe
eneawo dzi. Míele, “luʋɔ siwo le vɔsamlekpui la te,” kpɔ ge etsɔ fiẽ,
eye miakpɔe ne ele teƒe, alo mele teƒe o. Dziƒo ƒe dzogoe eneawo; le
sɔ ɣi-tititi aɖe dzi!
313 Ŋkɔ le eya hã si, menye ku o, ke boŋ, “Mawu ƒe Nya,” Agbe.
Amen. Woŋlɔ ɖe Eƒe ata dzi le afisia tututu be, “Mawu ƒe Nya.” Eya
koe nye Agbe ɖeka hɔ̃ si li, elabena Mawu ɖeka koe nye Agbe Mavɔ
ɖeka si li la ƒe dzɔƒe. Zoe! Esɔ gbe?
314 Eye wòŋlɔ ɖe Edzi be, “Agbe,” wòle sɔ ɣi aɖe dom; ke amea ɖee
nye si kpakple ŋusẽ vovovo etɔ̃ siwo tsaka, woyɔ be “Ku.” Si le eƒe
amedɔdɔ anyigbadzitɔwo ƒom ƒu; eye Kristo hã le Etɔ siwo wodzi tso
Dziƒo la ƒom ƒu, amekɔkɔawo. Woŋlɔ “Ku” ɖe eŋu; Kristo ya woŋlɔ
“Agbe” ɖe Eŋu.
315 Amesiwo li Kplii hã, wole sɔ ɣiwo dzi, eye woyɔ wo be,
“Amesiwo wotia hafi woɖo xexeame gɔme anyi.” Amen! Eye wonye
nuteƒewɔlawo na Nya la. Amen! Whew! Melɔ̃ ema. “ Woyɔ wo, wotia
wo, hafi woɖo xexeame gɔme anyi.” Eye emegbe, wòwɔ nuteƒe na
Nya la, to woƒe tiatia wɔwɔ me, aha yeye kple Ami le wo katã mum,

ɖeko wole sɔ dom yina, hegbɔna be woava kpe kplii. Wonya be
Dziɖegbeawo atsɔ nu la ana mí, kpuie madidi o. Mikpɔe?
316 Milé ŋku ɖe eŋu. Alesi wòwɔe? Ale, ne Enye Nya la, eye Eƒe Ŋkɔ
enye Nya la la, ekema Nya la enye Agbe. Antikristo; nusianu si nye
anti nye “tsi tre ɖe ŋu,” eyata anti nye “tsi tre ɖe” Kristo ŋu, Nya la.
Eyata, ele be wòanye dzixɔse aɖe, alo kɔmahatsɔŋkɔ aɖe, si tsi tre ɖe
Nya la ŋu.
317 Nukaŋutie, nyemekpɔ alesi miate ŋu adae ƒu o. Ne mie—miese
egɔme la, aleke miate ŋu adae ƒu? Nyemenya alesi miate ŋu awɔe o.
318 Eye nyateƒee. Anti enye “tsi tre.” Ðe ema mesɔ gbe oa? “Aɖee le
me.” Eyae nye nusi wònye. Ele eƒe sɔ si wotsaka la dom. Míekpɔe le
Mawu ƒe Nya me le afisia tututu.
319 Míekpɔe le afima tututu le hamea ƒe agbenɔɣi adreawo me. Afisia
Egbugbɔe va Nutrenuawo me tẽ, heʋui tsɔ nusiwo yi dzi, le hame ƒe
ɣeyiɣiwo ŋɔli la fia.
320 Anti enye “tsi tre” ɖe Nya la ŋu. Míkpɔ nusita míetsi tre ɖe
dzixɔsewo, nusita míetsi tre ɖe dzixɔsewo kple kɔmahatsɔŋkɔwo ŋu
ale gbegbea? Elabena wotsi tre ɖe Nya la ŋu. Mikpɔea?
321 Le afii la míele Agbe kple ku kpɔm wogbɔna ɖe kametete mamlea
gbɔ. Sɔ ɣi, si nye Agbe vavã la tɔ; sɔ liti la, si nye dzixɔse tsakɛwo tɔ.
Wokpɔ nua gbɔna ɖe—ɖe aɖikadodo ŋutɔŋutɔ gbɔ.
322 Azɔ medi be magblɔ nyaa ɖe le afisia. Ate ŋu anye be miaxɔ esia
se o. Gake melé ŋku ɖe eŋu, be maka ɖe edzi. Amadede ŋutɔŋutɔ ɖeka
koe li, eye eyae nye ɣi. Ame nenie nya nenema? Amadede ŋutɔŋutɔ
ɖeka koe li. Bubu ɖesiaɖe, nye esi wotsaka.
323 Kristo ɖeka koe nye Nya-ɣi tsimatɔe, si like, tso gɔmedzedzea me.
Amen! Amen! Amadede ɖesiaɖe anye ɣi ne wometsɔ atike aɖewo kɔ
ɖe eme o. Amen! Ŋutikɔkɔe! Hame ɖesiaɖe anɔ tsitre ɖe apostolowo
ƒe Nufiafia ƒe Mawu ƒe Nya dzi, eye Mawu anɔ kpe ɖom Edzi, Ne
metsɔ dzixɔsewo alo kɔmahatsɔŋkɔwo tsaka Kplii o. Yee ma.

Oo, Nɔviŋutsu Evans, mele sesem le menye nyuie azɔ! Ẽ, amegã.
Ẽ, amegã.
324 Amadede ŋutɔŋutɔ ɖeka koe li, eyae nye ɣi. Me—metsaka kple
kɔmahatsɔŋkɔwo alo dzixɔsewo o. Gbeɖe, amegã.
325 Ke, miɖo ŋku dzi be, Eƒe amekɔkɔewo do awu ʋlaya ɣiwo,
wometsaka kple kɔmahatsɔŋkɔwo kple dzixɔsewo o. Azɔ míekpɔ
bena, kɔmahatsɔŋkɔwo ƒe dzixɔsewo, le afii lae nye afisi miekpɔ
miaƒe amadede tsakɛ la le. Gake esiae nye amadede ŋutɔŋutɔ si dom
Wòle. Amadede ŋutɔŋutɔ le Eƒe amewo ŋu. Eye wotsɔ wo nyrɔ̃ ɖe Ʋu

la me, si kɔ awu ma ŋu, hegbugbɔe ɖo ɖa enumake boo. Mikpɔea?
Enyo nenema.

Amesiwo tsaka la, wotrɔ zu liti eye woyi ɖe ku me.
326 Enye gbototro nu, nu trogbo, be woatsaka amadedewo kple ɣi;
ètro gbo amadede ŋutɔŋutɔ. Ele teƒea? Ne amadede ŋtɔŋutɔ, si ɖeka
koe nye amadede, si nye ɣi, eye ètsɔ nane tsakae la, ètro gbo eƒe
nɔnɔme vavãtɔ la. Amen. Ele teƒea?
327 Eye, ne, ne sɔ ɣi Wònye, eye Wònye Nya la la; ekema, be woatsɔ
nu ɖesiaɖe Atsakae la, kredo ƒomevi ɖesiaɖe, atsɔ nya ɖeka kpe ɖe
Eŋu, aɖe Nya ɖeka le Eme la, eyae nye atro gbo nu bliboa. Oo,
míatɔwo! Lém ɖi kpakple Nya la, Aƒetɔ!
328 Nyateƒe kple vodada! Oo, míatɔwo! Meka alesi gbegbe wònyoe
o la…Nyateƒe kple vodada mate ŋu atsaka o. Mate ŋu atsaka o. Loo
enye ALE AƑETƆ GBLƆ ESI alo enye vodada. Meka nusi fada kɔkɔe
gblɔ o, Bonifer Kɔkɔe, alo—alo Canterbury ƒe archbishɔp; nyemenya
amesi gblɔe o. Ne etsi tre ɖe Nya la ŋu la, ke enye gbototro. Matsaka
kplii o. Agblɔ be, “Tsyo, amesia wɔ…” Nyemetsɔ le eme na nusi wòwɔ
o, alesi gbegbe wòle kɔkɔe o, alo nusianu nenema o. Esiae nye Nyateƒe
ɖeka si le mía si la. Nyateƒe aɖeke, mele hamea ɖeke, kredo aɖeke si
o, ne ele Esia godo.
329 Eye mifiam amesi si Wòle. Ɖeko, medi be miagblɔe nam. Maʋu
axa aɖe le Biblia me, eye mafia nane mi. Mikpɔea? Miyɔ ɖeka nam
ko. Miagblɔ be, “Pentekostetɔ.” Oo, míatɔwo! Ɖeko melé susu ma tso
amea ɖe gbɔ le afima. Susu ma tae megblɔ nenema ɖo. Anyo wu be
maɖe asi le eŋu kpoo, fifia, elabena mekpɔ be edze abi sisim le afima
tututu. Nyemedi be—nyemedi be made abi mia ŋu o, gake ɖeko me—
medi be mianya be menya nusi susum miele. Mikpɔea?
330 Amesiwo tsakae la, trɔ (anti la) zu ku. Wotrɔe zu ku ƒe amadede,
nenye be mietsaka nu ɖesiaɖe ƒomevi kple ŋutɔŋutɔa.
331 Ele abe alesi Yesu ƒo nu tso logoku la ŋu ene. Togbɔ be, enye
nukuwo katã ƒe suetɔ hã, gake matsaka kple naneke o. Logo ku
matsaka o. Enye logoku akuakua. Eyata ne xɔse ma sinu le mia si
la, milé ɖe eŋu ko.
332 Mide dzesii. Agbee kplɔe ɖo, sɔdola si le sɔ ɣi dzi, Amesi nye Nya
la, Agbe, esi Eƒe amekɔkɔe siwo kplɔ Eyama ɖo la ɖo kpe Edzi. Azɔ
aleke aʋawɔwɔ la le edzi yi ge?
333 Yesu gblɔ be, “Amesi xɔ Dzinye se la, ne eku hã, anɔ agbe.” Egblɔ
be, “Ne miexɔ Dzinye se la, ne mie—miegaku hã, mianɔ agbe. Eye
amesiame si le agbe eye wòle Dzinye xɔm le sesem la maku akpɔ o.”
Ake la, Egblɔ be, “Amesi xɔ Dzinye se la…Yeanae Agbe Mavɔ, afɔe ɖe
tsitre le ŋkeke mamleawo me.” Emae nye Eƒe Ŋɔŋlɔa ƒe ŋugbedodo.

334 Satana enye esi va do, kple anyigba ƒe dzogoe eneawo katã, kple
eƒe Protestantetɔwo kple eƒe—eƒe Katolikotɔwo, kple wo katã ƒoƒu,
hele zɔzɔm tẽ yina Harmagedon ƒe Aʋa la me. Esɔ gbe.
335 Eye le afii la Yesu gbɔna, ɖi tso Dziƒo gbɔna, kple amekɔkɔe siwo
tsi tre, siwo ɖo kpe Nya la dzi.
336 Megblɔ be, ne Mawu ƒo nu, alo dɔ wò la, Ele…Eyama—Eyama
ade megbe na nusi nàgblɔ. Mikpɔea? Mide dzesii, ne ènye amedɔdɔ
tso Dziƒo la, Dziƒo katã le megbe na wò. Eye Nya lae le Dziƒo. Uh-
huh.
337 Mide dzesii, azɔ, Eva kple amekɔkɔe siwo fɔ ɖe tsitre, siwo le kpe
ɖom Eƒe Nya dzi be enye nyateƒe.
338 Eyata Satana nyae, ekema, aʋlime le klalo nɛ. Mikpɔea? Oo,
míatɔwo! Esime, ku do sɔ-liti la, si nye dzixɔse kple kɔmahatsɔŋkɔwo
tsaka, eye wole eyome, oo, míatɔwo, na kaklã Mavɔ tso Mawu gbɔ.
Afimae wòdo sɔawo yinae, ɖe kaklã Mavɔ me.

Kristo do Eƒe Hame la yina Ŋutikɔkɔe me tẽ, le tsitretsitsi me.
339 Mide dzesi kpukpui 8 azɔ, esɔ gbe tututu…kpukpui 8 ƒe akpa
mlɔetɔa, esime míele enu wum, mikpɔea.

…wona ŋusẽ wo…
340 Amekawoe nye “wo la”? Mikpɔea? Esɔ gbe. Antikristo, si woyɔ
be “Ku.” “Tsiẽƒe le eyome.” Milé ŋku ɖe eƒe ɖoɖo ɖoƒe-ene tɔ la ŋu.
341 Antikristo, sɔ ɣi; tsɔ gbɔgbɔ wu ame, esi wònye antikristo;
gbɔgbɔme ƒe ame wuwu.
342 Evelia, sɔ dzĩ; ewu ame kple yi; dunyahehe ƒe ŋusẽ, esime hame
kple dukɔa wowɔ ɖeka.
343 Sɔ yibɔ; luʋɔwo, esime wòmã eƒe nufiafia, eye wòwɔe le afima
kple eƒe matrewɔwɔwo. Eye wòda woƒe nuɖuɖu, kple…wodzra
woƒe…nusi wonana hena nuɖuɖu, ɖe dzidzenu dzi, kple denariowo,
kple bubuawo.
344 Enelia, sɔ liti la; kaklã Mavɔ tso Mawu gbɔ. Ake la, nu ene,
mikpɔea. Oo, míatɔwo!

Kafukafu na Mawu!
345 Azɔ, nu mamlɛa, be mawu nu. Na amesiwo…Ɖe miexɔ…Megbɔ
ɣeyiɣia ŋu, gake ɖe miaganam minuti ewo ɖe dzia? [Ƒuƒoƒea gblɔ be,
“Amen.”—Tala.] Mexɔ kaƒoƒo sɔgbɔ egbe, kuɖe—kuɖe nye nuƒoƒo ŋu
le afisia.
346 Wɔtsomiwɔwɔ geɖe fũ dze egɔme, kuɖe Eliya ŋu, ʋuu ɖeko esia…
wo—wo da zu ɖe edzi kutɔkutɔe. Eye miate ŋu…Enyo, miɖe mɔ

nam…Mawu nakpe ɖe ŋunye be makpe ɖe mia ŋu ko be miakpɔ nusi
kpɔ mele la. Miawɔea? Mina míatee akpɔ ko, mikpɔea.
347 Azɔ eyae si, esi mele enu wum, na amesiwo mexɔe se o bena
gbedeasitsɔla mamlea na hamea ƒe agbenɔɣi la enye nyagblɔɖila
Eliya, ame aɖe si wosi ami na le fli ma me.
348 Le ku megbe…Milé ŋku ɖe eŋu. Le hame ƒe agbenɔɣi mamlɛ sia,
ƒe ku megbe…Azɔ, mide dzesi nusi dzɔ la, mikpɔea. Esi woku la,
lã wɔadãwo ɖu woƒe ŋutilã kukuwo. Mienya nenema. Azɔ, ema nye
nyateƒe. Abe wo tɔ ene la, nenemae nye Izebel ƒe kpɔɖeŋu.
349 Azɔ mitsɔ Nyaɖeɖefia 2:18 kple 20. Mexɔe se be míekpɔ ema
le minuti ʋeea ɖewo me va yi. Alo oa? Ẽ ɖe, mexɔe se be fifi laa
ko míekpɔ ema. Mena woŋlɔe ɖe afisia na amea ɖewo…Ɛ.̃ Agbe
gbegblẽnɔnɔ ƒe ɣeyiɣi, eyae nye nusi wònye. Miekpɔ nusi wònye tsã,
alesi Izebel ge ɖe eme. Azɔ, Izebel nye hamewo, egbeŋkeke hame sia;
menye Ŋugbetɔ, azɔ o. Izebel, le Nubabla Xoxoa me la, nye kpɔɖeŋu
na egbe ƒe hame la, le Mawu ƒe Nya nu, le Nyaɖeɖefia 2:18, 20.

…nèɖe mɔ na nyɔnu Izebel, si yɔ eɖokui bena nyagblɔɖila,…
350 Mikpɔea? Ele teƒea? Azɔ, enye kpɔɖeŋu blibotɔe na Izebel. Azɔ,
gbãtɔ la…
351 Míate ŋu ana mi Ŋɔŋlɔ ɖe Ŋɔŋlɔ dzi, mikpɔea, bena agbenɔɣi
mamlɛa enye nyagblɔɖi ƒe Gbedeasi aɖe na Hame la, si gbugbɔ le
amewo yɔm va Nya gɔmedzetɔa gbɔ. Azɔ mide dzesi. Ele teƒea?
Maleaxi 4 gblɔ nenema, eye bubuwo hã, Nyaɖeɖefia 10:7, eye keke
vayi. Mikpɔea? Yesu Ŋutɔ hã gblɔe daɖi, yi dzi, yi dzi, yi dzi. “Abe
alesi wònɔ le Lot ƒe ŋkekewo me la,” kple bubuawo nenema, heyi
dzi. Ðeko wògale edzi yim.
352 Izebel nye kpɔɖeŋu na egbeŋkeke ƒe hame la elabena Katoliko
kple Protestante wɔ ɖeka azɔ. Me—mehiã be woaƒo xlãe o. Woa
kple eve wònye kɔmahatsɔŋkɔwo, eyata ɖeko wonye—dada kple
nɔvinyɔnu, evɔ. Wole dzre hem hele nya hem ɖe wo nɔewo ŋu, gake
nu ɖeka ko wònye, woa kple eve wonye gbolowo. Azɔ, menye nye
ŋutɔe le esia gblɔm o. Megbugbɔ le ALE AƑETƆ GBLƆ ESI la gblɔm.
Mikpɔea? Esɔ gbe.
353 Azɔ míede dzesi be, wotsɔ Mawu ƒe sedede la wu wo, nenemae,
wowu Izebel elabena Mawu na Yehu yi afima, eye wòna wotsɔe ƒu
gbe to fesre nu, eye wowu Izebel. Eye avũwo ɖu eƒe ŋutilã (Esia le
teƒea?), Izebel la ŋutɔŋutɔ. Axab, si nye eƒe fia, eƒe ta la; avũwo ɖuɖɔ
eƒe ʋu, abe alesi Eliya gbãtɔ gblɔe daɖi ene. Mikpɔ afisi yim míele,
alo oa?
354 Nukaŋutie? Eliya gbãtɔ nye amea ɖe si wogbe, si hameawo gbe.
Eye Izebel kple Axab nye hame mawo ƒe tatɔ, hame kple dukɔ la, katã

ƒoƒu. Eye Elisa ɖe Axab ƒe nuvɔw̃o fiae, hede se na hame blibo la be
wòatrɔ yi Nya vavã la gbɔ.
355 Ne ema menye nusi tututu dze be Eliya evelia hã nawɔ ne eva
hame sia me le ŋkeke sia me o fĩ, “agbugbɔ ɖɔ Xɔse gɔmedzetɔa ɖo”!
Nyemekpɔ alesi miawɔ afiã mia ɖokuiwo doe le Eme o. Ele teƒe. Mitrɔ
yi Nya vavã la gbɔ! Ele teƒe.
356 Azɔ ne miedi be miakpɔ woƒe ŋutilãwo la, mina míatrɔ yi ɖe afisia
le Nyaɖeɖefia 19 me, esime—esime Nya la wu wo vɔ la. Azɔ, Nya la
le wo wu ge. Minya nenema. Esɔ gbe. Azɔ milé ŋku ɖe eŋu ko miakpɔ
nusi dzɔ esime Kristo Gbɔna, le Nyaɖeɖefia 19, míadze egɔme kple
kpukpui 17 lia.

Eye mekpɔ mawudɔla ɖekaa ɖe le tsitre le ɣe me;…
357 Azɔ, ema nye emegbe teti, mikpɔ dziagbe le afisia, “Eye wohlẽ
ʋu ɖe Eƒe awu ŋu. Eye Woyɔe be FIAWO DZI FIA, KPLE AƑETƆWO
DZI AƑETƆ.” Le kpukpui 13 lia me la, “Woyɔe be Mawu ƒe Nya.”
Mikpɔea? Azɔ, Eyae nye si, “FIAWO DZI FIA, KPLE AƑETƆWO DZI
AƑETƆ.”

Eye mekpɔ mawudɔla ɖekaa ɖe…
358 Azɔ milé ŋku ɖe eŋu. Edo go.

Eye yi ɖaɖɛ do tso eƒe nu me, bena wòatsɔe adza dukɔwo:…
359 “Do tso Eƒe nu me,” sigbe tso Mawu ƒe nu me yi Mose ƒe nu me
ene. Mikpɔea?

…eye wòatsɔ gatikplɔ akplɔ wo: eye…wòafanya weintsetse le
Mawu Ŋusẽkatãtɔ la ƒe dɔmedzoedziku ƒe weinfiãnu—fiãnu la
me.
Eye ŋkɔŋɔŋlɔ le eƒe awu…kple eƒe aligo dzi bena, FIAWO DZI

FIA, KPLE AƑETƆWO DZI AƑETƆ.
Eye mekpɔ mawudɔla ɖekaa ɖe…

360 Azɔ milé ŋku ɖe eŋu. Azɔ Edo va, kple ameƒoƒo. Ameka ƒom
Wòle? Izebel kple eƒe Axab, aʋatso nyagblɔɖila.

Eye mekpɔ mawudɔla ɖekaa ɖe le tsitre le ɣe me; eye wòdo ɣli
kple gbe sesẽa ɖe, le gbɔgblɔm na xevi siwo katã dzona le dziƒo
titina la bena, Miva ƒo mia ɖokui nu ƒu ɖe Mawu ƒe nuɖuɖu gã
la gbɔ;

361 Enyia wo na lãwo kple xeviwo. Azɔ milé ŋku ɖe afisia ŋu le ta
bubu me le afisia, le Nyaɖeɖefia ƒe Agbalẽ me. Eye, hena minuti ɖeka
ko la, “Woatsɔ yi kple ku, kpakple anyigba dzi lãwo awu amewoe.”
Mikpɔea? Izebel hame la, (le nyateƒe me) eƒe ŋutilã la, xeviwo kple
anyigba dzi lãwoe laɖui. Tututu abe alesi Axab kple Izebel nɔ ene, le

dzɔdzɔme la, nenema ke nɔ ge woala, le gbɔgbɔme ƒe nɔnɔme, hame
aɖe. Mikpɔ nusi gblɔm melea? [Ƒuƒoƒea gblɔ be, “Amen.”—Tala.] Esɔ
gbe.
362 Eliya ƒe…Oo! Eliya nye nyagblɔɖila le Axab kple Izebel ƒe
ŋkekewo me, dzɔdzɔmetɔa. Eye wodo ŋugbe nɛ be awɔ numa ke,
le ALE AƑETƆ GBLƆ ESI nu, le Nya la me, na Izebel, gbɔgbɔmetɔa;
eƒe subɔsubɔdɔ ƒe Gbɔgbɔ ƒe nɔnɔme.
363 Milé ŋku ɖe eŋu. Eliya, togbɔ be, le eƒe ŋkeke me, woɖo kpe edzi
nyuie, wòde to hã, mate ŋu atrɔ wo gbɔe va Nya la gbɔ o. Ele teƒea?
Togbɔ be, Eliya dze agbagba, kple nusianu hã. Ewɔ nusianu. E—efia
wo dzesiwo kple nukunuwo; gake wokpɔ eƒe ŋkume hekoe. Nu ɖeka
ma kee woawɔ le gbɔgbɔme afisia, mikpɔea. Mate ŋu atrɔ wo gbɔe
va Nya la gbɔ o. Le ame millionwo dome…
364 Azɔ hame, miɖo to, nyuie azɔ, mi amesiwo tsaka vie le esia me.
365 Le ame million siwo le xexeame, le Eliya ƒe ŋkekewo me dome,
esime Izebel kple Axab nɔ fia ɖum la, si nye—nye kpɔɖeŋu na
kpɔɖeŋufianua egbe la; le xexeame katã la, ame alafa adre koe kpɔ
ɖeɖe, le Eliya ƒe gbeƒãɖeɖe me. Ele teƒea? Nenema tututu.
366 Mikpɔ, Eliya menya gɔ̃ hã be wo dometɔ aɖe le nenema o. Esusu
be ye ɖeka koe kpɔ ɖeɖe, vaseɖe esime Mawu ʋu Nutrenuawo dometɔ
ɖeka hetsɔ nyaɣaɣla si le Agbalẽa me fiae, bena ame alafa adre le Esi
siwo mede ta gu na dzixɔse siwo nɔ wo si la o. Esime Mawu ʋu Eƒe
Agbalẽ na Eliya la, egblɔ be, “Azɔ lala vie, vinye. Ame alafa adre le
asinye siwo ƒo ƒu, ɖe afima, amesiwo ƒe ŋkɔwo le Agbalẽ la me tso
xexeame ƒe gɔmeɖoanyi me ke. Tɔnyewo Wonye.” Whew! Mawu ʋu
Nutrenuawo.
367 Nu ma tae mesusu be Yohanes nɔ ɣli dom nenema gbegbe nyitsɔ
zãme. Ɖe wòanya kpɔ eƒe ŋkɔ le Afima, mikpɔea. Mikpɔea?

Gbeɖeka Mawu ʋu…
368 Elisa, eɖe gbeƒã. Ewɔ nusianu, eye—eye—eye wòɖe gbeƒã ʋuu
eƒe dzi yina dodo ge. Ewɔ nusianu si wòate ŋu awɔ la, ke kokoko la
ameawo nye dadalawo, eye woyɔ ŋkɔ ɖesiaɖe nɛ, hegblɔ be, “Gbɔwòe
nusiawo katã tso. Ŋɔliyɔla nènye. Wòe wɔ be kuxi siawo katã va. Èɖi
fɔ,” kple nusianu nenema. Egblɔ nusianu nɛ. Izebel ƒe anyrãwɔwɔ,
kple nu bubu ɖesiaɖe. Ele teƒe. Amesiame tsi tre ɖe eŋu.
369 Eye ale wògblɔ be, “Aƒetɔ, mewɔ esia vɔ la, nusi katã Nègblɔ nam
be mawɔ la! Menɔ anyi pɛpɛpɛ kple Wò Nya la. Ne Ègblɔ nane nam la,
nyemevɔña o. Mezɔ ge ɖe fia la ƒe ŋku me tẽ, kple nu bubu ɖesiaɖe,
hegblɔ na wo be, ‘ALE AƑETƆ GBLƆ ESI.’ Ke Mègblɔ nyaa ɖeke nam
o, eye nyemegblɔ nya ɖeke na wo o, gake nukae dzɔ. Ke azɔ nyee nye

si, nye ɖeka pɛ koe susɔ, le ameha blibo la me. Nye ɖeka koe susɔ,
eye wole didim be woawum.”
370 Mawu gblɔ be, “Mele Nutrenuawo dometɔ ɖeka ʋu ge afia wò.”
Egblɔ be, “Ènyaa, alafa adre le asinye le afima, si medze klo na…ɖo
wo dometɔa ɖeke ƒe dzixɔsewo me kpɔ vana fifi o, kɔmahatsɔŋkɔwo.
Wo dome ame alafa adre sɔŋ li le gbesɔsɔ na Kɔkɔdzoe, mikpɔea.” Oo!
Oo! Egblɔ na Eƒe nyagblɔɖila, amesi Wòɖe Eƒe Nya fia la, mikpɔea,
to Ŋɔŋlɔawo me. “Ŋkɔ alafa adre siwo wodzra ɖo ɖi gale asinye,
le dzidzime sia me; wo ame alafa adre. Womedze klo na naneke o”
(ne magblɔ esia le ŋkeke sia me la) “subɔsubɔhawo, eye womeva xɔ
dzixɔse, si le wo si o.”
371 Mikpɔ nusi gblɔm melea? Ekema, ɖeko wòanɔ nenema. Ɖeko
wòanɔ nenema. Eye esɔ ɖe Nya la nu. Ne amea va kpea dzi la, anye
nyagblɔɖila. Kakaɖedzitɔe ko abe alesi metsi tre ɖe nyagblɔti sia dzi
ene. Mikpɔea? Eye anɔ anyi kple Nya ma tututu. Malɔ̃ axɔ ame bubu
ƒe dzixɔse alo nu bubua ɖeke o. Ele teƒea. Anye gbememe tɔgbe aɖe,
abe alesi Elisa nyee, eya…eye abe alesi Yohanes va ene. A—alé fu
nyɔnuwo, (xɔ!̃) nyɔnu makɔmakɔwo! Whew! Xɔ,̃ awó ɖe wo ta! Eliya
wɔe, eye nenema ke Yohanes hã wɔ. Mikpɔea? Mikpɔea? Eye anɔ
ɖoɖo me tututu kple Nya ma. Ke a—atsi tre ɖe ɖoɖowɔhawo ŋu.
Ɖoɖowɔha? “Migabu le mia ɖokuiwo me be, ‘Abraham nye mía fofo
o,’ elabena megblɔ be Mawu ate ŋua fɔ viwo tso kpe siawo me na
Abraham.” Mikpɔea? Ewɔe kakaɖedzitɔe.
372 Azɔ, miekpɔe vɔ, xɔñyewo. Esiae nye Nutrenu Enelia, si ʋu. Eye
woɖe sɔdola eneawo fia, le nyuitɔ kekeake si menya nu. Azɔ, esia nye
nusi katãe dzɔ le anyigba dzi.
373 Nutrenu Bubu me la, míekpɔ be, enye Dziƒo, afisi luʋɔwo le le
vɔsamlekpui la te.
374 Azɔ, esi mele enu wum la, medi be magblɔ nya eve siawo ko…
nyati ʋeea ɖewo ko, le afisia tututu, meŋlɔe daɖi. Míeyi gagbɔ le
Nutrenu ene siawo dzi, Nutrenu ene gbãtɔawo.
375 Fifia, etsɔ zã me la, mía—míaɖɔli nudzɔdzɔa, adzo le anyigba
dzi nuwo dzi ayi ŋgɔ. Ewu mo dzi le afisia hekpɔ luʋɔ siwo le
vɔsamlekpui la te, vɔsasa, mlekpui la.

Zã si akplɔe ɖo la, ʋɔnudɔdrɔ̃ dze egɔme.
376 Eye le zã enelia me, alo zã mamlea me, Kwasiɖagbe zãme,
nyemenya nuka o. Nyemenya bubu siawo ƒe gɔmeɖeɖe o. Ɖeko
mexlẽa wo, abe miawo ene. Gake, “Ɖoɖoe zi gaƒoƒo afã,” gake la
nane dzɔ. Mele mɔ kpɔm Nɛ be Aɖee afia. Awɔe. Mekpɔ ŋudzedze be
Awɔe.

377 Ele be míayi, teƒe vovovowo le Ŋɔŋlɔa me, ayi Nyaɖeɖefia 19,
be míafia Kristo ƒe Vava si awu antikristo la. Susu ma tae wòle be
maɖe asi le nusiawo ŋu, atsɔ kpukpui eve mawo ko. Ele be mayi akpa
vovovowo le Ŋɔŋlɔawo me, be maɖo kpe nusiawo dzi. Eyata susu ma
tae meyi ɖe Nyaɖeɖefia 19 me, be mafia antikristo ƒe nuwuwu la,
anye esi woawui; Kristo, ne Eva la, Awu antikristo la.
378 Yi Nyaɖeɖefia 10 me, be mafia bena mawudɔla adrelia ƒe
Gbedeasi la anye amea ɖe, le ŋkeke mamlɛ siawo me, si Mawu si ami
na na subɔsubɔdɔa ɖe tututu abe Eliya nyagblɔɖila ene, alesi wogblɔe
da ɖi le Maleaxi 4 me ene, be wòaɖe Nya vavã la fia (gɔmedzetɔa)
kuɖe Mawu ŋu le dzidzime sia me, Mawu ƒe Nya gɔmedzetɔa le
dzidzime sia me. Abe alesi wòwɔe na dzɔdzɔme Izebel la, nenema
ke ame sia awɔe na gbɔgbɔme Izebel, si nye kɔmahatsɔŋkɔ hamewo.
Ele be mayi ta 7 lia…ta 10 lia, kpukpui 1 yi 7, atsɔ ɖo kpe edzi be
ele teƒe. Eye ayi Maleaxi, kple Amos, kple bubuawo me, atsɔ ɖo kpe
edzi.
379 Eliya nye nyagblɔɖila si gblɔ nya ɖi hebu fɔ Izebel, le dzidzime
tɔxɛ ma me.
380 Eye Eliya meku kpɔ o. Kakaɖedzitɔe meku o. Eɖe eɖokui fia ake,
le ƒe alafa enyi megbe, le Yesu Kristo ƒe axa dzi, le Ŋutitɔtrɔ To la
dzi. Meku o.
381 Azɔ, míekpɔ bena ele be eƒe Gbɔgbɔ nasi ami na amea ɖe, le
Mawu ƒe ŋugbedodo la nu, le ŋkeke mamleawo me; Edo ŋugbe
be yeawɔ numa ke le Izebel gbɔgbɔmetɔa me, abe alesi wòwɔe le
dzɔdzɔme Izebel me ene, le agbenɔɣi mamlɛa me.
382 Esia tae me—meyi Biblia me ale gbegbe, be maɖo kpe edzi, ale
be magagblẽ nyabiase ɖe miaƒe susu me o. Ne ele nenema la, mina
manya. Enyo, miŋlɔ léta nam alo dzesidede suea ɖe.
383 Eye esɔ ɖe nu ale gbegbe, gɔ hã ɖo alesi lã wɔadãwo tsrɔ̃ woƒe
dzɔdzɔme ŋutilãwo le ŋkeke mamlɛa dzi, esi woɖu wo alesi wowɔe
ɣemaɣi la.
384 Nyuitɔ kekeake le nye ɖeɖefia nu, si Mawu tsɔ nam hegblɔ daɖi
be ava va me la, esiae nye Nyateƒe kuɖe sɔdola eneawo ŋu, le nye
nunya nu kekeake.
385 Nuka miesusu tso Yesu ŋu?

Melɔ̃ Nɛ, melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria.

386 Azɔ miɖo ŋku dzi, menye kpakple…(Yee ma; miyi dzi; enyo.)
Nyemeɖo seselelãme baɖaa ɖeke ɖe amea ɖeke ŋu le ɖoɖowɔha
aɖeke me o! Elabena, Mawu-viwo le Katoliko ƒe nuɖoanyi la me.
Eviawo le Metodiste ƒe nuɖoanyi la me. Eviawo le Baptiste ƒe
nuɖoanyi la me. Wo dometɔ nenie, nye nuɖoanyi vovovowo, le afisia
fiẽ sia, amesiwo do go le eme esime miekpɔ Kekeli la? Mina makpɔ
miaƒe asiwo. Azɔ, miɖo ŋku dzi, amea ɖewo le egodo afima abe
miawo ke ene. Gake nuɖoanyi lae wua ame, mikpɔea. Enye antikristo
ƒe gbɔgbɔ lae kplɔ wo ɖo teƒe aɖe mlɔeba be wogbe Nyateƒe la sese.
387 Ke miɖo ŋku nyitsɔ zãme dzi, esime meto nutretre la me? Ne
ŋutsu aɖe se yubili ƒe yɔyɔ, eye wògbe gododo la, wokplɔnɛ yia sɔti
la ŋu eye wotsɔa nuŋɔnu dea dzesi eƒe to ŋu. Toe mietsɔ sea nu. “Eye
xɔse tsoa nusi wosena me.” Ekema ne Esee, hegbe be yemalɔ̃ axɔ eƒe
ablɔɖe o la, ekema eya…ele be wòasubɔ eƒe kɔmahatsɔŋkɔ ƒe aƒetɔ la
eƒe agbeŋkeke mamleawo. Amen.
388 Oo! Oo, míatɔwo! Ɖe Mewɔ nuku oa?

Melɔ̃ Nɛ, me…
Mina míakɔ míaƒe asiwo yi dzi azɔ asubɔ Eyama.

Labe Etrem lɔlɔ̃ (Ŋutikɔkɔe!)
Exe nye ɖeɖekpɔkpɔ fe
Le Kalvaria.

389 Azɔ mide ta to ko, eye mina míasubɔ Eyama azɔ esime míele
edzim ɖe gbe me.
390 Aƒetɔ, ale gbegbe míeda akpe! Dzi dzɔm ŋutɔ, Aƒetɔ, dzi dzɔm
ŋutɔ ɖe Wò kple Wò dukɔ la ta. Oo Aƒetɔ, Èƒle míaƒe ɖeɖekpɔkpɔ le
Kalvaria. Dzi dzɔ mí ŋutɔ be míexɔ esia, Aƒetɔ.
391 Azɔ do mí kpɔ, Aƒetɔ, kple Wò Gbɔgbɔ. Eye ne vɔ̃ aɖe le mía
dome la, Aƒetɔ, Nya la dzimaxɔse aɖe la, amesiame si le afisia, Fofo,
si maɖe ƒu Mawu ƒe ŋugbedodo ɖesiaɖe dzi be “amen” o la; na be
Gbɔgbɔ Kɔkɔe naɖi va azɔ, sɔ-ɣi Dola la, esime Eƒe Gbɔgbɔ, Kristo
ƒe Gbɔgbɔ, kpe ŋkume kple antikristo, heyɔ Ye Ŋutɔ tɔwo. Yɔ wo do
goe, Aƒetɔ.
392 Na be azɔ woatrɔ dzime, ava Gbɔwò kaba eye Ami kple wein la
nayɔ wo me fũ; eye woatrɔ tso Kain ƒe ku ƒe awuʋlaya kɔmahatsɔŋkɔtɔ
ma me, age ɖe Agbe Mavɔ ƒe awuʋlaya ɣi tititi, si Ŋugbetɔsrɔ̃ la na
me. Eye emegbe woayi ɖe Srɔɖ̃e Nuɖuƒe la gbeɖeka, le tsitretsitsi ƒe
Nya si dzi woɖo kpee la me. Na wòava me dzro, Aƒetɔ. Dzro dziwo
me, esime amewo le lala Wòm. Le Yesu ƒe Ŋkɔ me!
393 Azɔ, dzro wò dzi me kpɔ, nɔvinyeŋutsu, nɔvinyenyɔnu, xɔñye.
Menɔ anyi kpli mi eteƒe didi. Esia anɔ ƒe blaetɔ̃ vɔ etɔ̃ kloe. Ɖe megblɔ

nane na mi kpɔ le Aƒetɔ la ƒe Ŋkɔ me si meva me oa? [Ƒuƒoƒea gblɔ
be, “O.”—Tala.] Midzro Kristo me kpɔ azɔ esime mɔnukpɔkpɔ su mia
si la. Ate ŋu ava me kpuie ŋutɔ be miagate ŋu awɔe o. Mikpɔea? Ate
ŋu atso le zikpui la dzi, ga sia game, Eƒe nyaxɔɖakɔ zikpui la; ekema
nàte ŋu afa avi kple wò dzi katã, àte ŋu tua afɔ anyi, àte ŋu aƒo nu
kple gbegbɔgblɔwo, àte ŋu aƒu du ayi agagbɔ, àte ŋu awɔ nusianu si
èdi la, aɖo hame ɖesiaɖe me le xexeame faa, naneke meli o, nuklotike
aɖeke na wò—wò nuvɔ̃ o. Ekema nuka nàwɔ, afika nèle ekem?
394 Enyo, mexɔe se, kple nye dzi katã, zikpui la gale ʋuʋu. Mexɔe
se be Ekpɔtɔ le Mawu ƒe Fiazikpuia dzi. Gake madidi o la Ele tsotso
ge azɔ, eye wòava, be wòaxɔ nusi Wòxɔ ƒle la. Ele Ɖela Ƒometɔ ƒe dɔ
wɔm, esime Rut le lalam.
395 Gake eteƒe madidi o, mienya, esi Boaz wɔ ƒometɔ ƒe dɔa vɔ la,
emegbe eva bia eƒe nunɔamesi la. Eye numa tututue Biblia gblɔ be
Ewɔe, “Edo va hexɔ Agbalẽ la.” Ekema nyaxɔɖakɔdɔ la wu nu; Ele
Fiazikpui la dzi; Ʋu megale Amenuveve Zikpui la dzi o. Ke nuka
wònye ɣemaɣi? Ʋɔnudɔdrɔ̃ Zikpui.
396 Migana woagblɔ, le ŋkeke siawo dometɔ ɖeka dzi be, “Mesusu be
ele be Kɔkɔdzoe nava.” Eye nàse Gbe la nagblɔ, le megbe be, “Edzɔ
xoxo.” Mawu nakpe ɖe mia ŋu!

Azɔ mina míade míaƒe tawo to.
397 Nɔviŋutsu Neville, va, be nakpa mí alo nu ɖesiaɖe si èdi be
yeawɔ. Mawu nayra mi, vaseɖe esi miagado etsɔ fiẽ. [Nɔviŋutsu
Neville do gbe ɖa—Tala.] 



63-0321 Nutrenu Enelia
Branham Ƒe Agbadɔ

Jeffersonville, Indiana U.S.A.
EWE

©2024 VGR, ALL RIGHTS RESERVED

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Copyright ƒe kaklãnana
Dzenawo katã nye etɔ. Woate ŋu ata agbalẽ sia le ame ŋutɔ ƒe
agbelẽtamɔ̃ dzi hena eŋudɔ wɔwɔ na ame ɖokui alo na emamã,
femaxee, sigbe Yesu Kristo ƒe Nyanyuie kaka ƒe dɔwɔnu ene. Womate
ŋu adzra agbalẽ sia loo atae le agbɔsɔsɔ gã me, adae ɖe website dzi

gbe bubuwo me, alo azãe atsɔ bia gae mɔɖeɖe si woŋlɔ maxɔmaxɔ
tso Voice Of God Recordings® gbɔ o.
Hena nananyanya bubu geɖewo alo nu bubu geɖewo ƒe xɔxɔ la,
taflatse miŋlɔ̃ nu na:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


